
بگات.  مەحاڵ  بە  هەوڵدەدات  کە  ئەوەیە  ژیاندا  لە  مرۆڤ  جوانی 
نامێنێت. مرۆڤ  ژیان چێژی  ئەوا  بێت  ئەگەر هەموو شتێک روون 
هەوڵدەدات تا ئەوپەڕی مەحاڵ لە ژیاندا بچێتە پێشەوە و ژمارەیەکی 
زۆری رۆژەکان بە چاوی خۆی ببینێ، بەڵام ئێمە لە دنیایەکی پڕ لە 
جێگۆڕکێدا دەژین و هەروەها ئارامیشمان نییە. هەموو ئەو شتانەشی 

کە هەن دەبێ ببن.

زیگمۆن باومان

شیعر پێشەكی بۆ چییە؟!

غەمگین بۆڵی

                      
شیعر پێشەكی نووسینی قووڵ نییە و هیچ پێشەكییەكیش خوێنەر لە شیعردا كۆناكاتەوە. 
شیعری زیندوو خۆی پێشەكییەك بۆ خۆی دادەنێت، خۆی دەروازەی خۆیەتی. لێ لە ئەدەبیاتی 
ئەمڕۆی كوردیدا پێشەكی نووسین بۆ دیوانە شیعرییەكان بۆتە مۆدەی بەشێك لە شاعیران، ئەم 
مۆدەیەش لەوەوە سەرچاوە دەگرێت كە زۆرێك هانانی ناو پەیداكردن و دووبارە خۆنوێكردنەوە 
بە پێنووسی بەختیار  بەمۆدەبوونی پێشەكی نووسین  بۆ )بەختیار عەلی( دەبەن. هونەری 
عەلی جیا لە دیوانە شیعرییەكان، بەشەكانی تری ئەدەبیاتیشی گرتووەتەوە، تەنانەت چۆتە 
نێو پرۆسەی وەرگێڕانیشەوە، ئەوەی لە سەیر و سەمەرەی ئەو بەزمستانە دەمێنێتەوە ئەوەیە 
كە بەختیار عەلی پێشەكی بۆ هەندێك كاری وەرگێڕانیش نووسیوە كە ناوبراو هیچ لەبارەی 
ئەو زمانەوە نازانێت. لێرە بۆ ئەوەی قسەكەكانمان نەكەونە بازنەی گومانەوە ئاماژە بەكارێكی  
لە  پاموكی  ئورهان  رۆمانێكی  ناوبراو  كە  دەدەین  بەكرشوانی  بەتوانا  وەرگێڕی  وەرگێڕانی 
بەكر  وەرگێڕانەی  ئەوكارە  بۆ  پێشەكی  عەلی  بەختیار  كەچی  بەكوردی،  كردووە  توركییەوە 
بە  كتێبەكان  بەرگی  رووپەڕی  لەسەر  كە  ئەوەیە  بەزمەستانە  ئەو  بەزمی  نووسیوە.  شوانی 
خەتێكی درشت دەنووسن )نووسینی پێشەكی/ بەختیار عەلی( یان )بەختیار عەلی پێشەكی 
وەها  هەندێك  دەردەهێنن.  ناوبراو  دەربڕینێكی  چەند  بەرگەكەش  دواوەی  لە  نووسیوە(،  بۆ 

كۆترەباریكەی هزریان دەفڕێنن، هەر كە بەختیار عەلی پێشەكی بۆ دیوانە شیعرییەكەی نووسی 
ئیدی ئەوە دەبێتە دەنگی شیعری راستەقینەی نێو ئەدەبیاتی كوردی. لێرەدا ئێمە كێشەی 
ئەوەمان نییە كە بەختیار عەلی چییە و چۆن دەنووسێت. كێشەكە بەمۆدەبوونی دیاردەكەیە. 
جیا لەوە من دەمێكە گەیشتوومەتە ئەو قەناعەتەی كە وا شیعر نووسینی پێشەكی پێویست 

نییە، شیعر هیچ پێشەكییەك لەخۆیدا قووڵ ناكات.

خوێنەر بە شوێن پێی هەنگاوەكانی پێشەكی 
نووسدا دەڕوات و كۆڵانی شیعرەكان تەی دەكات.

 لێرەدا دەشێت بە قورمیشبوونی خوێنەر ناوزەندی
 بكەین، چونكە بەشێكی زۆری خوێنەری كوردیی 
بەدوای ناوەوەیە نەوەك شیعر و كڕۆكی دەق. لێ
 ئەوە بۆ شاعیرێك كە نزیكەی نیو سەدە رەشماڵی
 شیعرییەتی خۆی لە هەواری ئەدەب هەڵدا بێت

 كارەساتە بێت لە رێگەی دووبارە ناوپیداكردنەوە و 
نوێبوونەوەی ناوەكەی لەلایەن خوێنەری

 كوردییەوە داوا لە نووسەرێكی پڕ خوێنەرتر
 بكات پێشەكی بۆ دیوانە شیعرییەكەی بنووسێت

پێشەكییەكە  خوێندنەوەی  سەرەتای  دەرئەنجامی  لە  خوێنەران  لە  زۆرێك  پێموایە  تەنانەت 
خوێندنەوەكەی  لە سەروەختی  نووس  پێشەكی  كە  دەڕۆن  فیكرییەدا  ئاڕاستە  ئەو  بەهەمان 
دەچێتە  پێشەكییەكەدا  ئاڕاستەی  بەهەمان  خوێنەر  یاخود  رۆیشتووە.  پێدا  شیعرەكاندا  بۆ 
ناو پرۆسەی خوێندنەوەكە. بە واتایەكی روونتر خوێنەر بە شوێن پێی هەنگاوەكانی پێشەكی 
نووسدا دەڕوات و كۆڵانی شیعرەكان تەی دەكات. لێرەدا دەشێت بە قورمیشبوونی خوێنەر 
ناوزەندی بكەین، چونكە بەشێكی زۆری خوێنەری كوردیی بەدوای ناوەوەیە نەوەك شیعر و 
كڕۆكی دەق. لێ ئەوە بۆ شاعیرێك كە نزیكەی نیو سەدە رەشماڵی شیعرییەتی خۆی لە هەواری 
ئەدەب هەڵدا بێت كارەساتە بێت لە رێگەی دووبارە ناوپیداكردنەوە و نوێبوونەوەی ناوەكەی 
دیوانە  بۆ  پێشەكی  بكات  خوێنەرتر  پڕ  نووسەرێكی  لە  داوا  كوردییەوە  خوێنەری  لەلایەن 
شیعرییەكەی بنووسێت. ئاخر ئەم مۆدەیەی پێشەكی نووسینانە زیاتر لە بازنەی پێداهەڵگوتن 
و چەپڵەی نووسیندا دەخولێنەوە. هەرچەندە من لە نووسینی پێشەكی كتێبی شیعریی )من 



7
و تۆ و عەشق(ی شاعیری لاو رەشید بێبەشدا تاكو ئەندازەیەكی بنەڕەتی شەختەی ئەو گۆمە 
چەند  لە  هاوڕێیانە،  پێداهەڵگوتنی  و  نووسین  نێو  چەپڵەی  لەبری  شكاندووە،  بەستووەی 
روانگەیەكی گشتگیرەوە چەند روانینێكی رەخنەیی لەبارەی شیعرەكانی ناوبراوەوە دەربڕیوە.  
لێ لە كتێبگەلێكی تردا گەلێك چەپڵەی نووسینم لە پێشەكی نووسین بۆ شیعریی چرووك 
لێداوە، بە وشەی بریقەدار سینگی لافی گەورەبوونم دەرپەڕاندووە. تەنیا دەزانم ئەو كاتانە 
هێندە دڵخۆش بووم بە پێشەكی نووسین بۆ كتێبی شیعریی ئەو شیعرنووسە لاوانە، تاكو ئەو 
ئەندازەیەی لافی خۆبەزلزانینم  پێوەیان لێدەدا. من چەندە مەلە باسكەی بێئاگاییم لەنێو ئەو 
دەریایەدا بە هەڵە كردووە و خۆشم وەك رێنیشاندەریان نواندووە، لە كاتێكدا خۆم پێویستم 
بە رۆشنبوونی رێگاكانی نووسین هەبووە. بەشێك لەو كتێبە )شیعر(ییانەی كە تاكو ئێستا 
كتێبە شیعری  و  عەلی   كاروان  كتێبە شیعری )زمانی عەشق(ی  لە:  بریتین  بڵاوبوونەتەوە 
)فرمێسكی ماڵئاوایی(ی رابەر فاریق و كتێبە شیعری )وردە هەناسەكانی رۆح(ی پێشەوا هاشم  
و كتێبە شیعری )عەشقی تۆ بێ وێنەیە (ی نافیز عەزیز و كتێبە شیعری )ناڵەی عەشقێكی 
شێت(ی هاوڕێ سەفین جەلال و كتێبە شیعری)بۆ عاشق بووی؟(ی رێبوار شێروانی و كتێبە 
شیعری )من و تۆ و عەشق(ی رەشید بێبەش  و كتێبە شیعری )بۆنی سووتان(ی بێگەرد 
هەر  دەكەم  ئومێد  لێرەوە  بڵاونەبوونەتەوە،  ئێستایش  تاكو  تریش  بەشێكی  دیارە  حوسێن. 

بڵاونەبنەوە، كە بڵاویش ببنەوە بە نووسینی پێشەكییەكەی منەوە بڵاونەبنەوە.
شیعر كە شیعر بوو خۆی بەباڵی شیعربوونی خۆیەوە دەفڕێنێت و ئاسمانەكانی دنیای خوێنەران 
تەی دەكات. شیعریش كە شیعر نەبوو بە پێشەكی نووسین نە دەبێتە شیعر و نە باڵی فڕینیش 
دەگرێت. من سەرەتا داوای لێبووردن لە هەموو ئەوانە دەكەم كە پێشەكیم بۆ )شیعر(ەكانیان 

نووسیوە، لەكۆتاییشدا لە خودی خوێنەران.

دەقاوێزان لە وێژەی ئینگلیزیدا
INTERTEXTUALITY

د.ئیسماعیل محەمەد فەهمی

ئەم  رەخنەسازی(  زاراوەی  )ئینسکلۆپیدیای  پێشەکی  لە  ئێس.دبلیو.داوسون،  پرۆفیسۆر 
رەخنەسازی  زاراوەی  یەک  راستیدا،  لە  ئایا  رەخنەسازی:  )زاراوەی  دەوروژێنێ:  پرسیارە 

یەکلاکراو هەیە؟ پێویستە رووبەڕووی ئەم پرسیارە ببین.(
زاراوەی  یەک  لەسەر  رێککەوتن  وا  کە  ئوەیە،  داوسون  وتەی  بە  لە پشتبەستن  مەبەستمان 
یەکسان و روون و بێگرفت، کارێکی زۆر ئاسان نییە. یەکیک لەو زاراوانەی کە وا زۆر مشتومڕ 

و گفتوگۆی لەسەرە، زاراوەی )دەقاوێزان Intertextuality(ە.

ئایا دەقاوێزان چییە؟ کام رۆڵ و کام دەور دەبینێ لە پڕۆسەی داهێنانی هونەری و وێژەیی؟
فەرهەنگی زاراوەی وێژە و رەخنەسازی بە چەندان جۆر ئەم زاراوایە پێناسە دەکات. ئێم.ئێچ.
ئابرامز بەمجۆرە بۆی دەچێت: "دەقاوێزان زاراوایە، جولیا کریستیڤا پێکی هێناوە، ئاماژە بەوە 
دەدات کەوا هەموو دەڕبڕاوەکان utterances  چ بە نووسین چ بە شێوەیەکی زارەکی، 
دەمانبەنە سەر دەربڕاوێکی پێشووتر؛ چونکە وشە و بنیادی زمانەوانی و بنیادی رێزمانی بوونی 
لە سەردەمی هەبوونی  بەر  بوونی قسەکەری تاک، و هەبونی هەیە  لە سەردەمی  بەر  هەیە 
وتاری تاک. لەوانەیە، دەقاوێزان هۆشیارانە پەیدا ببێ. بۆنموونە: لە کاتێکدا نووسەر دەقیک 
وەردەگێڕێ لەسەرچاوەیەکی دیکە یاخود لەکاتی ئاماژەکردن بە نووسینی داهێنەرێکی دیکە. 

بەڵام لەراستیدا، دەقاوێزان بە جۆرێک روودەدات کە وا بە بەردەوامی لە هەموو دەربڕاوێکدا 
کەوا  دیکە،  دەقی  لەگەڵ  هەیە  تێکەڵاوی  و  پەیوەندی  ئەدەبی  دەقی  واتا  بەکاردەهێنرێ." 
دیکە،  دەقی  لەگەڵ  هەیە  کەمیان  یان  زۆر  تێکەوتنی  و  تێکەڵاوی  و  پەیوەندی  ئەمانەیش 
هەروەها بە چەشنی جۆراوجۆر بەندن بە زنجیرەیەکی نەدیتراو لەگەڵ تێکست/ وتاری دەرەوەی 
سنووری خۆیاندا. لە هەندێ تێکستدا، ئاسانە و روون و ئاشکرایە پەیوەندی بدیترێ لەگەڵ 
دەردەکەوێ،  قەرزە  ئەم  زەحمەت  بە  زۆ  شیکاریدا،  و  تێکست  لەهەندێ  پێشووتر.  گوتاری 
بەهرەکەی  و سەرچاوەی   قەەرزەکەی  ئەوەی  بۆ  کردووە  زۆری  کارێکی  هونەرمەند  چونکە 
دەرنەکەوێ. لەهەندێ  تێکست، دەقاوێزان بە ئاشکرایی دیارە کەوا بریتییە لە دووبارەکردنی 
هەندێ  کۆنتر.  تێکستی  شوێنکات(ی  کەسایەتی،  رستە،  بیرۆکە،  وشە،  سیمبۆل،  )هێما، 
و  بیرۆکەی  بە  و  هێما  بە  بەڵام  پێشووتر  تێکستی  نووسینەوەی  لە  پێکدێت  هەیە  تێکست 
بە بۆچوون و بە تەکنیکی نوێ. هەندێ تێکست هەیە، مەرامی ئەوەیە ببێتە چاککردنەوەی 
تێکستی کۆن، یاخود راستکردنەوەی شیکارێکی چەرخی رابردوو، یاخود رەتکردنەوەی دەقی 

کۆن.

بازنەیەکی فراوان لە ئارادا هەیە، هەرجارێ تێکستێکی نوێ دەنووسرێ، بەو تێکستە تازانە 
ئەم بازنەیە فراوانتر دەبێ، چونکە ئەوەی کە پیێدەگوترێ "نوێ" دووبارەکردنەوەیەکی تازەیە 

بۆ تێکستێکی پێشووتر.

هەندێ تێکست هەیە پێکدێت لە نووسینەوەی
  تێکستی پێشووتر بەڵام بە هێما و بە بیرۆکەی و

 بە بۆچوون و بە تەکنیکی نوێ. هەندێ تێکست هەیە،
 مەرامی ئەوەیە ببێتە چاککردنەوەی تێکستی کۆن،
 یاخود راستکردنەوەی شیکارێکی چەرخی رابردوو،

 یاخود رەتکردنەوەی دەقی کۆن

هەندێ وشەی پەیوەندیدار بە دەقاوێزان:

نموونە  بۆ  لە هەموو کاتوساتێکدا.  ئاماژەی پێ بدرێ  زاراوەیە  بەو  نییە "دەقاوێزان"  مەرج 
لە زمانی ئینگلیزیدا کۆمەڵێک وشە هەن یارمەتیمان دەدەن، لە تێگەیشتنی دەقاوێزان وەکو 
 Repeat. وشەی:  وەکو  تێگەیشتنە.  لەو  دەخەنەوە  نزیکمان  پراکتیزە،  وەکو  و  بیرۆکە 
 Recycle. Rewrite. Rephrase. Paraphrase. Restate. Reflect.
 Adopt. Remake. Remix. Original sources. Revisit. Reshape.

.Restyle
بە گشتی ئەو وشانە ئەم مانایانە رادەگەیەنن: دووبارەکردن، دووبارەبەکارههێنان، دووبارەنووسین، 
دووبارەدروستکردن،  گونجاندن،  رەنگدانەوە،  دووبارەدەستەواژەکردن،  دووبارەگوتن، 
دووبارەتێکەڵکردن. گەڕانەوە بۆ سەرچاوە رەسەنەکان، دووبارە سەردانکردنی بابەت، دووبارە 

پێدانی شێوە و شێواز.
ئەگەر لەگەڵ )نیکۆلاس رۆیال( رێککەوتووبین، کە وا گەڕانەوە بۆ سەرچاوەی رەسەن گرینگترین 
خاڵە لە جێبەجێکردنی دەقاوێزاندا،)١( ئەوا دەتوانین بڵێین لە بابەتی وێژە، شێوە و شێوەزار 
زۆرگرینگترە لە ناوەڕۆک. ئەمەش خۆی لە خۆیدا دووبارەکردنەوی بیروڕای )ئێدگار ئاڵان پۆ(
یە کە لە وتاری )پرەنسیپی شیعری( تیایدا جەخت دەخاتە سەر گرینگترین بیرۆکەی شیعر و 

یەکبوونی ئەو وێنەیە لە باشترین نموونەی شیعری ئینگلیزی. 
گەڕان بە دوای)یاخود گونجاندن لەگەڵ( سەرچاوەی رەسەن، یارمەتیدەرە بۆ ئەوەی نووسەر 
بتوانێ درێژە بە بەرهەم و بەهرەی خۆی بدات. بەگوێرەی بۆچوونی )ئارتەر کۆمپتون ریکیت( 
سەرجەم وێژەی ئینگلیزی دەگەڕێتەوە سەر شەش سەرچاوەی سەرەکی. واتا، نزیکەی هەزار 
وێژەی  دیکەی  ساڵی  سەد  پێنج  جگەلە  ئینگلیزی،  نووسراوی  وێژەی  ساڵی  سەد  پێنج  و 
زارەکی ئینگلیزی قۆناغە بەرایییەکانی شارستانییەتی گەلی ئینگلیز، دەگەڕێتەوە ژمارەیەکی 
سنوورداری دەستنووسی کۆن و بیری نەتەوەیی تۆمار نەکراو، کەوا نەوە بەدوای نەوە دووبارە 
ئینگلیزی  لە پەرتووکی )مێژووی وێژەی  نوێتر.  بەکاردەهێندرین و دەبنە بنەمای نووسینی 
لە ساڵی ٥٠٠ تا ١٦٥٠( کە تیایدا ئارتەر کۆمپتون ریکیت تەنیا باس لە ئەدەبی تۆمارکراو 
دەکات)ئاماژەی زۆر نادات بە وێژەی زارەکی و فۆلکلۆری(، لەوێدا ئەم دەقە دێتە بەرچاومان:
"وێژەی ئینگلیزی پۆشاکێکی ئێجگار جوانە و رەنگاورەنگە، پێکهاتووە لە چەندان توخم و بەش 
و رەگەز. بۆ نموونە: پێکهاتەی سێلت Celt  پڕە لە خەیاڵ. بەڵام عەشق و ئەڤین دەگەڕێتەوە 
بۆ پێکهاتەی تیوتون Teuton )ناوی کۆنی ئینگلیزی دێرین(، هەروەها ثیهکاتەی خۆشی 
و کەیفخۆشی دەگەڕێتەوە سەر توخمی فەرەنسی.  توخمی جیددیەت و رەشبینی دەگەڕێتەوە 
سەر بەشی ئیسکەندەناڤی. بەڵام گەشبینی و رووخۆشی لەسەرچاوەی ئیتاڵی وەرگیراوە. ئەمە 
جگەلە سەرچاوەی کلاسیکی. بەڵام ئەمە ئەوە ناگەیەنێ کەوا ئەم پۆشاکە پینەیەکی بێنرخە. 
داهێنەری  رەنجی شانی  بە  بێوێنەیە،  و  نرخبەرز  پارچەیەکی هوونەریی  ئەمە  پێچەوانە،  بە 

یەکگرتوو.  قەبارەیەکی  و  گونجاو  کیانی  یەک  بە  ببێ  لێهاتووە  وای  بەهرەمەند  و  لێهاتوو 
ئەمە گشتی وەکو ئەدەبی ئینگلیزی رەسەن دەژمێردرێ، بە بەرهەمی شارستانییەتی گەلی 

ئانگلۆساکسۆن)واتا گەلی ئینگلیزی رەسەن( دەژمێردرێ".)٢(
دیاردەی  بۆ  باشە  نموونەیەکی  ئینگلیزی  وێژەی  پێداوە،  ئاماژەمان  سەرەوە  دەقەی  لەم 
دەقاوێزان. ئاماژە بە وێژەی کۆن و بەرهەمی گەلی بێگانە دەدات. نموونەی ئاشکرا هەیە: تەنیا 
لە شکسپیر، نموونەی سێلت دەبینین لە تراژیدیای )شا لیر( کەوا لە پەرتووکی )شاهەکانی 
بەریتانیا( وەرگیراوە، لە نووسینی جیۆفری ئۆڤ مۆثماوتە. هاملێت میری دانیمارک دەگەڕێتەوە 

سەر وێژەی ئەسکەندەناڤی.
جیۆفری چۆسەر )١٣٤٠؟- ١٤٠٠( رۆمانی )رۆز(ی لە ئەدەبی فەرەنسییەوە وەرگرتووە، ئەویش 
لە شاعیری کۆنی فەرەنسی )گویلام(. چیرۆکی رۆبن هوود، چ لە شیعر و چ لە نووسیندا 
دەگەڕێتەوە سەر ململانێی نێوان ئانگلۆساکسۆن و فەرەنسییە نۆرماندییەکان. واتا بە بۆچوونی 
ریکیت، نووسراوی کۆن رێگا خۆشدەکات بۆ نووسینی نوێتر یاخود باشترکردنی دەقی رابردوو.

بۆچوونی ریکیت ئاماژە بە کۆکردنەوەی ئەزموونی
 هونەری دەدات، بە شێوازێک وەکو ئاماژەپێدانی

 میشێل فۆکۆ بە پڕۆسەی ئارکیۆلۆجیای
 مەعریفی و زانستی داهێنەران، بە تایبەت

 ئەوانەی لە بواری ئەدەب و شیعردا  ئافراندن دەکەن، 
لە کەسانی ئاسایی جودا دەکرێنەوە لە

 رووی توانایی لە بەکارهێنانی سەرچاوەی کۆن،
 یاخود زیندووکردنەوەی تێکستی کۆن بە شێوازی نوێ

وێژەی ئینگلیزی  لەم دیاردەیەدا بە تەنیا نییە. وێژەی زیندوو سوود وەردەگرێ لە دەقاوێزان، 
وەکو ئاماژەپێدان بەبەرهەمی کەلەپوور و دەربڕاوی رابردوو past utterances مامەڵە 
مۆڵکی  وەکو  هاوبەش،  تێکستێکی  وەکو  جیهان  دەکات.  نەتەوەکانی  بەرهەمی  لەگەڵ 
گشت مرۆڤایەتی. تێکستی نوێ رێگا و زەمینە بۆ خۆشکراوە بە هۆی تێکستی کۆنترەوە، 
شێوازی  بە  نەمرە  بیرۆکەی  نەگۆڕدراو،  بیرۆکەی  گێڕانەوەی  دووبارە  و  دووبارەدروستکردن 

شیاوتر. بۆچوونی ریکیت ئاماژە بە کۆکردنەوەی ئەزموونی هونەری دەدات، بە شێوازێک وەکو 
ئاماژەپێدانی میشێل فۆکۆ بە پڕۆسەی ئارکیۆلۆجیای مەعریفی و زانستی داهێنەران، بە تایبەت 
ئەوانەی لە بواری ئەدەب و شیعردا  ئافراندن دەکەن، لە کەسانی ئاسایی جودا دەکرێنەوە 
لە رووی توانایی لە بەکارهێنانی سەرچاوەی کۆن، یاخود زیندووکردنەوەی تێکستی کۆن بە 
شێوازی نوێ. ئەگەر پرەنسیپی )دۆناودۆن/ التناسخ( لە ئاستی رۆح وجوودی نییە، ئەوەتا 
لەسەر ئاستی هونەر و داهێنان خۆی تاقیدەکاتەوە لە لەدایکبوونی تێکستی تازە لەنێو رەحمی 
تێکستی رابردوو و دەربڕاوی کۆن. نموونەی دیار هەیە لە وێژەی ئینگلیزی وەکو: بەکارهێنانی 
رۆمانێکی  دەقی  لە  دیدەکرێ  بە  رابردوو  چیرۆکی  دووبارەگێڕانەوەی  و  کۆن  ئەفسانەی 
لە  کراکن( The Kraken Wakes  کەوا  ناونیشانی )هەستانەوەی  بە  ئاپۆکالیپسی 
بناغەی  رۆمانە  ئەم  کردەوە.  بڵاوی  ویندهام )١٩٠٣-١٩٦٩(  رۆماننووس جۆن  ساڵی ١٩٥٣ 
ئەفسانەویی هەیە. لەسەر بنەمای دەقی کۆنتر و جیاوازتر دروستکراوە. ئەوەیش قەسیدەی 
کراکن The Kraken کە لە ساڵی ١٨٣٠ ئالفرێد تێنیستۆن )١٨٠٩-١٨٩٢( لەسەر بنەمای 
ئەفسانەی کراکن کە ئەفسانەیەکی ئیسکەندەناڤییە نووسراوە. هەروەها تێنیستۆن لەهەمان 
 The بینین لە پەرتووکی  ئایەتەکانی رۆژی حەشر  لە وتاری  تێکستدا سوودی وەرگرتووە 
لە  باس  نێردراو  یۆحەننای  کتێبەدا  لەو  نوێی،  پەیمانی  لە    Book of Revelation
رووداوەکانی کۆتایی زەمان دەکا، ئەمانەش دووبارە دەبنەوە لە تێکستی تێنیستۆن و تێکستی 
جۆن ویندهام. جگەلە قەرزکردنی وشە و فرێزە و رستە و ناو و شوێن و کات و کەش و هەوای 
گێرانەوە، بیرۆکەی ئاپۆکالیپس و دەوری کراکن لەوێدا، دووبارە لەدایک دەبێتەوە. بە بۆچوونی 
 Five Approaches to Literary( لە کتێبی  Wilber Scott ویلبەر سکۆت
Criticism ( دۆزینەوەی ئارکیتایپی چیرۆک زۆر پێویستە بۆ دەستنیشانکردنی ناسنامەی 
تێکست؛ بە خوێندنەوەی قووڵ و تێروتەسەل، تێکست وردە وردە ئاشکرا دەبێ و ناسنامەکەی 
دەردەکەوێ بۆ خوێنەری خاوەن خەسڵەتی Writerly Text ) دەقێ نووسەرانە: تێکستی 
تایبەت داوا لە خوێنەر دەکا بەشداری بکات لە پڕۆسەی بەخشینی مانا، واتا و ناسنامە بە 

دەق. زاراوەی رۆلان بارت(.

بەرزی  ئاستێکی  بە  پێویستی  بەرهەمهێنانی هونەری،  دەقاوێزان وەکو پڕۆسەی وەرگرتن و 
وەرگری تێکستە Recipient ، ئەگەرنا پڕۆسەی گێڕانەوە )بۆ نموونە( یاخود پڕۆسەی 
دەبێ،  و سەرنەکەوتوو  تێکست Text Transmission( شکست  )راگەیاندن/پەخشی 
دەگاتە ئاستێکی سادە، نزیکە لە ئاستی گوێڕاگرتن لە هەقایەتی ئاسایی لەلایەن بیستەری 
سادە. بێگومان، ئەم ئاستە هەنگاوی یەکەمە لە پیکهێنانی سەلیقەی ئەدەبی، بەڵام پێویستە 
وەرگری بەرهەمی هونەری لەم ئاستە بچێتە دەرەوە و پلەی گرانی هەڵسەنگاندنی تێکستواڵ 

بەرزبکاتەوە. 

و جۆر  میتۆد  زۆری  ژمارەیەکی  لەگەڵ  پەیوەندییەکانی  و  دەقاوێزان  گرینگی  لەدەرئەنجامی 
دووبارە  کریستیڤا  بیروڕای جولیا  ئیپستمۆلۆژی، هەمان  و  وێژەیی  پراکتیزەی  و  پرنسیپ  و 
تێکستێک  )هەموو  دەکات:  ئاشکرای  کتێبی)سیمیۆتیک(  لە   ١٩٦٩ لەساڵی  کە  دەکەینەوە 
تێکستی  هەڵمژینی  تێکستێک  هەموو  و    Citation هێنانەوە  نموونە  مۆزاییکی  شێوەی 
دیکەیە و گۆڕینی دەقێکی پێشووترە." ئەمەش دەرهاویشتەی بیرۆکەی )پاش بوونیادگەری(
یە poststructuralist ، کەوا ئاماژەبدەر یاخود نیشانەبدەر Signifier تەنها توانای 
ئەوەیان هەیە ئاماژە بدەن و نیشانە بدەن بە ئاماژەبدەری دیکە و نیشانەبدەری دیکە چونکە 
بەڵام  زمانێکی دیکە، دەکرێ وەربگیرێ، دەکرێ لاسایی بکرێ،  بۆ  بگۆڕدرێت  زمان دەکرێ 
نەک  بەدەست دەهێنێ  مانای خۆی  بکەی. وشە،  پێشێلی  یاخود  بازبدەی  بەسەریدا  ناکرێ 
بە رێگای ئاماژەکردن بە بابەتی ئامادە لە مێشکی بەکارهێنەری زمان، بەڵام بە رێگای باری 
نەپساوی پڕۆسەی ئاشکراکردن و بەخشینی دەلالەت Signification، بۆ نموونە: وشەی 
)خۆشەویستی( نیشانەی قەبارەیەکی بایۆلۆجی بەدەر لە زمان یاخود بابەتێکی سایکۆلۆجی، 
شەکسپیر،  شیعرەکانی  شێوەزاری  و  شێوە  بە  ئاماژە  هونەریدا،  و  وێژەیی  وتاری  لە  بەڵام 
لەگەڵ زنجیرەیەکی دوور و درێژ لە داهێنەرانی کۆن وەکو تروبادور Troubadours کەوا 
لە باشووری فەرەنسا لە سەردەمی کۆندا، گۆرانی و چیرۆکی خۆشەویستییان دەگوت، یاخود 
بەکارهێنانی ئەم وشەیە یادی زنجیرەیەکی دیکە زیندوو دەکاتەوە کەوا لە سەردەمی شاعیری 
 The کۆن دەستپێدەکات تاکو دەگاتە بەرهەمی باندی مۆسیقاژەنی بەریتانی بەناوبانگ )بیتڵز
Beatles( لە کۆتاییدا، بەدیدی رەخنەگری گەورە جولیا کریستیڤا، دەقاوێزان بێپایانە و 
بێڕادەیە لەبەر ئەوەی سنووری راڤەکردن وەکو سنووری خەیاڵ، واتا بێسنوورە)بڕوانە کتێبی 
رۆیا یەعقووبی، پەنجا دەستەواژە و تێۆری پەیوەندیدار بە پۆستمۆدێرنیزم، تەهران، رهنما 
انتشارات، سال ١٣٨٥(. کریستیڤا زۆر گرینگی دەداتە گواستنەوە/گۆڕین، نەک لێکۆڵینەوە لە 
سەرچاوەی رەسەن. پڕۆسەی گۆڕین و گواستنەوە گرنگترە، چونکە داهێنانی تێکستی نوێ، 
تێکستێکی گۆڕدراو،  پڕۆسەیەکی گرینگە هەروەها بایەخدەدرێ بە پڕۆسەی گونجاندنی ئەم 
دەستە.  لەبەر  هەردەم  تێکست  ئارکیتایپی  هاوچەرخ، چونکە  کۆنتێکستی  لەگەڵ  تێکستانە 

بەڵام دۆزینەوەی کۆنتێکستی گونجاو کەوا پرسیاری بەردەوام بوروژێنێ، بایەخدارترە.

زمانی جه‌سته،‌ 
به‌شێکی زیندووه‌ له‌ زمانی گێڕانه‌وه

حه‌مه‌فه‌ریق حه‌سه‌ن‌

نازانم بۆچی ئێمه‌ی چیرۆکنووس و رۆماننووسانی کورد، به‌و راده‌یه‌ له‌ زمانی جه‌سته‌دا کۆڵین؟ 
خۆ هه‌موومان ئه‌و راستییه‌ ده‌زانین، که‌ به‌شی هه‌ره‌ گرینگی پێوه‌ندی، گوتوبێژ، گۆڕینه‌وه‌ی 
ئاماژه‌ و جووڵه‌ی ئه‌ندامانی جه‌سته‌وه‌یه‌.  له‌ رێی  له‌نێوان به‌ره‌ی مرۆڤدا،  سۆزو هاوده‌ردی 
زمانی جه‌سته‌ زانیاریی پتر له‌سه‌ر کاره‌کته‌ر به‌ده‌سته‌وه‌ ده‌دات هه‌تا زمانی وشه‌. زمانێکی 
کلیلی  پتره‌.  به‌رانبه‌ر  له‌سه‌ر که‌سی  کاریگه‌ریشی  که‌واته‌  کورتتر‌یشه‌.  و  ره‌وانبێژتر  روونتر، 
که‌سیه‌تی تاکیش، به‌ڕاده‌ی یه‌که‌م، له جووڵه‌ و ئاماژه‌کانی‌ چاویدایه‌. ‌مرۆڤ ده‌توانێت به‌هۆی 

جه‌سته‌یه‌وه‌، راستگۆتر و پتریش گوزارشت له‌ خۆی بکات، تاکو به‌ ‌گفتوگۆی زاره‌کی.
و  براده‌رایه‌تی  و  خزمایه‌تی  کاریگه‌ریی  ژێر  ده‌که‌وێته‌  که‌متر  جه‌سته‌یه‌،  زمانی  هه‌رچی 
باوه‌گۆدانه‌وه‌ی )مجاملة( درۆوه‌‌. چونکه‌ جه‌سته‌ دووڕوویی و ماستاوکردن و رووپامایی ساخته‌ 

بۆ به‌رانبه‌ر ناکات. جه‌سته‌ زمانێکی راستگۆی هه‌یه‌‌.
ئێمه‌ کاتێک رووبه‌ڕوو له‌گه‌ڵ ئاشنایه‌کدا راده‌وه‌ستین و ده‌که‌وینه‌ گفتوگۆ، جه‌سته‌مان پتری 
پێیه‌ بۆ ده‌ربڕین و وتن هه‌تا قسه‌کانمان. ئه‌وه‌ی وا جه‌سته‌ به‌و جوڵه ‌و ئاماژه‌ بێده‌نگانه‌ی 
خۆی ده‌ریده‌بڕێت، راستیی ناخی ورووژاوی خۆمانه‌، نه‌ک ئه‌وه‌ی وشه‌کان ده‌یگه‌یه‌نن. وێڕای 
ئه‌وه‌ی، بڕێک جاران، ئه‌و وشه‌ گۆکراوانه‌ی،‌ که‌ ئێمه‌‌ به‌شوێن یه‌کدا ده‌ریانده‌په‌ڕێنین، وه‌ک 

نێوه‌ڕۆک شپرزه‌ن و پڕیشن له‌ هه‌ڵه‌ی زمان، له‌کاتێکدا زمانی جه‌سته‌ به‌هه‌ڵه‌دا ناچێت. لێره‌دا 
دێڕه‌ شیعرێکی فۆلکلۆریم بیردێته‌وه‌، که‌ ده‌ڵێت: ))به‌ده‌م جوێنم پێ ده‌دا، به‌ چاو پێمده‌ڵێ 
وه‌ره‌!(( جار هه‌یه‌ مرۆڤ به‌ سه‌یرکردنێکی به‌رامبه‌ره‌که‌ی زۆر شتتی پێده‌ڵێت. ئه‌وه‌ چاوه‌ 

ئه‌وه‌نده‌ زمانی پاراوه‌.
له  هه‌نیه‌یدا،  چرچولۆچی  له‌  جه‌سته‌یدا؛  جووڵه‌ی  و  دانیشتن  وه‌ستان،  شێوه‌ی  له‌  مرۆڤ 
‌پێکدادانی روویدا، له‌ ئاماژه‌ی ده‌ست و لێو و چاوانیدا، ده‌توانێت زۆر نهێنیمان بۆ بدرکێنێت و 
به‌ جوانییش گوزارشت له‌ خۆی بکات. ئایا ده‌ستی نووقاوه‌ و به‌ مسته‌کۆڵه‌ بووه‌، یان کراوه‌یه‌ 
و ئاوه‌ڵا‌، هێمن و ریلاکسه‌، یان گرژه‌‌؟ به‌ چ ئاراسته‌یه‌ک په‌نجه‌کانی ده‌ستی ده‌جووڵێنێ؟ 
هه‌ڕه‌شه‌ ده‌کات و په‌نجه‌ی شایه‌تمانی راده‌وه‌شێنێ؟ وه‌ک جنێو به‌کاریانده‌هێنێت، یان جوڵه‌ی 
په‌نجه‌کانی ئاسایی، هارمۆنی و نه‌رمونیانه‌؟ هه‌ندێک جاران مرۆڤ خۆنه‌ویستانه، به‌ په‌نجه‌کانی‌ 

جمێنی وه‌ها ده‌دات، ره‌نگه‌ له‌ رووی نه‌یه‌ت، یان پڕکێشی نه‌کات به‌زار ده‌ریبڕێت.

ئایا‌ ئه‌و مرۆڤه‌ی ده‌ته‌وێ بیناسی،
 یان بیخوێنییه‌وه‌، ئارام له‌سه‌ر کورسییه‌که‌ی
 دانیشتووه‌ و پاڵی لێداوه‌ته‌وه‌، یان ته‌نیا 

نیوه‌ی سمتی له‌سه‌ر کورسییه‌که‌یه‌تی،
 وه‌ک عوده‌ی کوڕی سه‌ددام حسێن؟ ده‌سته‌کانی
 له‌سه‌ر باڵه‌کانی کورسییه‌که‌ن‌، یان شۆڕی
 کردوونه‌ته‌وه‌؟ کراونه‌ته‌وه‌ یان کردوونی
 به‌ مشت‌؟ ئه‌دی لاقه‌کانی چلۆن داناوه‌؟ 
جووتی کردوون یان تاقوفیق رایگرتوون؟ 

ئایا له‌ دۆخی کرژی و ئاماده‌باشیدایه‌ و له‌وه‌دایه
‌ بته‌قێته‌وه‌ و بۆ به‌رانبه‌ره‌که‌ی هه‌ڵسێته‌وه‌؟

ئایا‌ ئه‌و مرۆڤه‌ی ده‌ته‌وێ بیناسی، یان بیخوێنییه‌وه‌، ئارام له‌سه‌ر کورسییه‌که‌ی دانیشتووه‌ و 
پاڵی لێداوه‌ته‌وه‌، یان ته‌نیا نیوه‌ی سمتی له‌سه‌ر کورسییه‌که‌یه‌تی، وه‌ک عوده‌ی کوڕی سه‌ددام 
حسێن؟ ده‌سته‌کانی له‌سه‌ر باڵه‌کانی کورسییه‌که‌ن‌، یان شۆڕی کردوونه‌ته‌وه‌؟ کراونه‌ته‌وه‌ یان 
کردوونی به‌ مشت‌؟ ئه‌دی لاقه‌کانی چلۆن داناوه‌؟ جووتی کردوون یان تاقوفیق رایگرتوون؟ 
ئایا له‌ دۆخی کرژی و ئاماده‌باشیدایه‌ و له‌وه‌دایه‌ بته‌قێته‌وه‌ و بۆ به‌رانبه‌ره‌که‌ی هه‌ڵسێته‌وه‌؟ 

یان باسکه‌کانی له‌سه‌ر سینه‌ی تێکپه‌ڕاندووه‌ و خۆی کڵۆمداوه‌، وه‌ک ئه‌وه‌ی پێمان بڵێت، له‌م 
پرسه‌ گرینگه‌دا، که‌ ئێوه‌ به‌جیددی گه‌نگه‌شه‌ی ده‌که‌ن، منی تێدا نیم و ئاگره‌ سووره‌ له ‌خۆم 

دووره‌.
تۆنی ده‌نگی هێمنه‌، یان گڕ و به‌رزه‌؟ له‌ تافی قسه‌کردندا خێرایه‌، په‌له‌په‌ل ده‌وێت، تووشی 
هه‌ڵه‌ی زمان ده‌بێت و تێکه‌ڵی ده‌کات، یان ڕه‌وان گوزارشتده‌کات؟ وه‌ختێک قسان ده‌کات رووی 
لێته‌ و چاوی بڕیوه‌ته‌ چاوت، یان کاتێک قسه‌ت له‌گه‌ڵدا ده‌کات چاوی داخستووه‌، یان چاوی 

بڕێوه‌ته‌ جێیه‌کی دیکه‌ و رووی لێ وه‌رگێڕاوی؟

به‌هه‌رحاڵ، ئه‌گه‌ر هاتو جووڵه‌ی جه‌سته‌ و قسه‌کانی تاک، دژبه‌یه‌ک بوون، ئه‌وه‌ سوور بزانه‌، 
جووڵه‌ی جه‌سته‌ی، قسه‌ی ناخیه‌تی و حیساب بۆ زمانی جه‌سته‌ی بکه‌، نه‌ک بۆ ئه‌وه‌ی وا‌ 
زاره‌کی ده‌یڵێت.‌ واته‌ کاتێک باوه‌ڕ به‌ قسه‌کانی بکه‌، که‌ له‌گه‌ڵ جووڵه‌ی جه‌سته‌یدا هاوئاهه‌نگ 
بوون. ئه‌وه‌نده‌ هه‌یه‌، مرۆڤ هه‌تا پتر بچێته‌ نێو ته‌مه‌نه‌وه‌،‌ به‌  گرانتر جووڵه‌ و ئاماژه‌کانی 
ده‌خوێنرێنه‌وه‌. وه‌لی مه‌رج نییه‌ هه‌موو نووسه‌رێکیش له‌ زمانی جه‌سته‌ حاڵی ببێت، ئه‌وه‌ بۆیه‌ 

وه‌ک پێویست له ‌چیرۆکی کوردیدا به‌گه‌ڕنه‌خراوه‌‌.
هه‌موو ئه‌و ئاماژانه‌ی پێشتر باسمکردن و زۆری دیکه‌یش، که‌ به‌سه‌ر یه‌که‌وه‌ زمانی جه‌سته‌ 
پێکدێنن، شه‌رم له‌ که‌س ناکات و هیچ نهێنییه‌ک له‌لای خۆی ناشارێته‌وه‌‌. وه‌لێ له‌م رووه‌وه‌ 
ده‌قه‌کاندا  له‌  و  نه‌بردووه‌  ره‌وانه‌  زمانه‌  به‌م  په‌ی  به‌گشتی،  کوردی  چیرۆکی  بڵێم،  ده‌توانم 

به‌رچاوت ناکه‌وێت.

کاتێک  وه‌لێ  نییه‌(  تینووم  )من  بڵێت:  ده‌توانێت  زاره‌کی  مرۆڤ  بهێنمه‌وه‌.  نموونه‌یه‌ک  با 
سه‌رنجی زمانی وشک و لێوی وشکهه‌ڵاتووی ئه‌و که‌سه‌ت دا، درۆکه‌یت بۆ ئاشکرا ده‌بێت. یان 
کاتێک یه‌کێک ده‌ڵێت: )گه‌رمام نییه‌( به‌ڵام وه‌ختێ دڵۆپی ئاره‌قه‌ت بینی تک تک به ‌لاجانگیدا 

داده‌خزێت، بۆت روونده‌بێته‌وه‌، که‌ درۆ له‌گه‌ڵ خۆی و له‌گه‌ڵ تۆیشدا ده‌کات.
تۆ ده‌توانیت له ‌رێی جووڵه‌ی جه‌سته‌وه‌ به‌رانبه‌ره‌که‌ت بخوێنییه‌وه‌ و له‌ مه‌رام و مگێزیشی 
نامه‌یه‌ی بۆتی ده‌نێرێت بیخوێنییه‌وه‌. له‌ راستیدا  تێبگه‌یت. یان به‌ جووڵه‌ی جه‌سته‌دا ئه‌و 
نه‌ک هه‌ر ره‌وتوڕۆین و جووڵه‌، به‌ڵکو راوه‌ستانیش به ‌شێوه‌که‌یدا ده‌خوێنرێته‌وه‌ و شرۆڤه‌ی 

بۆ ده‌کرێت.

و  گوزارشت  بۆ  ئیکۆنه‌‌  و  که‌ره‌سه  یان  فیگه‌ره‌،  له‌پێشترین  و  گرنگترین  مرۆڤ  جه‌سته‌ی 
گێڕانه‌وه‌ی کۆمیدیا و نوکته‌. ئایا تۆ سه‌رنجی )چارڵی چاپڵن(ت داوه‌ چۆن به‌ته‌نیا له ‌رێی 
هه‌ڵسوکه‌وت و جووڵه‌ی جه‌سته‌یه‌وه‌، حیکایه‌تمان بۆ ده‌گێڕێته‌وه‌ و ده‌مخاته‌ قاقای پێکه‌نین؟ 
خۆ ئه‌و‌ له‌ فیلمه‌کاندا گوتوبێژی نییه‌. ئه‌گه‌رچی ئه‌و، وه‌ک ئه‌کته‌رێک له ‌سه‌رده‌می سینه‌مای 
گوتوبێژی  زمانی  له‌  ره‌وانتر  به‌ جووڵه‌ی ‌جه‌سته‌ی خۆی،  ئه‌و  وه‌لێ  ده‌رکه‌وتووه‌،  بێده‌نگدا 
ئاسایی رووداو و حیکایه‌تمان بۆ ده‌گێڕێته‌وه‌. ئه‌گه‌ر بهاتایه‌ و ئه‌کته‌ری ناوبراو به‌ زمان ئه‌و 
حیکایه‌تانه‌ی بگێڕایه‌ته‌وه،‌ هه‌م ئه‌و کاریگه‌رییه‌ به‌هێزه‌ی له‌سه‌ر بینه‌ر نه‌ده‌بوو، هه‌میش بۆ 
غه‌یری ئینگیلیز پێویستی به‌ وه‌رگێران )سه‌بتایتڵ( ده‌بوو. به‌ڵام زمانی جه‌سته‌ جیهانییه ‌و‌ 

هه‌موو لایه‌ک، به‌ که‌ڕ و لاڵه‌کانیشه‌وه،‌ لێی حاڵی ده‌بن.

ئایا تۆ سه‌رنجی )چارڵی چاپڵن(ت داوه
‌ چۆن به‌ته‌نیا له ‌رێی هه‌ڵسوکه‌وت و جووڵه‌ی 

جه‌سته‌یه‌وه‌، حیکایه‌تمان بۆ ده‌گێڕێته‌وه‌ و
 ده‌مخاته‌ قاقای پێکه‌نین؟ خۆ ئه‌و‌ له‌ فیلمه‌کاندا
 گوتوبێژی نییه‌. ئه‌گه‌رچی ئه‌و، وه‌ک ئه‌کته‌رێک
 له ‌سه‌رده‌می سینه‌مای بێده‌نگدا ده‌رکه‌وتووه‌، 
وه‌لێ ئه‌و به‌ جووڵه‌ی ‌جه‌سته‌ی خۆی، ره‌وانتر

 له‌ زمانی گوتوبێژی ئاسایی رووداو و حیکایه‌تمان
 بۆ ده‌گێڕێته‌وه‌. ئه‌گه‌ر بهاتایه‌ و ئه‌کته‌ری ناوبراو

 به‌ زمان ئه‌و حیکایه‌تانه‌ی بگێڕایه‌ته‌وه،‌
 هه‌م ئه‌و کاریگه‌رییه‌ به‌هێزه‌ی له‌سه‌ر بینه‌ر نه‌ده‌بوو

سه‌ما، زمان و نمایشی جه‌سته‌یه له‌وپه‌ڕی ره‌وانبێژی، وزه‌، چالاکی و دره‌وشانه‌وه‌ی خۆیدا. 
له‌  ببێت و گوزارشت  یاخی  له‌ هه‌موو جۆره‌ ده‌سه‌ڵاتێک  له ‌رێی سه‌ماوه‌، ده‌کارێ  جه‌سته‌ 
ئازادی و خۆشه‌ویستی و جه‌نگ و... تاد بکات. ره‌نگه‌ نهێنییه‌کی گرینگم نه‌درکاندبێت ئه‌گه‌ر 
بڵێم، زۆرێک له‌ سه‌ماو هه‌ڵپه‌ڕکێی کوردی، به‌رله‌وه‌ی سه‌مابن، مانۆری سه‌ربازی و ئاماده‌کارین 

بۆ جه‌نگ و به‌ره‌وڕووبوونه‌وه‌.
هه‌ر‌وه‌ک جه‌سته‌ ده‌توانێت به‌هۆی جووڵه‌ و ئاماژه‌وه‌، به‌زمانی خۆی، که‌ ره‌وانتره‌ له‌ زمانی 
گێڕانه‌وه‌ و زمانی شیعر، مه‌زنترین دراماو کاره‌سات بگێڕێته‌وه‌. له‌ تافی سه‌مادا، ئه‌ندامانی 
جه‌سته‌، ده‌ست و پێیه‌کان و که‌مه‌ر، رۆحسووکانه‌ ده‌سووڕێن و ده‌جووڵێن و به‌ره‌و ئاسمان 
هه‌ڵده‌کشێن‌، وه‌لێ رۆح له‌ قووڵایی ده‌روونه‌وه‌ ده‌په‌یڤێ. ده‌شێ هه‌ندنێک جاران سه‌ما، جا به‌ 
تاک بێت یان به‌ کۆ، نامه‌یه‌کی سۆفییانه‌ی نوورانی به ‌بینه‌ران بگه‌یه‌نێت. یان بێهووده‌یی ژیان 
بدات به‌با. دیاره‌ سه‌مایش ته‌کنیکی تایبه‌ت به‌ خۆی هه‌یه‌، که‌ ئه‌ندامانی ئه‌و جه‌سته‌ حاڵ 

لێهاتووه‌، له‌ هه‌ڕه‌تی خۆیدا، به‌ هاوئاهه‌نگی و هاریکاری له‌ته‌ک یه‌کدا رایده‌په‌ڕێنن.

مەلا عەبدولكەریمی 
مودەڕیس لە كتێبی
 » دوو رشتە«دا 

حەیدەر عەبدوڵڵا

نازانم بۆچی راگەیاندنی كوردی لە ئاست مامۆستا عەبدولكەریمی مودەریس ئەوەندە بێ‌ باكە، 
نازانم بۆچی لە باس و خواسی ئەودا هێندە خامۆش و كڕ و كپە! خۆ ئەو تەنها مەلا نەبوو، 
بەڵكوو نووسەر، لێكۆڵەر، وەرگێر و لێكدەرەوەی دیوانە كلاسیكییەكان بوو. ئەو كارەی ئەو 
كردی  هیچ مەلا و رۆشنبیرێك ناتوانێ‌ خۆی لە قەرەبدات، ئەو نزیكەی سەد كتێبی بە زمانی 
كوردی و عەرەبی و فارسی بۆ ئێمە كردە دیاری، شاكارە جوانەكانی ئەو ئێستا  وەك مانگ 
لێكدانەوەی شیعرەكانی  نەبوایە چییمان كردبا بۆ  دەدرەوشێنەوە، ئەگەر ئەو مەلا منەوەرە 
مەولەوی و مەحوی و نالی و بێخود ...تد. بەڵێ‌ ئەو مەلا بوو، بەڵام چ مەلایەك، شەو و 
رۆژ خەریكی نووسین بوو، بەردەوام سەرقاڵی تەدریس بوو. تاكو مرد خامەی بە برشتی لە 
و  عەقڵ  دەدا،  رووناكی  نوورێك  پارچە  وەك  فریشتەیەك،  وەك  هەڵنەگرت،  تێنووس  سەر 
هۆشێكی فراوانی هەبوو زۆر بە پاكی خزمەتی ئایین و نەتەوەكەی دەكرد، زانستی ئەو عاریف 
و رۆشنبیرە وەك ئاوی كارێز وابوو بە سروشتی خۆی هەڵدەقووڵی و دەوربەری خۆی تێرئاو 
دەكرد، كورەكانیشی وا رێنمایی كردبوو كە لە خزمەتكردنی ئەدەب و رێنووس و زمانی كوردیدا 

بۆ ساتێكیش چەتوونی و رژدی نەنوێن. 

ئەرێ‌ گەلۆ بۆچی وەك وەفایەك شوێنێك، فەرمانگەك، پەرتووكخانەیەك بە نێوی ئەو كەڵە 
نووسەرە ناكەیت؟ تاكەی ئەو داهێنەر و ماندوونەناس و عاریفە گەورانەی كورد لە یاد بكرێن، 

تاكەی  سپڵەیی و بێ‌ ئەمەكی لە نێوماندا چرۆكانی چەكەرە بكەن؟
بابێمە سەر كرۆكی باسەكەم، لەم رۆژانەدا بە رێكەوت لە كتێبخانەكەمدا دەستم بە سەر كتێبی 
)دوو رشتە(ی مەلا عەبدولكەریمی مودەریس هەڵنگووی، دوای تێڕامان و خوێندنەوەی، تەواو 
مەست و حەیران بووم. ئەم كتێبەی مامۆستا هەر چەند فەرهەنگێكی عەرەبی كوردییە، بەڵام 
لە پاڵیدا كۆمەڵێك زانیاری بە سوود بە شێوەی هۆنراوە دەرخراون. هەر لە سەرەتای كتێبەكە 

بەم شێوەیە دەست پێ‌ دەكات و دەفەرمووێ‌: 
عەرزم ئەوەیە ئەی نەوەی مەردان * نەتەوەی پاكی نەژادی كـــــوردان 
ئێمە گەلێكی خاوەن حەسەبین   *  برای ئایینی گەلی عەرەبیـــــــــــن 

هەموو نیشتەجێی یەك نیشتیمانین * ئەبێ‌ زمانی یەكتر بزانـــــــــــــین 
بۆم هۆنیەوە بە شێوەی ئەدەب * دوو رشتەی لوغەت بۆ كورد و عەرەب 
هیوام وەهایە كە خاوەن سوودبێ‌ * چرای رووناكی ڕێگەی مەقسوود بێ‌ 

خاوەن بەهابێ‌ لای پیرو گەنجان * هەر وەك دوو رشتەی یاقووت و مەرجان 

لێرەدا مامۆستا ئامۆژگاری هاوزمانەكانی دەكات، بە نەوەی مەردان و پاك نەژاد بانگیان دەكات 
و پێیان دەڵێ‌ مادەم ئێمە هەموومان نیشتەجێی یەك خاك و ئاوین پێوستە زمانی یەكتر فێر 
بین، چونكە نەزانینی زمانی یەكتر  كۆسپێكی گەورەیە لە رێگەی  پێكگەیشتن و تێكگەیشتن 

، عەرەب گەر دۆستە یان دووژمن دواجار زمان دەبێتە پردێك بۆ دایەلۆگی نێوانمان.  
 ئەوەندەی من سەرنجم دابێت كوردی رۆژهەڵاتی فارسی دەزانێ، كوردی باکوور توركییەكی 
رەوان دەزانێ‌، كوردی رۆژئاواش عەرەبی بەباشی دەزانێ‌، بەڵام بە داخەوە كوردی باشوور 
بە تایبەت وەچە و نەوەی نوێ‌ هیچ شتێك لە زمانی عەرەبی نازانێ‌! پەندێكی عەرەبی هەیە 
دەڵێ‌: ) من زاد لسانا زاد إنسانا(، زمانی عەرەبیش یەكێكە لە زمانە هەرە زیندووەكانی دنیا، 
رۆشنبیرانی خۆرئاواش هەر لە زووەوە دانیان بەم هەقیقەتە داهێناوە و مێژ ساڵە گوتویانە 
زمانی عەرەبی زمانی مەعریفەیە، دەی كەواتە بەخۆ دوورە پەرێزگرتن لێی و دژایەتی كردنی 

هەرخۆمان زیانبار دەبین و بەس.   
مامۆستا عەبدولكەریم لەو فەرهەنگەدا نەهاتووە تەنها وشە بە وشە مانا بكات، بەڵكوو لە پاڵ 

هەر وشەیەكدا سێبەری واقیعی وشەكەش دەردەخات، بۆ نموونە: 
)صحفی( مانای رۆژنامەنووسە * گەر ئازاد نەبی گەل لێی مەئیووسە 

)حریف( هاوپیشە )زمیل( هاوئیشە* ئینسانی بێ‌ ئیش دڵ پڕ تەشویشە 

دەرخستووە،  رۆژنامەنووسیشی  بەهای  رۆژنامەنووس،  وشەی  ماناكردنی  پاڵ  لە  بروانە 
رۆژنامەنووس دەبێ‌ ئازاد و ئازابێت، دەنا گەل و نیشتیمان لێی بێئومێد دەبێ‌، كەواتە بابای 
گەر  بكات،  هەقیقەت  لە  گوزارشت  دەتوانێ‌  ئازاددا  هەوای  و  كەش  لە  تەنها  رۆژنامەنووس 

وانەبوو هەموو راستیەكان سەر نگووم دەكاتەوە. 
 

بە  بێكار  دڵی  و  دەردەخات  بێكاری  دەردی  و )زمیل(  ماناكردنی )حەریف(  رۆخ  لە  دواتر 
تەشویش و ئاڵۆزكاو وەسف دەكات. دیارە لە پێش ئەویش مەلای گەورە مرۆڤی كارنەكەر و 

تەمبەڵی سەرزەنشت كردوە و بۆ كاركردن و دارابوون رێنوێنی كردوون، هەروەك دەڵێ‌:  
ئەوەی دونیای نەبێ‌ دینی زەعیفە * مەلابێ‌ یا شیخ بێ‌ یا خەلیفە 

مەداری دین و دونیا هەر غینایە * ئەو حەدیسەی فەقر و فخر ئیفتیرایە

كەواتە خۆ گۆشەگیركردن بە پاساوی خواپەرستی و مانەوە تەنها لە مزگەوت و خۆ خەریكاندن 
تەنها بە پەرستش لە گۆشە نیگای هەریەك لەم دوو زانا مەزنەی كورد جێگەیان نابێتەوە. 

مامۆستای مودەریس لە شوێنێكی دیكەدا دەڵێ‌: 
)إستقلال( مەعنای سەربەخۆییە  * غەیری ئازادی رەنجەڕۆییە 

ئازادی و سەربەخۆبوون بەچكەی یەك دایكن ناكرێ‌ و نالوێ‌ لە یەكتریان جیابكەینەوە، ئەستەمە 
بەبێ‌ سەربەخۆبوون ئازادی مانا فراوانەكەی خۆی بەرجەستە بكات، وشەی رەنجەڕۆیی، واتا: 
سەرفكردنی توانست و توانا بەبێ‌ هیچ بەهایەك و بەرامبەرێك، بێگومان لە ئازادییدا دەنگە 

قەتیسماوەكان دێنە گۆ و هاوارە خەماویەكان گوێیان بۆ دەگیرێ‌. 

پشت  لە  و  جوگرافیی  مەسەلەیەكی  باسكردنی  سەر  دێتە  كتێبە  ئەم  دیكەی  شوێنێكی  لە 
ماناكردنی  زاراوەكان زانیاریێكی باش و پر سوودمان دەسگیردەكات: 

)مشرق( خۆرهەڵات )شمال( باكوورە * )مغرب( خۆرنشین )جنوب( باشوورە
كاتی رووتكردە نوختەی خۆرنشین * لای راست باكوورە و چەپ باشوور یەقین 

بوو  لە هەرشوێنی و جێگەیەك  كاتێ‌ مرۆڤ  بەسادەیی روون دەبێتەوە كە هەر  زۆر  لێرەدا 
دەتوانێ‌ ئەمە بۆ خۆی بكاتە پێوەر، راستەوخۆ رووبكاتە خۆرئاوا، ئیتر لای راستی دەبێتە 
باكوور و لای چەپیشی دەبێتە باشوور، بەمەش هەموو حیسابە گەردوونیەكانی بۆ سانا دەبێت. 
لە شوێنێكی تر لە دوای ماناكردنی وشە عەرەبییەكە وەك سەماوەر دەكەوێتە جۆش و خرۆش 
و خۆشەویستی بۆ وڵات و بیارە دەردەبڕێت و بە وشەی ناسك و پەتی خەست وخووڵی دەكات 

و دەڵێ‌: 

)نسیمی سحر( شنەی بەربەیان * نەشئەی ئەبەخشێ بە دڵ و بە گیان 
تایبەت نەسیمی چەمی بیارە  *   كاتـــــــــــــی بەهاران دنیا گوڵزارە 
بولبول مەست دەكا لە سەر چڵانە * دڵ سەربەست ئەكا لە ناو گوڵانە 

هەركەسێك كتێبەكانی مامۆستا بخوێنێتەوە راستەوخۆ هەست بە چێژی ئەدەبی دەكات، بۆن 
و بەرامەی ئەدەب خۆی دەخزێنێتە نێو ناخ و دەماغی،  زۆرەبەی كتێبەكانی پڕن لە شیعر و 
هۆنراوە، بەتایبەتی كتێبەكانی )رێگای بەهەشت( و )سەنا و سكاڵا( و ) بەهار و گوڵزار( و 
)بارانی رەحمەت( و )ئاوی سەعادەت( و ...تاد. نابێ‌ ئەوەشمان لە بیر بچێت نازناوی شیعری 

مامۆستا عەبدولكەریم )نامی(یە. 

مامۆستا دوای ئەوەی لە دوو رشتەدا باسی مانگە عەرەبییەكان دەكات و مانایان دەكات، ئینجا 
بە شێوەیەكی زۆر ناسك و جوان و بە ئەدەبێكی دڵگیر مانگە كوردییەكان بە دوای یەكدا 
ریز دەكات، ئەمە  هۆشی كەسێكی وەك مامۆستای نامییە پەیی بەم وردەكاریانە دەبات و 
بە هۆنراوە پێشكەشی نەوەی نوێی كوردی دەكات، تاكو وەك ناوی خۆیان لە بەری بكەن: 

نەورۆز و، گوڵان، مانگی جۆزەردان * پوشپەر، خەرمانان، گەلاوێژی جوان 
رەزبەر، گەڵاڕێز، سەرماوەز بەنام * بەفرانبار، رێبەند، رەشەمێ‌  ئەنجام 

چەند جێگەی دڵخۆشی بوو هەموو فەرمانگە حكوومی و ئەهلییەكان ئەو دوو دێرە هۆنراوەیان 
هەڵواسیبا، بۆئەوەی لە كاتی پرسیار لێكردنیان زمانیان تەتەڵە نەكات و نەبێتە تەڵەی تەقیو، 
وەك ئەو كەسەیان لێ‌ نێ كاتێ‌ پرسیاریان لێ‌ كرد ئەم مانگە چ مانگێكی كوردییە؟ گوتی: 

چیی بۆ كوردیش ناوی مانگەكانی هەیە! 

لەم كتێبەی مامۆستا ناو و زاراوەی زۆر گرینگت بەرچاو دەكەون، لە شوێنێك وێنا و بەراوردی 
نێوان )نفس( و )عقل( و )علم( دەكات، بەم جۆرەی خوارەوە: 

ئەگەر بتەوێ وێنەیەكی جوان * بۆ نەفس و عەقڵ و بۆ عیلمی ئینسان 
)نفس( وەك شووشەی ئاوێنە وایە* )عقل( رووناكی بەسەر ئەودایە 

)علم( بە وێنەی ئەو وێنە وایە * كە لە ناو مینای ئاوینەدایە  

ئەمە چ راڤەیەكی ناسك و جوانە، شووشەی ئاوێنەیەك بخە بەرچاوت ، رووناكییەك بەسەر 
ئاوێنەوە هەیە، لە ناو مینای ئاوێنەكەش دا وێنەك دەردەكەوێت، ئەمە یانی نەفس و عەقڵ 

و عیلم. 
لە شوێنێكی دیكەدا باسی خۆ بە زلزانین و خاكەڕای مرۆڤ دەكات و دەڵێ‌: 

)تواضع( مەعنای خۆ دانەواندن * لە بەر پیاوەتی نەك خۆ شكاندن 
)تكبر( فیزە )غرور( بایی بوون* هەركەس بایی بێت ئەروا سەرنگوون  

بۆیە  دەكەن،  پێ‌  سوكایەتی  و  دەقۆزنەوە  مرۆڤەكان  نەرمونیانی  و  تەوازع  هەن  كەسانێك 
مامۆستا لە ماناكردنی وشەی )تەوازوع(، ئەمە بەسەنگینی و پیاوەتی لێكدەداتەوە، چونكە 
مرۆڤ بە تەوازووع بەرز و شكۆدار دەبێت و بە فیز و یاخیبوونیشن خاپوور و وێران دەبێت. 

لە نێوان )دوكتۆر گلاس( و )تاوان و سزادا(
رامانێك لە رەوایەتی كردەی كوشتن و ئەركی مۆڕاڵ

ئارام شێخ وەسانی

1
لە رۆماندا زۆرجار بیرۆكە و فیكر و تەنانەت تەكنیك و ستایلی هاوشێوە دووبارە دەبنەوە. 
بیروڕا سەبارەت بەم بابەتە دوو لایەنەیە، بەشێك خەڵك بەرهەمەكان بە داهێنان ناو نابەن 
و بەڵكوو بەلاسایكردنەوە ئەژماری دەكەن، بەشێكیش لە خەڵك و نووسەران بڕوایان وایە كە 
كێڵگەی ئەدەب موڵكی هیچ كەسێك نییە و دەكرێت بە ستایلی یەكتر و بە فیكری یەكتر 
تێفیكرینی  من  بەدیدی  بخوڵقێنین.  بوونە  كاریگەر  ئەو  بەهۆی  جیاواز  شتی  و  كاریگەربین 
كۆمەڵەی دووەم تەندروستترە، وەلێ‌ دەبێت ئەوەش رەچاو بكرێت كە زۆر بەرهەمی ئەدەبی 
بەڵكوو  نییە  ئەو جۆرە  لەسەر  ئێمە قسەمان  كۆپییە،  روویەكەوە  لەهەموو  دەقاودەق  هەیە 
لە شاكارە هەرە  یەكێك  مەبەستمان كاریگەربوونە. رۆمانی )تاوان و سزا(ی دیستۆفیسكی 
لەسەر  ئیش  رۆمانەدا  لەم  روونی  بە  نووسەر  رۆمان.  دنیای  و  نووسەرە  ئەو  جوانەكانی 
چەند پرسێكی كۆمەڵایەتی و ئاینی و فەلسەفی دەكات. پرسی كوشتنی پیرەژنێكی سوخۆر 
گرێیەكی گەورەیی رۆمانەكەیە. رەوایەتی بەخشین بە كوشتن و دواتر جەختكردنەوە لەسەر 
دروست  بخوێنێك  هەموو  لای  فیكری  بازنەیەكی  تاوان،  نەك  هەڵەیە  كوشتنە  ئەو  ئەوەی 
دەكات. راسكۆلینكۆفی پاڵەوانی )تاوان و سزا( گومانێك لای هەموومان چێ‌ دەكا ئەویش 

ئەوەیە: ئایا دەكرێت هەندێك مرۆڤ بەهۆی نامۆڕاڵی لە ئەخلاقیان یاخود بەهۆی رێزنەگرتن 
لەسروشت و جوانی ژیان حوكمی ئەوەیان بەسەردا بدرێت كە بمرن بەبێ‌ ئەوەی ئەو مردنە هیچ 
دەروونێك ئازار بدات؟ رەنگە كارەكتەری راسكۆلینكۆف و فیكری رەوایەتی بەخشین بەكوشتن 
و  وروژان  بۆ  بێت  تەنها سەرەتایەك  ئەوە  بەڵكو  كۆتایی،  نەگەیشتبێتە  و سزا(  تاوان  لە) 
نووسینگەلێكی دیكە لەو بارەیەوە، بەتایبەت شیكردنەوەی كۆدە ئەخلاقییەكانی ئەم بابەتە، 

هەیمەنەو ئەهمیەتێكی باڵای هەیە. 

٢
و  زیاتر  ناوبانگی  نووسینەكانی  دەكات،  دوایی  كۆچی  لەساڵی ١٨٨١  دیستۆفیسكی  كاتێك 
شڕۆڤە و خوێندنەوەی جیهانی لەخۆیان كۆدەكەنەوە. ئەدەبی كۆمەڵگەی سویدی وەك بەشێك 
نووسەری  خاوەنی  ئەدەب،  شیكردنەوەی  و  فیكر  شیكاری  لەبابەتی  رۆژئاوا  كۆمەڵگەی  لە 
كاریگەری  لەژێر  هەیە  بنووس  دیكەیە.  نووسەرێكی  تەواوكەری  هەیە  نووسەر  هەڵكەوتوون. 
جۆرە ئایدیا و تێرامانێكی سنووردار بەرهەمی باڵا دەئافرێنێت. )یالمار سۆدێرباری( نووسەرێكی 
سویدییە، ئەو تەمەنی دوانزە ساڵان بوو كاتێك دیستۆفیسكی كۆچی دوایكرد. چواردە ساڵ 
پاش مردنی دیستۆفیسكی، واتا لەساڵی ١٩٠٥ رۆمانێكی بڵاوكردەوە بەناوی)دوكتۆر گلاس(، 
ئەم رۆمانە بەیەكێك لەكارە هەرە بەپێزەكانی نووسەر ئەژمار دەكرێت كە لە كۆمەڵگای سویدی 
و بەشێكی ئەوروپاش دەنگدانەوەی هەبوو. ئەم رۆمانە بەهەمان بیرۆكەی كاریگەربوون، بە 

یالمار سۆدێرباری

بیركردنەوە لە دۆزینەوەی )رەوایەتی بەخشین بە كوشتن( دەستپێدەكات. بیرۆكەی كارەكە زۆر 
نزیكە لە بیرۆكە و رامانی دیستۆفیسكی، ئەوەش بەشاراوەیی نەماوەتەوە بەڵكوو ئەو كاریگەر 
بوونە لای نووسەر جێگەی شەرم و شاردنەوە نییە و خۆی ئەوە ئاشكرا دەكات كە كاریگەر 
بووە بە كارەكتەری راسكۆلینكۆفی )تاوان و سزا(. نووسەر ئەو رامان و شڕۆڤە گەورەیەی كە 
رۆمانی )تاوان و سزا( لەخۆی دەگرێ‌ وەك پاڵپشتییەك بۆ كارەكەی بەكاریدەهێنێت. لێرەوە 

بابەتی كاریگەربوون بەتەواوی دەسەلمێت.

)یالمار سۆدێرباری( نووسەرێكی سویدییە،
 ئەو تەمەنی دوانزە ساڵان بوو كاتێك دیستۆفیسكی

 كۆچی دوایكرد. چواردە ساڵ پاش مردنی دیستۆفیسكی, 
واتا لەساڵی ١٩٠٥ رۆمانێكی بڵاوكردەوە بەناوی
)دوكتۆر گلاس(، ئەم رۆمانە بەیەكێك لەكارە

 هەرە بەپێزەكانی نووسەر ئەژمار دەكرێت كە لە
 كۆمەڵگای سویدی و بەشێكی ئەوروپاش

 دەنگدانەوەی هەبوو. ئەم رۆمانە بەهەمان
 بیرۆكەی كاریگەربوون, بە بیركردنەوە لە دۆزینەوەی 

)رەوایەتی بەخشین بە كوشتن( دەستپێدەكات

بە  كاریگەربین  رامان  بیرۆكەو  لە  ئێمە  دەكرێت  نووسینە.  زمانی  و  گرینگە شێواز  ئەوەی   
كە  مانایەی  بەو  ئەوەش  ئەستەمە.  كارێكی  دەربڕین  و  زمان  لێهاتووی  بابەتی  بەڵام  یەكتر 
دەبێت بنووس خاوەنی زمان و شێوازی خۆی بێت بۆ دەربڕین و گەیاندنی فیكرەكان. یالمار 
لەناو كۆمەڵگەی سویدی گەورە بووە. كاریگەرە بە ژینگەیەكی جیاواز لە روانگەی سەدە و 
دەورووبەر. ئەوەش مانای ئەوە دەگەیەنێت كە دەكرێ تێرامان و بیركردنەوە كاریگەربن بەڵام 

نەشیاوە زمان و شێوازی دەربڕین كۆپی بكرێت. 

٣
دوكتۆر گلاس پاڵەوانی رۆمانەكە بیرۆكەی كوشتنی قەشەیەك لەناخیدا رۆژ دوای رۆژ دنەی 
و  )یالمار(  گلاسی  دكتۆر  لای  وەلی  تراژیدیایە،  رەهەندێكییەوە  هەموو  بە  كوشتن  دەدات. 
راسكۆلینكۆفی )دیستۆفیسكی( هەوڵێك هەیە بۆ شاردنەوەی رەهەندە تراژیدیەكانی كوشتن. 



28
لە )تاوان و سزا(دا پاڵەوان پیرەژنێكی سووخۆر دەكوژێت رەوایەتی كوشتنەكەش بۆ خوێنەر 
رووندەكاتەوە. دوكتۆر گلاس لە رێگەی پیشەی دوكتۆرییەوە بە خێزانی قەشە )گریگۆریوس( 
ئاشنا دەبێت. دواتر بەهۆی ئەوەی دەبێتە پزیشكی خێزانی ئەو ماڵە ئەوا زۆرینەی نهێنییەكانی 
ئەو ماڵە دەزانێت، دوكتۆر دەزانێت كە قەشە ئافرەتێكی زۆر بە تەمەن لەخۆی بچووكتری 
ئازارانە دەكات، وێرای  كردۆتە هاوسەری خۆی و بەردەوام ئازاری دەدا. ئەو چاودێری ئەو 
ئەوەی كە عەشقێكی نووستووش لە دڵیدا بەخەبەردێت بەرامبەر بە خاتوونی قەشەكە. ئیتر 
رووداوەكان بەردەوام دەبن تاوەكوو دوكتۆر دەگاتە ئەو بڕوایەی كە بۆ ئەوەی بەو عەشقەی 
بگات دەبێت قەشە بكوژێت. لەگەڵ بیركردنەوە و رامان و دایەلۆگێكی فراوانی نێوان خودی 
كوژەرەوە  حەبێكی  بەهۆی  و  دەكات  بەجێ  جێ  بڕیارە  ئەو  دوكتۆر،  دەروونی  و  دوكتۆر 
قەشە دەكوژێت، لە كۆتایشدا ئەو ئامانجەی بێبەها مایەوە و هەرگیز خاتوونی قەشە نەبووە 
واقیعێك لە ژیانی ئەودا و لەم كارەدا هیچی بۆ نەمایەوە. ئەوە گرێی سەرەكی رۆمانەكەیە 
زۆر بەكورتی. لێرەوە یەكسەر دەتوانین قسە لەسەر زۆرێك میتۆدی هاوبەش بكەین لەنێوان 
ئەم كارەی )یالمار( و )دیستۆفیسكی(. هەروەها بۆ نووسەرانی كورد ئەوە باشترین نموونەی 
كاریگەربوونی ئەدەبە بەئەدەبێكی دیكە، بەبێ‌ ئەوەی كەس بڵێت یەڵمار دزی ئەدەبی كردووە. 
بەداخەوە لە كوردستان ئەگەر نووسەرێك كاریگەر بێت بە نووسەرێكی دیكە و فیكر و بیروڕای 
كەمێك درێژەدان و ئیشكردن بوو بەئاراستەی فیكری هاوشێوە، ئەوا تۆمەتی جۆراوجۆر و 

ناپەسەندی ئاراستە دەكرێت، كە لەدنیادا ئەوشتانە بەم تەرزەی لای خۆمان نییە.

دیستۆفیسكی

لە رۆمانی )تاوان و سزا( بابەتی كوشتن و
 مۆڕاڵی كوشتن بە بابەتێكی ئیمانی دەبەسترێتەوە.

 بەڵام لە رۆمانی )دوكتۆر گلاس(دا تێگەیشتن 
لە مۆڕاڵ لە روانگەی كەسەكان، دەبێتە بنەما

 بۆ رەوایەتی بەخشین بە كردەی كوشتن

٤
 بۆ ئەوەی قسە بكەین لەسەر رەوایەتی بەخشین بە كوشتن دەبێت بەر لە هەر بیركردنەوەیەك 
ئاخفتن لەبارەی مۆراڵەوە بكەین. لێرەوە بە چەند پرسیارێك باسەكە دەوروژێ‌، ئایا كردەی 
كوشتن بەگشتی كردەیەكی نامۆڕاڵییە؟ یاخود دەكرێت هەندێك جۆر كوشتن هەبن لەپێناو 
گێڕانەوەی مۆڕاڵدا؟ ئایا خودی مۆڕاڵ ئەوە دەهێنێت كە بكرێتە بەهانەی سەندنەوەی رۆح لە 
مرۆڤێك كە تۆ پێت نەبەخشیووە؟ ئەگەر بە كورتی وەڵامی هەر پرسیارێك لەوانە بدەینەوە 
ئەو  چونكی  پرسیارانە،  ئەم  بۆ  بنبەست  وەڵامی  ناگەیینە  وەلێ‌  راستییەك  چەند  دەگەینە 
بابەتانە تا ئێستاش بەكراوەیی ماونەتەوە. هەروەها ئەوەی تائێستا وتراوە لەبارەی مۆڕاڵی ئەو 
جۆرە كوشتنەی كە لە رۆمانی )تاوان و سزا و دوكتۆر گلاس(دا هەیە شتێكی یەكلاكەرەوە نییە 
جگە لە بیروڕایەك كە دەكرێت پەسەند بێت یاخود ناپەسەند. لە رۆمانی تاوان و سزا بابەتی 
كوشتن و مۆڕاڵی كوشتن بە بابەتێكی ئیمانی دەبەسترێتەوە. بەڵام لە رۆمانی دوكتۆر گلاسدا 
تێگەیشتن لە مۆڕاڵ لە روانگەی كەسەكان، دەبێتە بنەما بۆ رەوایەتی بەخشین بە كردەی 
كوشتن، ئەمە وێرای ئەوەی دوكتۆر گلاسیش ناتوانێت لەبەر هەندێ‌ بابەتی ئیمانی هەڵبێت 
بەڵام بەبۆچوونی گلاس، یاسا رێگری تەواو لەو كارە دەكات بەهەر بەهانەیەك بێت، بەڵام ئەو 
دەڵێت)هیچ مرۆڤێكی بەویژدان لێ‌ ناگەڕێ‌ یاسا بڕیار لەسەر شێوازی رەفتاری بدات(.لا ١٠٤

ئەگەرچی لە رۆمانەكەی) یالمار( بە كەمی بابەتی ویژدان و ئیمان بەرباسدراوە، بەڵام ئەگەر 
بە رستەیەكیش بێت هاوڕابوونی خۆی دەرخستووە لە گفتوگۆ ئیمانییەكەی راسكۆلینكۆف. 
دنیای  سەرنجكێشەكانی  و  ئاڵۆز  بابەتە  لە  یەكێكە  بەگشتی  ئەخلاق  فەلسەفەی  و  ئەخلاق 
نووسین. لە فیكری یالماردا ئەخلاق لە رەوشێكی ناجێگر دایە. ئەوەش بەو مانایەی كە لەكاتی 
لەكاتێكی دیكەدا مۆڕاڵكی تر. هەروەك  كردەی كوشتنی كەسێك جۆرە مۆڕاڵكمان هەیە و 
دەڵێت)مۆڕاڵ لە رەوشێكی بزۆزدایە، مۆڕاڵ هەتا لەو ساتە وەختە خێرایانەی ئێمە لە دنیادا 
دەژین رووبەڕووی گۆڕانكاری دیار بۆتەوە(، هەر لەهەمان لاپەڕدا بیروڕاكانی نووسەر سەبارەت 
بە مۆڕاڵ تۆختر دەبن و دەڵی:)مۆڕاڵ تێڕوانینی خەڵكانی ترە لەبارەی ئەوەوە كەچی راستە( 

لا ١٠٥.

لە فیكری یالماردا ئەخلاق لە رەوشێكی ناجێگر دایە.
 ئەوەش بەو مانایەی كە لەكاتی كردەی كوشتنی

 كەسێك جۆرە مۆڕاڵكمان هەیە و لەكاتێكی
 دیكەدا مۆڕاڵكی تر. هەروەك دەڵێت)مۆڕاڵ 
لە رەوشێكی بزۆزدایە, مۆڕاڵ هەتا لەو ساتە

 وەختە خێرایانەی ئێمە لە دنیادا دەژین رووبەڕووی
 گۆڕانكاری دیار بۆتەوە(

نووسەر بەباشی تەوزیفی بابەتی مۆڕاڵ دەكات لەپێناو رەوایەتی بەخشین بەكردەی كوشتن. 
ئەم وتەیەی سەرەوە مانای ئەوەیە كە مۆڕاڵی كردەی كوشتنی قەشەیەكی ستەمكار بەسەر 
ئافرەتێكەوە مۆڕاڵكی درووستە. لەلایەكی دیكەوە نووسەر بەڕوونی مۆڕاڵ وەك پاڵپشتیەك 
بە  چی  خۆمان  مۆڕاڵیانەی  رێپێدانە  ئەو  بەهۆی  ئێمە  دەكرێت  دەهێنێت.  بەكار  بۆكردەكە 
باش دەزانین بیكەین. وەلێ‌ ئەوەی بەگرینگی دەمێنیتەوە ئەوەیە ئایا ئەوە تاچەند راستە كە 
مرۆڤ ئەوەندە خۆویست بێت مانای مۆڕاڵ لەخۆیدا كۆتای پێبهێنیت. ئەو بابەتە فیكرییەی 
زۆر بەباشی لای نووسەر جێگەی گومان و گفتووگۆیە. نووسەر گفتوگۆیەكی دروستكردووە 
قەشە  كوشتنی  بۆ  پاڵەوان  بیركردنەوەی  بەردەوام  پاڵەوان.  دەروونی  و  پاڵەوان  نێوان  لە 
بیركردنەوەیەكی دایەلۆگئامێزە، هەر بەو هۆیەشەوە دەگاتە بڕوای ئەوەی كە كردەی كوشتنی 
قەشە بۆ بەدیهاتن و لادانی ستەم لەسەر ژیانی كەسێكی دیكە كردەیەكی ئەخلاقی رەوایە. 
دیستۆفیسكی  پاڵەوانەكەی  وەك  پاڵەوانەكەی  نایەوێت  كە  ناشارێتەوە  ئەوە  خۆی  نووسەر 
لەدوای كردەی كوشتنەكەوە بكەوێتە ژێر تارمای و عەزابی بیركردنەوە لەو تاوانە، تەنانەت لە 
رۆمانی دوكتۆر گلاسدا ناوی راسكۆلینكۆف هاتووە. جیاوازییەكە ئەوەیە كە دەكرێ‌ مرۆڤێكی 
و  ئەنجامبدات  كوشتن  كردەی  بەقەناعەتەوە  و  هەبێت  وسزا(  )تاوان  پاڵەوانی  لە  جیاوازتر 
رۆمانی )دوكتۆر  لە  نەبێت.  دوای كوشتنەكە  بیركردنەوەی  تەلیسمی  و  لە خەون  ترسیشی 
گلاس( نووسەر ئەوە رادەگەیەنێت كە ژیانی مرۆڤایەتی بەدەر نییە لە بیرۆكەی تێنەگەیشتن 
لەدنیا و ئەو رایدەگەیەنێت)ئەی ژیان من تێت ناگەم(.ئەوەی زۆر بەلای منەوە جێگەی سەرنجە 
ئەوەیە كە نووسەر لەپاڵ ئەم چیرۆكەدا بەهای ئەخلاق كەمدەكاتەوە و بێ‌ باوەڕی خۆی لەمەڕ 

ئەخلاق و داونەریت دەردەبڕێت.

٥
 لە رۆمانی )دوكتۆر گلاس(، عەشق و خۆشەویستی وەك كەرەستەی سەرەكی ئەنجامدانی 
كردەی كوشتنەكە دەبینرێن. رۆماننووس لە سەرەتاوە كارەكتەرەكەی بەجۆرێك نیشاندەدات 
كە كێشەی ئەوینی هەیە. ئەو ئەگەرچی پێشتر ئەزموونێكی راستەقینەی عەشقی نییە، كە چی 
لەناكاوێكدا وەك عاشقێكی تاك لایەنە دەكەوێتە بیركردنەوە، پاڵەوانی رۆمانەكە دەڵێت)هیچ 
شتێك وەك ئەوە مرۆڤ سووك و بچووك ناكاتەوە كە سوڕ بزانێت كەس عاشقی نییە(لا ٧٥.

بابەتێكی دیكەی گرینگ لەرۆمانی دوكتۆر گلاس
 قسەكردنە لەبارەی بەختەوەری, گەڕان و

 بەرباسدانی بەختەوەری و بەستنەوەی بە بابەتی
 خۆشەویستی و خۆشگوزەرانی ژیان

 واتاگەلێكی زۆر دەگەیەنێت. نووسەر لەبارەی
 بەختەوەرییەوە دەڵێت:)بەختەوەری
 دەرئەنجامی شتێكە كە هەركەسێك

 لەهەلومەرجێكی خۆیدا، زێدە خواستراوە بۆی(

گەڕان  بكەوێتە  مەیلی  و  خولیا  ئەوەی  بۆ  هاندەدات  مرۆڤ  عیشق  لە  تێرامانە  تەرزە  ئەو 
بۆدۆزینەوەی  حاڵەتێك لە عاشقبوون. ئەو وتەیە رەنگدانەوەی تایبەتمەندییەكانی پاڵەوانی 
رۆمانەكەیە كە كەس عاشقی نییە، زۆرجار مرۆڤ كە كەوتە حاڵەتی خۆ بە كەمزانین ئەوا پەنا 
دەباتە بەربیركردنەوەی جۆراوجۆر. ئەوەی جێگەی سەرنجە لای من وەك خوێنەرێك جۆرێك 
لەسەردەمی  ئەدەبدا  لە  رەنگدانەوەی  و  ژیان  لە  بێمانایییە  ئەم  بێمانایییە)ئەبسێردتی(،  لە 
نووسەرە مەزنەكانی قوتابخانەی ئەبسێرد كە بە رابەرایەتی )ئەلبیرت كامۆ وسارتەر و ساموێل 
بێكت, یوژین یونیسكۆ..تاد( دەنگدانەوەی زۆری بەدوای خۆیدا هێنا. لێرەدا تەنها ویستم بڵێم 
كوشتنی قەشە لەپێناو خۆشەویستیەكی تاك لایەن و ناگەرەنتی جۆرێكە لە بێمانایی. وەلێ‌ 
ئەوە لە دیوێكی چیرۆكەكەوە، بەڵام گەر لە دیوی مۆڕاڵ و بیركردنەوە نەریتخوازییەكان، ئەوا 
بێمانایی نییە بەڵكوو بەجێگەیاندنی ئەركێكی ژیانە. لێرەشدا بەهەمان شێوەی بەراوردكاری 
بەرواردكاری.  دەكەونەوە  دوكتۆر گلاس  و  راسكۆلینكۆف  كارەكتەری  دیكە  رابردوو جارێكی 

راسكۆلینكۆف لەپێناو ئیمان و دادوەری و مۆڕاڵدا كردەوەی كوشتنەكە ئەنجامدەدات، كەچی 
خاڵی  ئەوەش  بێئەنجامە،  و  تێكشكاوە  شەرمنانەی  عەشقێكی  لەپێناو  كوشتن  گلاس  لای 
بەڵام  عەدالەت،  لە  جۆرێك  وەك  سزادەدرێت  راسكۆلینكۆف  كە  جیاوازییەكانە  جەوهەری 
دوكتۆر  لەرۆمانی  گرینگ  دیكەی  بابەتێكی  دەمێنیتەوە.  سزایەك  هیچ  بەبێ‌  گلاس  دوكتۆر 
بە  بەستنەوەی  و  بەختەوەری  بەرباسدانی  و  گەڕان  بەختەوەری،  لەبارەی  قسەكردنە  گلاس 
لەبارەی  نووسەر  دەگەیەنێت.  زۆر  واتاگەلێكی  ژیان  خۆشگوزەرانی  و  خۆشەویستی  بابەتی 
هەلومەرجێكی  لە  هەركەسێك  كە  شتێكە  دەرەنجامی  دەڵێت:)بەختەوەری  بەختەوەرییەوە 

خۆیدا، زێدە خواستراوە بۆی(.لا ٨٨ 
هەروەها لە تێرامان و وردبوونەوەیەكی تردا لەبارەی بەختەوەرییەوە دوكتۆر دەڵیت:) رەنگبێ‌  
بەختەوەرییە قووڵەكە دواجار لەو وەهمەدا بێت كە مرۆڤ بەدوای بەختەوەریدا نەگەڕێت(.لا ٨٩
بە  سەبارەت  مەزن  باسێكی  كردنەوەی  بۆ  كلیلن  بەختەوەری  لەبارەی  تێرامانە  دوو  ئەم 
بەختەوەری، دواجار ئێمە كە كردەوەیەك ئەنجامدەدەین دابەشدەبین بۆ دوالیزمییەكی رەها، 
كە بەختەوەری و بەدبەختییە, هەوڵی پلەیەكی ئێمەش گەڕانە بەدوای بەختەوەرییەكدا كە 
نازانین چۆنە. هەروەها كێشەی كوشتنی قەشە لە )دكتۆر گلاس( و كوشتنی پیرەژنەكە لە 

)تاوان و سزا(دا هەوڵە بۆ دۆزیینەوەی بەختەوەرییەكی شاراوە و دەروونی.
ئەوەی ماوەتەوە بیڵێم سەبارەت بە وەرگێڕی كوردی رۆمانەكەیە. رۆمانەكە لەلایەن )دلاوەر 
قەرەداغی(ی ئەدەبدۆست، لەسویدییەوە بەكوردی كراوە. من تا رادەیەكی زۆر لە وەرگێرانەكە 
كە  بخوێنمەوە  وەرگێڕانانە  ئەو  دەكەم  ئارەزوو  بەردەوام  هەروەها  رازیم.  وەرگێڕ  زمانی  و 

ئەدیبەكان ئەنجامی دەدەن، چونكە دڵنیا دەبم لە جوانی زمان و جوانی وشەكان.

سەرچاوەکان:
١.رۆمانی )تاوان و سزا( وەرگێڕانی لە فارسییەوە/رەووف بێگەرد/دەزگای سەردەم

٢.رۆمانی)دوكتۆر گلاس( وەرگێڕانی لە سویدییەوە / دلاوەر قەرەداغی/دەزگای ئاراس/2009.

گومانی هەڵوەشاندنەوە، 
هەڵوەشاندنەوەی گومان

ستاری پیرداود

چەمكی گومان یەكێكە لەو چەمكانەی كە سەرجەم تیۆرێزە مەعریفی و هزری و فەلسەفییەكان 
بە درێژایی مێژوو كاریان پێكردووە و بەكاریانهێناەوە بۆ گەڕان بە شوێن هەڵگرتنەوەی ئەو 
دوورنەكەوتنەوەمان  زۆری  لەبەر  ئێمە  وەلێ  بووە،  گەرەكیان  كە  مانایانەی  و  رایەڵ  و  كایە 
و  چەكەرەكردن  هەنگاوی  یەكەم  بۆ  شۆڕنابینەوە  بابەتەكەمانەوە،  ناونیشانی  ناوەخنی  لە 
نەشونمای ئەم چەمكە، تەنیا دەچێتە نێو ئەو فەزایەی كە نزیكدەبێتەوە لەگەڵ جەوهەری 
باسەكەمان كە ئەویش پەیوەستە بەو گومانە میتۆدییەی كە دریدا سوودی لێ وەرگرتووە بۆ 
دامەزراندن و بەرهەمهێنانی بیرۆکەی چەمك و گوتاری جیاوازی، چونكە ئەم چەمكە دەبێتە 
یارمەتیدەرێكی باش بۆ هەوێنی ستراتیژییەتەكەی دریدا كە )هەڵوەشاندنەوەگەرایی(ە. دەكرێ 
لەم روئیایەی ئەرستۆوە شۆڕبینەوە بۆ نێو ناوەخنی ئەم باسەمان كاتێ دەڵێت: )ئەوانەی لە 
دەسپێكدا بەبێ گومان دەست بە توێژینەوەی زانستی دەكەن، چەشنی كەسانێكن كە كاتێ 
بە رێگەدا دەڕۆن و نازانن كامە رێگە بگرنە بەر()١( ئەوەی لێرەدا ئێمە مەبەستمانە گومانی 
میتۆدییە، نەوەک گومانێکی رەهاییانەی کە ئەو پۆلە هزرمەندانەی کە بەناوی )یەقینییەکان( 
ناسرابوون، بەوەی كە روئیایان وابوو بەوەی كە دەكارێ مەعریفیەكەی رەها و دروست بەرهەم 
بڕوایان بەو جۆرە  بهێنرێت، هاوكات دژ بەو گروپەش پۆلێكیتر لە رۆشەنهزران هەبوون كە 
یەقینیەتە نەبوو، بەوەی كە بە شێوگێكی رەها و چەسپاو بڕیار دەربكرێت كە ئەوانیش بە 

)گومانكارەكان( ناوزەدكرابوون، وەلێ ئەوەی لێرەدا لە دووتۆی باسەكەی ئێمەدا جێگەی بۆ 
دەبێتەوە و نزیكە لەو گومانە میتۆدییەی كە دریدا وەریگرتووە لە پێناو ئەوەی كە وەك سێ 
رێگەی  لە  گومانكار  رۆشەنهزری  فرۆید( وەك سێ  نێچە،  مامۆستاكەی )ماركس،  هزرمەندە 
ستراتیژیەتە گومانكاریەكانیانەوە گوتاری جیاوازیان بەرهەمهێنا، هاوكات دریداش ویستی لە 
ئەوەی  بۆ  پێبدات،  گەشە  و  بەرهەمبێنێت  جیاوازی  گوتاری  میتۆدیانەوە  گومانێكی  رێگەی 
لە رێگەی ئەم جیاوازگەرایییەوە تیر لە گوتاری لۆگۆسی خۆرئاوای بدات و تێكی بشكێنێ‌. 
گومانی میتۆدی، ئەو گومانەیە كە بە پێچەوانەی گومانی رەها كە )خاوەنەكەی بە گومانەوە 
و  بێمانا  گومانێكی  گومانەش  جۆرە  ئەم  دێت،  كۆتایی  گومانیشەوە  بە  و  پێدەكات  دەست 
و  خاوەن  گومانێكە  بەڵكو  بیركردنەوەدا()٢(،  بەردەم  لە  رێگرە  و  تەمبەڵانەیە  و  مەبەست 
فەلسەفەكارەكەی بە ویستی خۆی شۆڕدەبێتەوە بۆ هەناوی گوتار، لە پێناو دۆزینەوەی مانا 
و كایە حەشاردراوەكان، ئەو جۆرە گومانە خاوەن گومانكار ئازاد دەكات لەوەی كە لە كوێوە 
دەست پێدەكات و لە كوێوە كۆتایی پێدێنێت و ئازادیشە لەوەی كە چۆن چۆنی دەست دەكات 
بە شكاندن و رماندنی ستراكتۆرەكان و نیەتەكانی بەرامبەر، دیارە لەم پنتەوە لە ستراتیژیەتی 
دریدا و هەڵوەشاندنەوەگراییەكەیەوە نزیك و هاوكۆك دەبێتەوە، ئەو گومانە میتۆدییەی كە 
زۆر لە فەیلەسوفانی گریكی وەك )سوكرات، ئەرستۆ، دیكارت، ..... تاد( پەیڕەویان دەكرد. 
)سوكرات كاتێ دیالۆگی لەگەڵ هۆشمەند و بیریانی سەردەمی خۆی دەكرد پەیڕەوی لەم گومانە 
میتۆدییە دەكرد تاوەكو لە سایەی ئەم شێوازەی گومانەوە بتوانێت هەڵەكان ئاشكرابكات و 
ریسویان بكات و راستییەكانیش جێگرتربكات()٣(، لە لایەكیترەوە )ئەرستۆی(ی هزرمەندیش 
جەخت لەسەر ئەم جۆرەی گومانە میتۆدییە دەكاتەوە، بەوەی كە رێگەیەكی زۆر گونجاوە بۆ 
ئەوەی توێژەر لە میانەی گەڕان بە شوێن ئامانجەكانی ئەم هەنگاوە دەست پێبكات، چونكە 
ئەرستۆ لە میانەی بەرهەمەكەی بەناوی )مێتافیزیكیا(دا، جەخت لەسەر ئەم جۆرە دەكاتەوە 
و روئیاشی وایە كە )ئەو مەعریفەی لە دوای گومانەوە دێـت زۆر لە راستییەوە نزیكە()٤( 
هاوكات )دیكارت(ی فەیلەسوفیش لە دووتۆی زۆرێك لە بەرهەمەكانیدا ئاماژەی بەم چەشنە 
لەبەردەم هزرمەند و توێژەر  گومانە میتۆدییە كردووە، روئیای وایە كە ئامراز و فاكتەرێكە 
بۆ ئەوەی لە میانەی كردە راڤە و شیكارییەكانیدا بە شوێن شكاندنی دەمامك و دیوارەكاندا 
هەڵبەستێ، بۆ ئەوەی هیچ مانا و رایەڵیەكی مەعریفیانە بە شێوگێكی رەهایانە هەڵنەگرینەوە، 
بۆ زیاتر رۆشنایی لەسەر ئەم روئیا فەلسەفیەی دیكارتەوە، دەكرێ ئاماژە بەو نموونەیە بدەیبن 
كاتێ دیكارت لە دووتۆی نامەیەكی بۆ هاوڕێێكی رەوانە كردبوو )ئەگەر سەبەتەیەك سێوت 
هەبوو هەندێكیان بۆگەن بوون ئەوا ئیدیكەیشیان بۆگەن دەكرد چی دەكەیت تاوەكو ئەم سێوە 
بەتاڵكردنی  تەنها  نییە  رێگایەك  هیچ  بهێڵیتەوە؟  ساغەكانیش  سێوە  و  فڕێبدەیت  بۆگەنانە 
تاوەكو سێوە  یەكەی سێوەكان  بە  یەكە  دواتر پشكنینی  لە سێو  نەبێت  هەموو سەبەتەكە 

ساغەكان یەكە یەكە بخەیتەوە نێو سەبەتەكە و سێوە بۆگەناكانیش فڕێبدەیتە دوور()٥(

سوكرات كاتێ دیالۆگی لەگەڵ هۆشمەند و
 بیریانی سەردەمی خۆی دەكرد پەیڕەوی لەم
 گومانە میتۆدییە دەكرد تاوەكو لە سایەی
 ئەم شێوازەی گومانەوە بتوانێت هەڵەكان

 ئاشكرابكات و ریسویان بكات و
 راستییەكانیش جێگرتربكات

ئەگەر سەیری گەڕان و شۆڕبوونەوەكانی دریدای فەیلەسوف بكەین لە میانەی هەڵوەشاندنەوەی 
كۆدەكانی گوتاری میتافیزیكای خۆرئاوایییەوە، ئەوە جۆرێك لە كاریگەری ئەو گومانە میتۆدییە 
و  )ئەرستۆ  فەلسەفیانەی  روئیا  لەو  سوودی  هزرمەند  دریدای  دەكارێ  كە  هەڵدەگرینەوە، 
وەلێ  گومانە،  جۆرە  ئەم  بۆ  تەماشكردنەكانیان  بابەت  لە  وەرگرتبێ  دیكارت(  و  سوكرات 
فرۆید(  نیچە،  )ماركس،  مەعریفیەكانی  گومانە  لە  سوودی  مامۆستایەوە  سێ  ئەم  تەك  لە 
كە وەك پۆل ریكۆر لە میانەی خوێندنەوەكانیدا ئاماژە بەو سێ فەیلەسوف دەكات بەوەی 
كە لە رێگەی پرۆە گومانەكانیان گەورەترین ریفۆرمیان بەسەر نەمەتی مەعریفی و هزری و 
فەلسەفی بە درێژایی مێژووی مرۆڤایەتی داهێنا، كە بریتین لە )ماركس، نیچە، فرۆید(، )ئەو 
بەرپاكرد()٦(  فەلسەفی  عەقڵی  لە  گۆڕانیان  گەورەتین  گومان  پرۆژەی  بە  فەلسەفەی  سێ 
ئەگەر شۆڕبینەوە بۆ نێو كارەكانی هەریەك لەو سێ فەیلەسوفە، ئەوە بەرجەستە دەكەین 
كە رێگەی چەمك و راسەڵەی گومانەوە توانیان رەهەندی جیاوازی بەرهەمبهێنن و پرۆسێسە 
فەلسەفییەكانیان پێ فراوانتربكەن و ئیدامە بە كردەكانیان بدەن. كەواتە لە ئەنجامدا دەگەینە 
ئەو راستییە كەوا )ئەو گومانەی ستراتیژییەتی هەڵوەشاندنەوە، گومانێك نییە بە تەنیا لە 
پێناو خودی گوماندا بێت، وەكو ئەو گومانە رەهایەی گومانكارەكانی نێو مێژووی فەلسەفە 
بەرهەمیان هێنا ئەو گومانە گومانی )ئەمبریكۆس و مۆنتانی( نییە، گومانێكی میتۆدییە()٧(، 
گومانێكە  هەڵدەگرێتەوە،  مەعریفیانە  گومانێكی  هەناوی  لەنێو  خۆی  گومانێكە  زیاتر  بەڵكو 
هەمیشە بە شوێن خوڵقاندنی جۆرێك لە تۆی فیكر و فەلسەفە دەگەڕێت، بۆ ئەوەی دواجار 
راڤە  پرۆسێسی  لەبەردەم  ڤاڵادەكات  دەرگا  بەمەش  بسازێنێ‌،  فرەدیو  و  كراوە  فەزایەكی 
مەعریفەیەكەی  بەرهەمهێنانی  بۆ  جدییانە  هەناوێكی  دەبێنە  ئەمەش  جیاواز،  خوێندەوەی  و 
شوێن  بە  هەمیشە  كە  گومانەیە  ئەو  میتۆدی،  گومانی  فەلسەفییانە.  فەزایەكی  و  تۆكمە 
حەقیقەتەكاندا وێلە، وەك كاشیفەیەك بە شوێن كایە پەراوێزخراوەكاندا دەگەڕێت، بۆ ئەوەی 
لا  مەعریفەی  مەعریفیانەیە،  گومانێكە  ئەوە  هەناسەدان،  بیانهێنێتەوە  و  پێبداتەوە  مانایان 

نیەت و  دونایەك درز و  نمایشكراو  لە دواوەی پەیڤ و ستراكتۆرێك و گوتارێكی  هەیە كە 
ئامانجی دواخراو هەیە )دەبێ خوێنەر هەمیشە گومانی هەبێ لەوەی دەشێ لە دێرەكانی هەر 
دەقێكدا مانایەكی نهێنیی شاردراوە هەبێ()٨( لە ساتێك لە ساتەكان كە گوتارخوان بۆی 
رێكبكەوێت ئامانجی خۆی دەپێكێـت ئەمەش دواجار بە قازانجی خاوەن ئایدۆلۆژیای باڵانوما 
دەكەوێتەوە و دەبێتە مایەی قەبەتركردنی قەبارەی ئیمبراتۆریەت. نیەتی دریدا لە هێنان و 
بەكارهێنانی ئەو گومانە ئەپستیمییەدا، كە وەك چەمکێك دەیهێنێ بۆ ئەوەی لە نزیكترین 
ساتدا، ستراكۆرییەتی سێنترالیزمییەتی لۆگۆسییەتی خۆئراوایی لەباریەك هەڵبوەشێنێتەوە و 
كەشفی رایەڵ و نیەتە شارەواكانیان بكات كە لە دواوەی دەمامكەكانیان روواندوە، لەپێناو 
بەرز راگرتنی باڵایی و سەروەریەتی خۆی و پەراوێزخستنی جەستەی ئەوی بەرامبەر. هاوكات 
لە میانەی خوێندنەوەكانی دریدا لە سەرجەم رەوتە نوێیەكانی نێو هەناوی فینۆمینۆلۆژیای 
هاوچەرخ بە رێگەی ستراتیژییەتی هەڵوەشاندنەوە راستەوخۆ دەست دەكات بە دۆزینەوەی 
دەمامک و نهێنییەكان و شكاندن و هەڵوەشناندنەوەیان لەپێناو بەرجەستەكردنی مانای نوێ و 
دۆزینەوەی كایەی پەراوێزكراو. بە پێچەوانەی پرۆسێسی هیرمۆنۆتیكاوە كە دەست دەكات بە 
كردەی نەهێنی سڕەوە و كەمردنەوەی گومان ئەو روئایایەی كە پێیوایە )بۆچونێك هەیە كە 

هرمنیۆتیك بە نهێنی سڕەوە و كەمبوونەوەی گومان دەزانێ‌()٩(. 

ژاک دریدا

شكاندنی تەوتەمییەتی دەق و خوێندنەوەی تارمایییەكان : 
دوای  رەگەزەكانی  و  پێكهاتە  گرنگترین  لە  یەكێكە  هەڵوەشاندنەوەگەرایی  كە  دادەنرێت  وا 
و  هاوواتا  لە  یەكێك  وەك  ئەگەر  تەنانەت   ،)Post-Trtucturaliseme( بوونیادگەری
دەستەواژەكانی رەوتی دوای بوونیادگەری هەژماری بۆ نەكرێت، هەروەك لە سادەترین تاریفی 
هەڵوەشاندنەوە وەك بەجێهێنانێكی میتۆدی )رەوتێكە لە رەوتەكانی دوای بوونیادگەری لە 
نێو رەخنەی ئەدەبیدا هات و كاریگەریێكی سەرسامیشی لای پێشڕەوانی هەڵوەشێنەر وەك: 
و  تیۆرێزەیی  ئاستی  لەسەر  بلۆم(  هارلۆد  هارتمان،  دیمان، جیفری  پۆڵ  مییلەر،  ج.هیلیس 
پراكتیزەییەوە بە جێهێشتووە()١٠( یا دەشێ بە دیوێكیتر بێژین: هەڵوەشاندنەوەگەرایی ئەو 
رەوتە نوێیەیە كە بە شوێن راڤەی نوێ و مانای ئەو دیو پەیڤەكانی دەق دەگەڕێت لە میانەی 
ستراتیژییەتی خوێندنەوەی دەق كار دەكان )لەو دۆخەدا لەپێناو گەیشتن بۆ مانایەكی كۆتاگی 

و تەواو بۆ هەر دەقێك()١١(
شوێن  بە  ستراتیژییەتە  ئەم  كە  نییە  ئەوە  تەواو  و  كۆتاگی  مانای  لە  مەبەستمان  لێرەدا   
هەڵگرتنەوەی ئەوەدا كۆششەكانی خۆی بدات، بەوەی كە كۆتاگی بۆ مانا بەرهەمبێنێ‌ و فەزای 
دەق لەبەردەم تاكمانایی دابهێڵێتەوە، بەڵكو بەو واتایەی كە گەڕانەكانی ئەم ستراتیژییەتە لە 

پێناو مانایەكی راستەقینە و تەواو دوور لە ماكیاژەكانی نووسەری دەق.

 دریدا هیچ دەقێك وەك كوتلەیەكی یەك تەولین و یەك ستایل نابینێ، بەڵكو روئیای وایە 
كە لە هەموو دەقێكدا تەنانەت لە دەقە كلاسیكییە زۆر تەقلیدیەكانیشدا، كردە و وزەیەكی 
بەگووڕ هەیە، لە هەمان كاتدا هەر ئەو تەوژمە بە گووڕەیە كە هەڵدەستێ بە هەڵوەشاندنەوەی 
پێكهاتەی دەقەكەش، بەواتە بەردەوام ئەو تێكستەی كە توانای بەگڕكەتن و جووڵە و دایەلۆگی 
دەقە  ئەو  سەراپای  توانا  و  جووڵە  هەمان  كە  تێكستەشە  و  دەق  ئەو  هەر  هاوكات  هەیە، 

هەڵبوەشێنێتەوە، هەروەک دریدا دەڵێت:
لە  شوێنگرتن  و  سەقامگیربوون  لە  بریتییە  گرینگە،  خوێندنەوەكاندا  لە  من  لای  )ئەوەی 
بوونیادی بەیەك نەبەستراوی دەق و دۆزێنەوەیی ئەو پەشێوی و دژایەتیانەی لە دەقەكەدا 
هەیە،  دەق لە میانی ئەو بوونیادە ناجۆرەوە خۆی دەخوێنێتەوە و لە هەمان كاتدا خۆی 

هەڵدەوەشێنێتەوە()١٢(

دریدا هیچ دەقێك وەك كوتلەیەكی یەك تەولین و
 یەك ستایل نابینێ، بەڵكو روئیای وایە كە لە

 هەموو دەقێكدا تەنانەت لە دەقە
 كلاسیكییە زۆر تەقلیدیەكانیشدا، كردە و 
وزەیەكی بەگووڕ هەیە، لە هەمان كاتدا

 هەر ئەو تەوژمە بە گووڕەیە كە هەڵدەستێ بە 
هەڵوەشاندنەوەی پێكهاتەی دەقەكەش

شوێن  بە  خۆی  دەق  یارمەتی  بە  دەقەكان  خوێندنەوەی  كردەی  ساتی  لە  دریدا  هەمیشە   
ئەم ئامانج و هەدەفە دەگەڕێت بەوەی كە دەق بێ پاسیڤ بكات، ئەمەش بەو واتایە دێت 
ئاراستەی  و  واتایی  ئاماژەی  وێرانكردنی  بەڵكو  دەق،  وێرانكردنی  )نەك  پرۆسێسە  ئەم  كە 
و  روون  واتایەكی  هیچ  بۆخۆی  دریدا  ئاشكرایە  و  روون  ئەوە  دەقە()١٤(،  ئاخاوتەتەوەری 
دیاركراو بۆ كردەی هەڵوەشاندنەوە )تفكیك( ئاماژە پێنادات، چونكە )پێی وایە هەرمانایەك 
میانەی  لە  یان  لێكهەڵوەشێنرێت()١٤(  هەیە  بۆی  مانایە  ئەو  ئەم چەمە خودی  ببەخشیتە 
دایەلۆگەكانیدا ئەو راستییە دەخاتە روو كە مەبەست لە هەڵوەشاندنەوەی هەر دەقێك بە واتای 
لەناوببات  پرەنسیپەكان  كە  كارناكات  مەبەستەش  بەو  تەنانەت  نییە،  كاوڵكاری  و  وێرانەیی 
و تێكیان بشكێنێ‌، بۆ ئەو مەبەستەی كە واتادار نییە، بۆیە زیاتر بەو واتایە دەگەێنەوە كە 
هەوڵوەشنادنەوە )لە كاوڵكردن دوورە و لە راڤەكردن و توێكاری )تحلیل( یەوە نزیكترە()١٥( 
ئەمە دەكرێ بە دیوێكیتر لێكی بدەینەوە، كاتێ هەڵوەشاندنەوە خەریكی كردە هەڵكۆڵین و 
پارچەیەكی  هەنگاوێكی  لەهەر  دەقدا،  خوێندنەوە  پرۆسێسی  میانەی  لە  كەرتكردنەكانیەتی 
بەمەش  تێكدەشكێ،  دەقەكە  پرەنسیپییەتی  و   دەبێت  ون  و  دەترازێ  لێ  بۆكراوی  ئاماژە 
دواجار  ڤاڵدەكات،  فرەدیوی خۆی  و  فرەدیدگایی  بۆ  هەنگاوێك  دەق  كۆنكریتییەتی  و  مەرز 
ئەمەش رێگە خۆشدەكات لە بەردەم سەهمە دیدگاكانی تاكی خوێنەر بۆ بەگڕخستنی ئالییەتی 
تەئویلكردنی دەق، ئەمەش بەو مەبەستەی كە وازیكردنی خوێنەر لە تەك هەڵگرتنەوەی ئەو 
مانایانەی كە لە دەرەوەی فەزای گشتی نووسەری دەق روواون و نەشونمایان كردووە وەك 
دریدا دەڵێت :)خوێندنەوەی دەق بەردەوام دەبێ بە پەیوەندگەڵێكی تایبەتی بگات كە نووسەر 
باسی لێوەنەكردون، پەیوەندگەلێكی نێوان ئەو شتەی كە ئەو لە زمانێك كە بەكاری هێناوە 
و خواستویەتی و ئەو شتەی كە نەیخواستووە()١٦( بەردەوام پێویستە لە نێو ستراتیژیەتی 

هەڵوەشاندنەوەی دەقدا، تاكی هەڵوەشێنەر بە شوێن تایبەتمەندێتی نووسەری دەق نەگەڕێت، 
بەڵكو پێویستە زیاتر بە شوێن گەڕان و پشكنینی ئەو رایەڵ و كایانەی كە نووسەری دەق 
گرێبدرێن  بەیەكەوە  نەكردوون  بەرجەستەی  كە  كایانەی  ئەو  تەك  لە  كردوون  بەرجەستەی 
دەلالییەكانی  ئاماژە  تەنیا  بە  نییە  پەیوەست  تەنیا  دەق  بخرێتە سەر، چونكە  رۆشنایان  و 
نووسەر، بەڵكو لە دیوەكەی تردا پەیوەستە بە روئیاكانی تاكی خوێنەر و هەر بە ئامادەیی 
)پرۆسەی  پێییەی  بەو  ئەوەش  رادەگەیەنێ،  خۆی  جاویدانییەتی  و  كرانەوەیی  كە  ئەویشە 
خوێندنەوە زیاتر بریتییە لە هەڤپەیڤینێكی دیالێكتییانە لەنێوان سەرجەم رایەڵە پرسیارەكانی 
رایەڵ و وەڵامدانەوە و روئیاكانی تاكی خوێنەر()١٧( دریدا وا بەباش  نێو هەناو و دەق و 
دەزانێ‌ كە )خوێندنەوەی دەق بەوەی كە بەرهەمی مانایەكە كە ناتواندرێ بەیەکەوە كۆیان 
بكەینەوە )non-totalisable(، لەسەر ئەو وێناكردنەیە، نیشانەی زمانەوانی لە دوارۆژدا 
مانای مەرجەعی  نێوان  لە   )confusion( بابەتێكی هەمیشە پەشۆكاو و شپرزە دەبێتە 
دەقدا  بەسەر  ناتوانێ‌  خوێنەر  ئەوكات  )figure(دا.  مەجازی  مانای  و   )referentiel(
خۆی  وەك  دەق  دەتوانین  )ئەوكات(  ئایە  بەوە:  نادات  رێگە  دەقە  ئەو  چونكە  زاڵبێت، 
بخوێنینەوە)١٨( هەمیشە ستراتیژییەتی هەڵوەشاندنەوە لە پێناو كراوەیی دەق تێكۆشاوە و بە 
شوێن جاویدانییەتی دەق گەڕاوە، تەنانەت لە هەوڵی ئەوش دابووە كە فەزای دەق لە پرۆسێسە 
داخراو و كوژێنەرەكانی خوێندنەوەی تاكڕەهەندانە رزگار بكات و بەرەو كرانەوەیەكی فرەمانا 
و فرەرەهەند هەنگاو پێبدا، دریدا بەپێی لێكدانەوەی )ئەمبێرتۆ ئیكۆ( دەیەوێت مومارەسەی 
)زیاتری فەلسەفە بكات لەوەی رەخنە( بەگژ ئەو دەقانە دادەچێتەوە كەوا خۆی نیشاندەدات 

كەوا پەیوەستە بە مەدلولێكی دیار و كۆتاگی و روون و ئاشكرا.)١٩(

هەڵوەشاندنەوە خاوەنی واتای نێگەتیڤ نییە،
 بەڵكو بە جۆرە پرۆسێسێكی راڤەیی دەژمێردرێ. 

كەچی پەیڤی وێرانكاری هایدگەریی كە لە
 دووتۆی بەرهەماكانی نیچە و هایدگەر 
بەركارهاتوون، لە رووی پرەنسێسیەتی

 خۆیەوە خاوەن واتایەكی نێگەتیڤە

 ستراتیژییەتی گوتاری هەڵوەشاندنەوەگەرایی دریدایی هەمیشە لەژێر ئەو نیەتەوە پراكسێسەكانی 
خۆی هەڵگرتۆتەوە، بەوەی كە چ لەلایەنی فەلسەفی بێت یا لایەنی ئبستیمییەوە، بەردەوام 
لۆگۆسی  )سێنترالیزمی  كە  بەوەی  بكات،  ئاشكرا  بۆ  ئەوەمان  كە  دابووە  ئەوە  هەوڵی  لە 
لە  بەرزبۆتەوە()٢٠(  شارستانییەت  ئاستی  بۆ  زمانەوانییە  وازییەكی  تەنیا  و  تەنیا  خۆرئاوا 
دووتوێ كتێبەكەی دریدا )نووسین و جیاوازی( ئەو راستییە هەڵدەگرینەوە بەوەی كە ئەم 
كاتێ  خۆیەوە  دانپیانانەی  ئەو  حوكمی  بە  ئەویش  جیوەییە،  ستراتیژیەتێكی  دەستەواژیەیە 
ئاماژە بەوە دەكات كە )هەڵوەشاندنەوە Decomstruction( نە رەخنەیە وە نە میتۆدە 
و نە كردە و پرۆسیسێكیشە()٢١(، تەنانەت پێداگری ئەوەش دەكات كە تەنانەت شیكردنەوەش 
نییە، تا بە هۆی گەڕانەوە بۆ پێكهاتە رووت و سادە و نائەكتیڤەكەیەوە پێكهاتە و رایەڵەكانی 
بوونیاد رووە و ئەو ئاكامە ئاراستەی بكات كە هەڵی وەشێنێتەوە، بەڵكو بە پێچەوانەوەشەوە 
ستراتیژییەتی  ملكەچی  و  گوێرایەڵ  جۆرەكانی  لە  جۆرێك  بە  خۆشی  شیكاری  رەهەندی 
هەڵوەشاندنەوە دەبێت، هەروەها لەبەر ئەو فاكتەرەش ناتوانین بڵێین هەڵوەشاندنەوەگەرایی 
وەرگرتن  بڕیار  پرۆسێسەكانی  هەناوی  نێوان  لە  نایەوێت  هیچ جۆرێك  بە  رەخنەیە، چونكە 
یا حوكمدان لە دووتۆی دەقدا رەنگڕێژی ستراتیژییەتەكەی خۆی هەڵگەرێتەوە بەڵكو دریدا 
روئیاكانی خۆی لەو نیەتەوە رەنگرێژدەكات سەبارەت بە دەستەواژەی هەڵوەشاندنەوەگەرایی 
وا  ترەوە  دیوێكی  لە  دەكارێ  یان  )هەڵدەوەشێتەوە()٢٢(  كە  هەڵوەشاندنەوە  لە  )شتێكە 
روئیاكانمان هەڵبگرینەوە بەوەی كە )هەڵوەشاندنەوە هەوڵێك بووە بۆ راستكردنەوەی ئەم 
خاڵە لاوازەی بوونیادگەری بۆ پڕكردنەوەی ئەو بۆشایییە ئەبستمۆلۆژییە()٢٣( دریدا سەبارەت 
بە ناوزەدكردنی )هەڵوەشاندنەوەگەرایی( وەك ستراتیژییەتێك، ئەوە دەخاتە بەرچاو كە ئەو 
زەمینلەرزە هاژێنەرەی كە خستویەتییە بەرباس و هەناوی فەلسەفە، ناكرێت وەك گوتارێكی 
خۆی  وەك  بۆیە  روو،  بخرێتە  ئەدەبن  دونیاگەری  راڤەكردنی  و  خوێندنەوە  بۆ  تاكڕەهەندی 
دەڵێت :)روانگەی ئەو بۆ خوێندنەوە و لێكدانەوەی ئەدەبی زیاتر لەوەی )خاوەن( رەوشتناسی 
بێ )گەڵاڵەیەكی ستراتیژیك(ە، و زیاتر لەوەی قوتابخانە، یان تیۆری رەخنە بێ، ستراتیژی 
یان روانگەیەكە بۆ ئەدەب()٢٤(، یان بە واتایەكی تر و روونتر دەكرێ بڵێین: )هەڵوەشاندنەوە 
میتۆد نییە، هەروەك تیۆرێك نیە بۆ ئەدەب، بەڵكو ستراتیژیەتێكە بۆ خوێندنەوە()٢٥( لە 
هەڵوەشاندنەوە،  چەمكی  بەرجەستەكردنی  بۆ  شۆڕدەبینەوە  كاتێ  باسەماندا  ئەم  تۆی  دوو 
پراكسێسەكردنی  ماهیەتی  هەڵگرتنەوەی  و  ستراتیژیەتگوتاری  بەهای  لە  چەشنێك  وەك 
راڤەكردنی  كرداری  لە  بریتیە  بێژین:  دەكارێ  ستراتیژییەتێك  وەك  هەڵوەشاندنەوەگەرایی 
دژكاری نێو بوونیادی چەمكە هزرییەكان بە مەبەستی دۆزینەوەی شێواز و رێگای كاركردنیان 
لە پێكهاتنی شێوازە هزری و ئایدۆلۆژیی و فەلسەفیەكاندا)٢٦( لە ئەنجامدا دەگەینە ئەوەی 
كە روئیامان هاوتاریب بكەین لەگەڵ ئەو جۆرە بیركردنەوەیە، بەوەی كە ئەو هەڵوەشاندنەوەی 
كە دریدا مەبەستییەتی و دەیەوێت نمایشی پێبدات ئەوە هەڵوەشنادنەوەیەیە كە خاوەنی جۆرە 

واتایەكی ئاكتیڤ و ئەرێنییە، نەوەك بە پێچەوانەوە هەڵگری جۆرە تایبەتمەندیەكی نەرێنەییە، 
ئەم جۆرە تێگەیشتنەشمان لەوەوە بۆ كەشف بووە، بەوەی كاتێ دەگەڕێینەوە بۆ سەرەتای 
دەست پێكردنەكانی دریدا لە میانەی پرۆسەی ستراتیژیەتەكەی، بەتایبەت كاتێ لەو بیرۆكەی 
)وێرانكاری( هایدگەرەوە دەستی بە كارەكانی خۆی كرد، وەلێ دواتر دریدا لە وردبوونەوەی 
)ئێستاكە  كە  وایە  روئیای  دریدا  تەنانەت  بەدیهێنا)٢٧(،  هەڵوەشاندنەوەی  چەمكەوە  ئەو 
راڤەیی  پرۆسێسێكی  جۆرە  بە  بەڵكو  نییە،  نێگەتیڤ  واتای  خاوەنی  هەڵوەشاندنەوە  ئیتر 
دەژمێردرێ. كەچی پەیڤی وێرانكاری هایدگەریی كە لە دووتۆی بەرهەماكانی نیچە و هایدگەر 

بەركارهاتوون، لە رووی پرەنسێسیەتی خۆیەوە خاوەن واتایەكی نێگەتیڤە()٢٨( 

 كاتێک چەمكێكی هاوتای )مەدلوولێكی باڵادەست(
 دەخولقێنێ‌ و دەستدەكات بە نەشونماپێدانی،

 ئەوە لە پێناو ئەوەیە كە بە شێوەیەكی
 راستەوخۆ دەست بكات بە هاڕینی ماهیەتی
 كولتووری )ئەو(ی بەرامبەر و لە كارخستنی

 ئالییەتی مانای بەرهەمهێمن

خۆی  پراكسێسەكانی  نیەتە  بەو  دریدادا  لای  لە  هەڵوەشاندنەوە  ستراتیژییەتی  هەمیشە 
هەڵدەگرێتەوە كە هەڵبستێت بەو ستراتیژییەتە كە نیازیەتی ستراكتۆرییەتی دەقەكان بڕوخێنێ‌ 
و لەباریەكی هەڵوەشێنێتەوە و وردوخاش و بەش بەشیان بكات، هەربۆیە دریدا گوتی: من 
بەیەكەوە،  وابەستەیی  هاوكۆك  دەقێك وەك كۆمەڵێكی  بەوەی كە دەق جا هەر  دانانێم  وا 
میتافیزیكییە  دەقە  لە  تەنانەت  دەقێكدا،  هەموو  لە  نییە،  هاوكۆك  و  وابەستەیی  دەقێكی 
زۆر تەقلیدییەكانیش، هێزی كار لە هەمان كاتدا بەهێزترین هەڵوەشاندنەوەیە بۆ دەق.)٢٩( 
كردنێكی  هێرش  شوێن  بە  ستراتیژییەتەكە  تێیگەیشتووین  ئەوەی  وەك  ستراتیژیەیتە  ئەم 
بوونیادە ناوەكیەكانە، جا هەر بوونیادێك بێت، تەنانەت هێرش دەكاتە سەر فەزای ترادسیۆنە 
و  ئاینی   و  رامیاری  و  ئابووری  و  كۆمەلایەتی  و  پەروەردەیی  وەك  دامودەزگایییەكان، 
كولتوورییەكان. كریتۆڤەر نۆریس لە بەرهەمەكەیدا )هەڵوەشاندنەوەگەرایی( لەنێو تانوپۆیەكی 
هەڵوەشاندنەوەگەرایی  ستراتیژیەتی  تایبەتمەندێتی  و  رایەڵ  زۆر  بۆ  ئاماژە  خوێندنەوەیدا، 
هەناوی  ئاكتیڤ  ئالییەتێكی  وەك  كە  دایە  ئەو ستراتیژییەتە  توانای  لە  كە  لەوەی  دەكات، 

ئیمبراتۆریەتی فەلسەفەی كلاسیك هەڵبكۆڵێت و دەمامكە كۆدرێژەكان تێكبشكێنی و تەمە 
و  هەڵبداتەوە  لێنەكراون  گومان  كە  كایانەی  ئەو  لەسەر  پەردە  و  بڕەوێنێتەوە  گومانییەكان 
بیانخاتە بەرچاو، چونكە ئەو ستراتیژییەتە بە حوكمی ئەو رایەڵە هزری و فەلسەفیانەی كە 
گەڕانی  بەشوێن  بۆ  شوێنێك  هەموو  بگاتە  كە  كە  بەوەی  توانادارە  هەڵیگرتووە  بەخۆیەوە 
حەقیقەتەكان، بە تایبەت ئەو حەقیقەتانەی كە ئەدەب لە رێگەی سیحرییەتی زمان و ئەندێشە 
قووڵەكانیدا سڕیان دەكات و بە رەنگێكی تر دەیانخاتەوە ژێر دەست و وێنای راستەقینەیان 
دەشارێتەوە. هاوكات لە تەك ئەو رایەڵە فەلسەفییانەی كە هەڵوەشاندرنەوەگەرایی بەخۆیەوە 
دارێژراوەكانی  تیۆرێزە  رایەڵە  زیرەكانە سەرجەم  بە شێوەیەكی  دەستیكردووە  هەڵیگرتووە، 
رەوتە رەخنەیییەكانی تری هێناوە و سوودی لێوەرگرتووە بۆ داتاشین و بەرهەمهێنانی كایەی 
نوێ، بۆ ئەوەی لە زووترین سات ئەو ئامانجەی كە نیازمەندییەتی بپێكێ كە ئەویش سەهملێدانە 
لە تەوتەمیەتی باوەڕەدۆگماكانی نێو فەلسەفەی لۆگۆسی خۆرئاوای. بۆ نموونە سوود وەرگرتن 
لە قوتابخانە رەخنەییەكانی بوونیادگەری بەتایبەت هەوڵەكانی سۆسێر )دریدا بنەما و خاڵی 
دەستپێكردنی ستراتیژییە پێكهاتە هەڵوەشێییەكەی خۆی لەم قوتابخانە رەخنەییەوە هەڵێنجا(
)٣٠( ئەوەتا دریدا لە رێگەی رایەڵە رەخنەیییەكانی لە )كۆرسە گشتیەكانی زمانناسی( یانەی 
فەلسەفییە  روانگە  لە  یەكێك  بناغەی  )بەردی  )1857-1913(ەوە،  سۆسۆر(  دو  )فردینان 
سۆسێر  دی  كاتێ  نموونە  بۆ   )٣٢() وەردەگرێ  لێ  هەڵوەشێنی  پێكهاتە  سەرەكییەكانی 
ئاماژە بەوە دەكات كە )مانا لە زماندا لە رێگای جیاوازییەكانی نێو نیشانە زمانییەكانەوە 
چەمكی  ئەوەی  بۆ  وەردەگرێ  سۆسێرییە  ئاماژە  ئەو  دێت  دریدا   )٣٢( دەستنیشاندەكرێ( 
جیاوازی لێ بتاشێ و هەڵبگرێتەوە، كە یەكێكە لە رایەڵە سەرەكییەكانی نێو ستراتیژیەتەكەی، 
كە لە رێگەی ئەم چەمكەوە واژە دژەكانی نێو نەمەتە فەلسەفییەكان لە بەرامبەر یەكدادەنێ 
و كەشفی جیاوازیەكانیان دەكات و بوونیادەكان لە بەرێك هەڵدەوەشێنێتەوە، بەواتە دریدا 
لە رێگەی ستراتیژییەتەكەیەوە بە شێوەیەكی پراكسێسەییەوە ئەوە دەسەلمێنێ‌ كە )زومان 
نێو  هەنگاوەكانی  لە  یەكێك  دامەزراوە()٣٣(  جیاوازیەكان  بناغەی  سەر  لە  سیستەمێكە 
شوێن  دەستیشانكردنی  و  دۆزینەوە  لە  بریتییە  هەڵوەشاندنەوەگەرایی  ستراتیژییەتگوتاری 
 )differance( جێگەی دوانە لێكدژەكان گۆڕینیانە، لە ساتەوەختێکدا كە گوتاری جیاوازی
بەكار  مانا چەمكی جیاوازی  دوو  بە  نمایشكردنەوە، )دریدا  بە  و دەست دەکات  بەدی دێ 
لێك  دەقێك  ماناكانی  یان  جیاوازن  لێك  دەقەكان  جیاوازبوون،  مانای  بە  یەكەم:  دەبات: 
ماناكەی  دەخوێندرێتەوە  دەقێك  كە  واتە  مانا،  بەدواخستنەوەی  بەمانای  دووەم:  جیاوازن. 
بەردەوام بە دوادەخرێ و خوێندوەی جاری یەكەم هانمان دەدات بۆ خوێندنەوەی جاری دووەم( 
)٣٤( ئەو فەلسەفەیەی كە دریدا نیازمەندییەتی كە ترادسیۆنەكانی لەبەر یەك هەڵبوەشێنێتەوە 
ئەمێستاكە،  ساتەوەختی  تا  خۆرئاواییەوە  میتافیزیكی  فەلسەفەی  خوڵقانی  دەسپێكی  لە 
مەدلولێكی  كە  بەوەی  دامەزراندن،  هاتۆتە  دژگر  و  هەڵەهەڵگر  تانوپۆیەكی  دووتۆی  لە  كە 



43
باڵادەست )transcendentak signified( لە هەناوی فەلسەفەكەی خۆیدا جێگەی 
بۆ كراوەتەوە و هیچ توانایەكی تر بۆی نییە ئەم تایبەتمەندیەتە بە خۆی بدات، هەم وەك 
داهێنانێكی لەم جۆرە چەمكەیە، هەم وەك پرۆسێسەكردنێك بۆ هەڵوەشاندنەوەی هەیمەتە 
لۆگۆسیەكەی، دریدا كاتێ هەست بە نەبوونی ئەم چەمەكە باڵادەستییەتە و ئەم هەژموونە 
مێتافیزیكییە لۆگستییە دەكات، هەست بە ترسێكی كوشندە دەكات بۆ سەر پانتایی كولتوورە 
و  دەخولقێنێ‌  باڵادەست(  هاوتای )مەدلوولێكی  كاتێک چەمكێكی  پەراوێزخراوەكان، چونكە 
دەستدەكات بە نەشونماپێدانی، ئەوە لە پێناو ئەوەیە كە بە شێوەیەكی راستەوخۆ دەست 
مانای  ئالییەتی  كارخستنی  لە  و  بەرامبەر  )ئەو(ی  كولتووری  ماهیەتی  هاڕینی  بە  بكات 
بەرهەمهێمن، چونكە كاتێ )ئەم مەدلوولە باڵادەستە هەر كە سەرهەڵبدا دوا مانا بەرهەم دێنێ(
)٣٥( بەو واتایە هەموو رایەڵەكان بۆ نێو خۆی بگەرێنێتەوە و تەنیا ئەوی خۆرئاوایی بۆی 
هەیە كە مانا بەرهەم بێنێت و هیچ كەناڵێكیتر بۆی نییە كەم ئەم كردەیە پراكسێسە بكات و 
مانا بەرهەمبێنێ‌، تەنانەت دەستدەكات بە خوڵقاندنی فەزایەك كە تیایدا دڵنیایی ببەخشێتەوە 
بۆ تاكەكانی بەوەی كە تەنیا ئەوان خاوەن بوون و خاوەن مانان، تەنانەت سێنتراڵییەتی مانا و 
چەمك بەرهەمهێنەرن، دریدا گوتەنی )میتافیزیكی رۆژئاوایی كۆمەڵك زارەوەی بەرهەم هێنانی 
كە وەك ناوەند )یان چەق( ئەركی خۆیان بەئەستۆ گرتووە: خوا، عەقڵ، رەگەز، بوون، رۆح، 
هەقیقەت، مرۆڤایەتی، ئەزەل، ئەبەد، خود و چەندایەتی دیكە لەم جۆرە()٣٦( بەو واتایە 
هەموو ئەم چەمكانە لە تێڕوانینی فەلسەفەی سێنترالیەتی خۆرئاوایی دەكارێ وەك چەشنە 

مدلوولێكی باڵادەست و ترانسێندنتالی رەفتار بكەن و هەناسە بە خۆ بدەن.

ئەم فەلسەفە تاكڕەهەندییەتەی خۆرئاوا بۆ 
ئەوەی جۆرە تەمتومانێكی هزری و فەلسەفی 
رەنگڕێژ بكات و كایەكان دەمامكپۆش بكات و

 هەقیقەت لە دیدی )ئەو(ی بەرامبەر و كەناربوونی 
رۆژهەڵاتی بشارێتەوە، دێت بە كۆمەڵێك وازی 

كۆتهەڵگر و ماسكپۆش لەنێو رایەڵەكانی زمان و چەمكەكان 
دەچێنێ‌، بەو مەبەستەی لە ئانوساتێكدا ژەهریەتی 
خۆی بڕێژێ و بابەتەكان سەراو ژێر بكات و وەك 
ئەوەی خۆی هەیە وا نمایش نەكات و بەجۆرێكی تر

 نەشونمای پێ بدات
رێگەی  لە  هەمیشە  كە،  بەوەی  لێكدەداتەوە  وا  خۆرئاوا  فەلسەفەییەی  نیەتە  ئەم  دریدا   

بكات  دروست  بەرامبەر  روئیای  لای  قەناعەتێك  دەیەوێت  ماسكپۆش  زمانییانەی  وازیێكی 
ژێرخانێك  وەك  و  بكات  بەرجەستە  كایەكان  كە  هەیە  توانایدا  لە  ئەو  تەنیا  كە  بەوەی 
ئارەزووەكانی لەسەر پراكسێسیە بكات، دریدا ئەم مەیلە حۆرئاوایییە بۆ چێكردنی دوامەنزڵگا و 
دوا هەقیقەت و دوا سێنترالیزم ناودەنێ لۆگۆسێنتەریزم )logocentrism(، دواجار دریدا 
لە دووتۆی شۆڕبوونەوەكانی بۆ نێو مەنزومەی فەلسەفەی مێتافیزیكیای خۆرئاوا، دەگاتە ئەو 
هەقیقەتەی كە سەرتاپای فەلسەفەی خۆرئاوا هەر لە )ئەفلاتوون(ەوە تا دەگاتە ئەمێستاكە، 
)رۆژانی ئەفلاتوون و ئەرستۆ تەنانەت هایدگر و لیڤی شتراوس هەروەها سۆسێریش()٣٧( 
هەڵگری جۆرێك لە دژەكردەیی و دژەوازیی چەمکگەرین، بە واتا دریدا بەم ئاكامە دەگا كە 
میتافیزیكی رۆژئاوایی لەسەر بناغەی )سیستمێكی دوو كاركردە( یان )دژوازییە چەمكییەكان( 

دامەزراوە)٣٨(
تەمتومانێكی  جۆرە  ئەوەی  بۆ  خۆرئاوا  تاكڕەهەندییەتەی  فەلسەفە  ئەم  تر  واتایەكی  بە   
هزری و فەلسەفی رەنگڕێژ بكات و كایەكان دەمامكپۆش بكات و هەقیقەت لە دیدی )ئەو(ی 
بەرامبەر و كەناربوونی رۆژهەڵاتی بشارێتەوە، دێت بە كۆمەڵێك وازی كۆتهەڵگر و ماسكپۆش 
لەنێو رایەڵەكانی زمان و چەمكەكان دەچێنێ‌، بەو مەبەستەی لە ئانوساتێكدا ژەهریەتی خۆی 
بڕێژێ و بابەتەكان سەراو ژێر بكات و وەك ئەوەی خۆی هەیە وا نمایش نەكات و بەجۆرێكی 
بۆ  تری  مانای  و  تر  چەمكێكی  دژە  چەمكێك  هەر  بۆ  نموونە  بۆ  بدات.  پێ  نەشونمای  تر 
دروستكردووە، وەك: )جەستە / رۆح(، )ئامادە / نائامادە(، )وەهم/ هەقیقەت(، )خودا / 
خود(، )چاكە / خراپە(، )مرۆڤ / ئاژەڵ(، )ئاخاوتن / نووسین(، )من / ئەو(، )چەق / 

كەنار(، )خۆرئاوا / خۆرهەلات( .... تاد.

ئەوەی لێرەدا جێگەی نەنگییە لە دیدی دریداوە ئەوەیە كە ئەم فەلسەفە میتافیزیكەی خۆرئاوا 
گە لەوەی كە دژە گەمەیی لەهەناوی كایە و چەمكەكان ڕواندووە بەوەش نەوەستاوە هەڵساوە 
بە چەشنەگەمەیەكی تری فێڵكاری تر ئەویش پراكسێسەكردنی جۆرە لاسەنگی و ناتەوازنێك 
لەنێوان چەمكەكان، بەوەی كە چەمكەكان لە چەمكەكەی تر باڵادەست تر و پایە بڵندترە، 
بدات  لۆگۆسێنترالیزمێتی خۆی  بە  تەندروستی  و  بڵندی  پایە  و  هەقیقەت  دەیەوێت  واتا  بە 
ئەم  بدات،  خۆیەوە  دیدی  لە  كەنار  )ئەو(ی  بە  ناتەندروستی  و  پایەنزمی  و  ناهەقیقەتی  و 
جۆرە پراكسیسە كردنە تێكچڕژاوە زمانیەی خۆرئاوا فەزا لەبەردەم دریدا و ستراتیژییەكەی 
دروست دەكات بۆ ئەوەی دەمامكەكان ورد و خاش بكات و هەڵكۆڵینێك لەنێو فەلسەفەی 
مێتافیزیكی لێبدات و رەهەندەكان هەڵبوەشێنێتەوە و دووبارە وەك خۆی رەنگڕێژیان بكاتەوە، 
هەقیقەتەكانی ئەودیوی ماسكەكان ئاشكرا بكات و راستی و دروستی چەمكەكان بەیان بكات، 
وەلێ ئەوەی لێرەدا دریدا تووڕە دەكا سەبارەت بە دژە گەمەی چەمكەكان ئەوەیە كە ئەم 
بە  ناهەقیقەت  و  دەدات  ئاخاوتن  چەمكی  بە  هەقیقەت  خۆرئاوایییە  مێتافیزیكییە  فەلسەفە 

چەمكی نووسین، بە واتایەكی تر ئاخاوتن وەک سێنتەرێك و نووسینیش وەك سێبەرێك نمایش 
پێدەدات، كە دریدا ناوی دەنێت فۆنۆسێنتەریزم )phonocenterism(. دریدا بۆ درێژەی 
ئەم پرسە لە دوو تۆی بەرهەمێكی بەناوی گراماتۆلۆژیا )of grammatology( جێگەی 

بۆ دەكاتەوە و راڤەیەكی وردی بۆ دەكا. 

گرینگی بایەخی ستراتیژییەتی هەڵوەشاندنەوە 
لە خوێندنەوەی دەقەکانەوەیە، چالاکییە سەرەکییەکانیشی 

چالاکی خوێندنەوەیە، تەئویل نییە وەک ئەوەی لە 
هیرمنیۆتیکادا هەیە، و شیکارکردنیش نییە وەک

 ئەوەی لە سیمبۆلۆژیادا هەیە

لەنێو  دەیانەوێ  كاتێ  ئەمریكییەوە،  )ێیڵ(ی  قوتابخانەی  نێو  هەڵوەشێنەری  هزرمەندانی 
ئەجواكانی  و  دەق  بوونیادی  هەڵوەشاندنەوەگەراییانە  ستراتیژییانەتی  مومارەسەكردنێك 
هەڵوەشێننەوە، راستەوخۆ لە دەروازەیەكی گریمانییەوە هەنگاو دەنێن بەوەی كە دەق فەزایەكی 
فرەڕەهەند و فرەڕاڤەیە ئەمەش بۆ ئەوەی كە لە سەرەم زاویەكانی دەق شۆڕبوونەوە بسازێنن 
و دالەكان راڤەبكەن و ماناكنی ئەودیو پەیڤەكان هەڵبگرنەوە و خوێندنەوەیەكی ئازادانەیان 
بۆ بەئەنجام بگەیەنن، ئەمەش بە حوكمی ئەوەی كە )دەبێ خوێنەر هەمیشە گومانی هەبێ 
لەوەی دەشێ لە دێرەكانی هەر دەقێكدا مانایەكی نهێنی شاردراوە هەبێ()٣٩( هاوكات ئەم 
هەنگاوەش لە پای ئەوەی )لە مەبەست و خواستی خاوەن گوتاری بەرامبەر یاخود نێو دەق 
لە نێو جەستەی دەق  نەبینراوانە حاڵێ‌ بین كە خاوەن گوتار  بگەیەنێ و لەو شت و كایە 
لەنێو ئەو مومارەسەكردنەشییەوە دوای  بیان دركێنێ‌()٤٠(  یاخود ویستویەتی  دركاندویەتی 
ئەو هەنگاوەی سەرەوە، هەنگاوی تر رێكدەخا ئەویش كەشفكردنی كایە دووانەلێكدژەكانە كە 
بەرجەستەكردنیان، دەست  ئینجا دوای دۆزینەوەیان و  رایەڵەكانی دەق رەنگڕێژكراون  لەنێو 
تێك  دەمامكەكان  ئەوەی  بۆ  لێكدژانە،  دوانە  ئەو  ئاوەژووكردنەوەی  پرۆسێسی  بە  دەكەن 
ئەم  دواجار  روو،  بخرێنە  كایەكان  راستەقینەی  رووی  و  بكرێن  ئازاد  ماناكان  و  بشكێنن 
هەنگاوەش بەجۆرێك لە جۆرەكان دەبێتە رەوینەوەی ئەم تەمتومانە گریمانییەی كە فەلسەفەی 
دیوی  یەك  تەنانەت  رواندبوو  چەمكەكانی  هەناوی  لە  و  رەنگڕێژكردبوو  بۆمانی  میتافیزیكیا 
كارەكان  و  دەق  لە  دیوەوە  یەك  لە  دەكرێ  تەنیا  كە  بەوەی  بەخشیبوو،  چەمكەكان  بە 

و  تێكشكاند  رەهەندیەتییەی  تاك  ئەو  هەڵوەشاندنەوەگەرایی  ستراتیژییەتی  وەلێ  بڕوانرێت 
دووری خستەوە، دەكرێ لە دوو توێی چەند خاڵێك ستراتیژییەتی هەڵوەشاندنەوەگەراییانەی 

دەق خوێندنەوەی بوونیادی دەق بەرباس بدەین: 
١. وازەند بكرێ كە بوونیادی دەق دەكارێ خوێندنەوەی فرە رەهەند و فرە راڤەی بۆ بكرێ 

چونكە ستراكتۆریەتی دەق هەڵگری تۆی جیاوازییە.
٢. گەڕان بەشوێن ئەو رایەڵانەی كە دانەری دەق تیایدا تووشی جۆرێك لە شڵەژان و خلیسكانی 

هزری و زمانی هاتووە. 
٣. دۆزینەوەی كایە دژ هەڵگرەكان یان دووانە لێكدژەكان كە لە هەناوی دەقدا رواون. 

٤. راڤەكردنی كایە دژهەڵگرەكان و هێنانە دوانیان.
٥. پراكسێسەكردنی پرۆسەی ئاوەژوو كردنەوەی كایە دژهەڵگرەكان و دووانەلێكدژەكان.

٦. ورد و خاش كردنی ماسكەكانی ئەو كایە دووانەلێكدژانە . 
٧. هەڵگرتنەوەی ماناكانی تری ئەو دیو پەیڤە دوانەلێكدژەكان لە ساتی ئاوەژووكردنەوەیان. 

٨. رواندنەوەی ئەو تەمتومانەی كە لەوەو پێشوو فەزای روانینەكانی گرتبوو.
٩. بڕواكردن بەو مانا و روئیا و پرسانەی كە لە دواوەی ئەم هەنگاوانەی سەرەوە بەرجەستە 

دەبن و دەبنە مایەی چێبونی فەزایەكی تر و جیهانبینیەكی تر.
لەبەردەم چێبوونی هەر هەنگاوێك كە دەبێتە مایەی دروست بوونەوەی ئەم  ١٠. رێگەگرتن 

تەمتومانە تێكچرژراوە هزری و فەلسەفییانە. 
ئەم چەند خاڵەی سەرەوە دەكرێ وەك ئەداكردنی لایەنێك لەلایەنەكانی كرد و ستراتیژیەتی 
ستراتیژییەتی  سنورداركردنی  و  گشتاندنێك  وەك  نەوەك  بكەین،  سەیر  دەق  خوێندنەوەی 
ئەو  دەرئەنجامی  لە  كۆتاییدا  لە  خاڵانە،  چەند  ئەم  تۆی  دوو  لە  هەڵوەشاندنەوەگەراییانە 
هەوڵ و كۆششانەی كە دریدا و ستراتیژییەتەكەی لە هەناوی مێژووی فەلسەفە و تیۆرێزەی 
رەخنەی ئەدەبییەوە بە ئەنجامیان گەیاندووە و خزمەتی مرۆڤایەتییان كردووە دەگەینە ئەوەی 
دەقەکانەوەیە،  لە خوێندنەوەی  هەڵوەشاندنەوە  بایەخی ستراتیژییەتی  بێژین: )گرینگی  كە 
چالاکییە سەرەکییەکانیشی چالاکی خوێندنەوەیە، تەئویل نییە وەک ئەوەی لە هیرمنیۆتیکادا 

هەیە، و شیکارکردنیش نییە وەک ئەوەی لە سیمبۆلۆژیادا هەیە()٤١(

پەراوێزەکان:

اسس الفلسفە، د.توفیق الطویل، القاهرە، ١٩٧٦. 	)١(
ئابی   ، ژ ١٤٨  كاروان،  گۆڤاری  ئیسماعیل،  رەسول  رێبین  ئەپستمۆلۆژی،  گومانی  	)٢(

ساڵی ٢٠٠٠، ل ٦٦.
س.پ: ل ٦٦. 	)٣(
س.پ: ل ٦٦. 	)٤(
س.پ: ل ٦٧. 	)٥(

رەخنەگرتن لە مۆدێرنێتی، نیهاد جامی، چ١، سەنتەری رووناكبیری هەتاو، كوردستان،  	)٦(
٢٠٠٦، ل ١٨٢.

ژاك دریدا – نووسین، جیاوازی، تێكەوت، رێبین رەسول ئیسماعیل، گۆڤاری رامان،  	)٧(
ژ )٩٥(، خولی دووەم، ساڵی نۆیەم، نیسان، 2005،:ل ٨١.

فی اثر المعرفە الخفیە، امبرتو ایكو، ت:رعد محمد مهدی، مجلە افاق عربیە، عدد ٤،  	)٨(
السنە ١٩٩٢.

پەیمان،  ریكۆ،  پۆل  گومان،  كەمبوونەوەی  یان  مانا  هرمنیۆتیك:زیندووبوونەوەی  	)٩(
گۆڤاری بیری نوێ، ژ ٢٢، ل ٣٢.

مصطلحات النقد العربی السیماءوی، الاشكالیە والاول و الامتداد٢٠٠٣–٢٠٠٤. 	)١٠(
المصطلحات الادبیە الحدیثە:ص١٥ . 	)١١(

شیعرییەتی دەق و هەنگوینی خوێندنەوە )دەق و رەخنە( ، نەوزاد ئەحمەد ئەسوەد،  	)١٢(
چاپخانەی رەنج، سلێمانی، ٢٠٠١،ل ٣٠.

لە  سێیەم،  كتێبی  بابایی،  و.مەسعوود  ئەحمەدی،  بابك  دەق،  راڤەی  و  پێكهاتە  	)١٣(
بڵاوكراوەكانی سەنتەری لیێكۆڵینەوەی فیكریی و ئەدەبی نما، هەولێر، ٢٠٠٥.

سۆفێستەكان لە ستایشی فەلسەفەی كەمایەتیدا، رێبوار سیوەیلی، دەزگای چاپ و  	)١٤(
پەخشی سەردەم، سلێمانی، ٢٠٠٠.

ساختار و تاویل متن، بابك احمدی، چاپ نهم، كتاب سوم، شالودە شكنی متن، فصل  	)١٥(
دوازدە، میتافیزیك حظور: دریدا، تهران، ١٣٨٦.

	 پێكهاتە و راڤەی دەق: ل ٢٦. )١٦(
ستراتیژییەتی گوتاری هیرمنیۆتیكا، ستاری پیرداودی، گۆڤاری رامان، ژ ٦٣، ٢٠٠١. 	)١٧(
الجدید، د.یوسف وغلیسی، منشورات  العربی  النقدی  اشكالیە المصطلح فی الخطاب  	)١٨(

الاختلاف، الدار العربیە للعلوم ناشروون، جزائر، ٢٠٠٨.
التاویل بین السیمیائیات و التفكیكیە، ترجمە و تقدیم: سعید بنكرتد، المراكز الثقافی  	)١٩(

العربقی، الدار البیظاء، بیروت، ٢٠٠٠.

ژاك دریدا،-نووسین، جیاوازی، جێكەوت:ل ٨٣. 	)٢٠(

الكتابە و الاختلاف، جاك دریدا، ت كاظم جهاد، دار توبقال، المغرب/ ١٩٨٨. 	)٢١(
الكتابە و الاختلاف. 	)٢٢(

میكانیزمی هەڵوەشاندنەوە، ئا. ئازاد خدر، گۆڤاری رامان، ژ ٣٨، ١٩٩٩. 	)٢٣(
رەخنەی ئەدەبی قوتابخانەكانی – پێشەكییەك بۆ تیۆری، چارلز بریسلێر، وەرگێڕانی  	)٢٤(

لە ئینگلیزییەوە: عەبدولخالق یەعقووبی، چاپخانەی دەزگای ئاراس، هەولێر، ٢٠٠٧
ستراتیجیات القرا‌و: التاصل والاجراء النقدی، بسام قطوس، اربد-الاردن،١٩٩٨ . 	)٢٥(

ژاد دریدا – نووسین، جیاوازی، جێكەوت، ل ٨٣. هەروەها )جاك دریدا.. بڕوام بە  	)٢٦(
كۆتایی فەلسەفە نییە، و: رێبین رەسول ئیسماعیل، گۆڤاری پێشكەوتن،ژ ٧٤– ١٩٩٨(.

ساختار و تاویل متن: ل ٤٣٧. 	)٢٧(

ساختار و تاویل متن: ل ٤٣٧. 	)٢٨(
مصطلحات النقد العربی السیما‌ءوی، الاشكالیە والاول و الامتداد. 	)٢٩(

رەخنەی ئەدەبی و قوتابخانەكانی – پێشەكیەك بۆ تێۆری:ل١٤٤ .. 	)٣٠(

رەخنەی ئەدەبی و قۆتابخانەكانی – پێشەكیەك بۆ تێۆری: ل١٤٤.. 	)٣١(
س.پ:ل ١٤٩.. 	)٣٢(
س.پ:ل ١٤٩ 	)٣٣(

تیۆری هەڵوەشاندنەوە، بەختیار سەجادی، گۆڤاری رامان، ژ ٦٥، ٢٠٠١.. 	)٣٤(
	 رەخنەی ئەدەبی قوتابخانەكانی – پێشەكیەك بۆ تیۆری: ل.١٥ هەروەها بۆ زیاتر  )٣٥(
زانیاری بڕوانە )معرفە الاخر مدخل الی المناهج النقدیە الحدیثە، عبداللە ابراهیم واخرون، المكز 

الثقافی العربی، بیروت، ١٩٩٠(.
رەخنەی ئەدەبی و قوتابخانەكانی – پێشەكییەك بۆ تیۆری : ل١٥٢. 	)٣٦(

الخطیئە والتفكیر من البنیویە الی التشریحیە )قرا‌وە نقدیە لنمذوج معاصر(،  	)٢٧(
د. عبداللە محمد الغذامی، الهیئە المصریە العامە للكتاب،٢٠٠٦،..

رەخنەی ئەدەبی و قوتابخانەكانی – پێشەكییەك بۆ تیۆری: ل ١٥٣.. 	)٣٨(
اثر لمعرفە الخفیە، امبرتو ایكو، ت: رعد محمد مهدی، مجلە افاق عربیە، عدد٤، السنە  	)٣٩(

١٩٩٢،ص٤٥..
فینۆمینۆلۆژیای ستراتیژییەتی هەڵوەشاندنەوە، ستاری پیرداودی، گۆڤاری كاروان، ژ  	)٤٠(

١٤٨، ئابی ٢٠٠٠،.
الهرمینوطیقا و الفلسفە نحو مشروع عقل تاویلی، عبدالغنی بارە، الدار العربیە للعلوم  	)٤١(

ناشرون، منشورات الاختلاف، بیروت، ٢٠٠٨.

خوێندنەوە وەك چارەسەر

د. فەیسەڵ عارەب بڵباس

»كتێبخانە نەخۆشخانەی مێشكە« نەناسراوێك
  ئەمڕۆ سەر بەهەر كتێبخانەیەكدا بگری دەیان كتێبی رەنگاوڕەنگ، بە زمانە زیندووەكانی 
ژیان  جیاجیاكانی  گرفتە  چارەكردنی  بۆ  جیاواز  رێگەی  زۆر  كە  بەرچاو،  دەكەوێتە  جیهانت 
نیشان دەدەن، هەر لەباسكردنی گرفتە تەندروستییەكان و چۆنییەتی چارەكردن و خۆپاراستن 
لێیان تا دەگاتە رێگەكانی كردنەوەی گرێكوێرەكانی ژیان، چ لە رووی دەروونی و كەسایەتی  
و ئابووری و جەستەیییەوە بێ‌، یان لە رووی پەیوەندییە كۆمەڵایەتی و خێزانییەكان. ئەوانە 
زۆربەیان بە كتێبی »یارمەتیدەری خود Self-help Books« ناودەبرێن. بەڵام لەگەڵ 
ئەوانەدا نووسین و تێكستی دیكەی ئەدەبیش هەن كە مرۆڤ بە خوێندنەوەیان جۆرە ئارامی و 
دڵنەوایی و سێبووری و ئاسوودەییەكی گیانی و دەروونیان لێ‌ دەبینێ‌. بەوەش دەچنە خانەی 
چارەكردنەوە. ئەم جۆرە تێكست و كتێبانە بۆ چارەسازی یان هاوكاریكردن لە چارەسەری 
نەخۆشیان بەكاردەهێنرێن و بەو رێگەی چارەكردنەش دەگوترێ‌ »خوێندنەوەی چارەسازی«.
وەنەبێ‌  كتێبان،  خوێندنەوەی  بە  دەروونییەكان  و  تەندروستی  گرفتە  چارەكردنی  بیرۆكەی 
یۆنانییەكانەوە سەری  لەلایەن  كتێبخانە  یەكەم  پەیدابوونی  لەگەڵ  بەڵكو  بێ‌،  تازە  شتێكی 
لەكۆنەوە  رۆمانەكانیش  هەبووە،  چارەسەری  بۆ  خوێندنەوە  بە  بڕوای  »ئەرستۆ«  هەڵداوە. 
هەستیان بەو پەیوەندیە كردبوو كە لەنێوان خوێندنەوە و پزیشكێتیدا هەیە. خوێندنەوە بۆ 

لەخوێندنەوەی  بریتییە  یە،   Bibliotherapy زانستیەكەی ناوە  كە  دەردان،  چارەكردنی 
یەكلاییكردنەوەی گرفتەكان. هەرچەندە ئەمە پتر  یان  كتێب و تێكستان بۆ خۆچاكردنەوە، 
بەو كتێبانە دەگوترێ‌ كە لەجۆری یارمەتیدەری خودن، بەڵام هەر جۆرە كتێب و نووسینێك، 
شیعر، چیرۆك، رۆمان، پەخشان...تاد دەكرێ‌ بۆ ئەم مەبەستە بەكاربهێنرێن. »خوێندنەوەی 
چارەسازی« پرۆسەیەكی داینامیكییە كە لە رێی لاپەڕە نووسراوەكانەوە دەتوانین بە نووسەر 
بگەین. كە تۆ نووسینی یەكێك دەخوێنییەوە، جۆرە گفتوگۆ و »دایەلۆگێك« لەنێوان خۆت 
و  بەسەرهات  و  دیدی شارەزایی  لە  دەیخوێنییەوە  كە  ئەوەی  دەكەی.  دروست  نووسەردا  و 

ئەزموونەكانی خۆتەوە بەكاریان دێنی، بەمەش دەبیتە بەشێك لە نووسینەكە.
خوێندنەوەی چارەسازی، وەك »یەكێتیی ئەمریكایی بۆ كتێبخانەكان« پێناسەی دەكا، بریتییە 
لە: »بەكارهێنانی دەق و تێكستی هەڵبژێردراو بۆ خوێندنەوە، كە وەكو یاریدەدەرێك وایە بۆ 
ئەو چارەسەرییە پزیشكییە یان سایكۆلۆجییەی كە بەكاریدێنی، لەهەمان كاتیشدا رێنیشاندەرە 
بۆ چارەكردنی گرفتە كەسییەكان«. هەر كەسێكی كە خوێندنەوە بەتەواوی كاری تێكردبێ‌ و 
تێیدا توابێتەوە، لەهێز و توانای وشەی نووسراو دەگا. خوێندنەوەی چارەسازیش بریتییە لە 
پراكتیك، هونەر، زانستی وەرگرتنی ئەو هێز و توانایە و سەپاندنی بەشێوەیەكی بنیاتنەرانە 

بەسەر ژیانی خۆیدا. 

لە سەرەتای سەدەی بیستەمدا، یەكەم
 كتێبخانەی ناو نەخۆشخانە پەیدابوو،

 دوایی وایلێهات لەزۆربەی ویلایەتەكان ئەو
 خزمەتگوزارییە دەستەبەر كرا. دواتریش 

پرۆگرامێكی زۆر سەركەوتووی كتێب خوێندنەوە، 
بە سپۆنسەری یەكێتیی ئەمریكایی بۆ كتێبخانەكان، 

لەناو هێزەچەكدارەكانی بەشداربووی 
هەردوو شەڕی جیهانی، بەڕێوەچوو. 

ئەم خزمەتگوزارییە بۆ ئەوە بوو كە وا لە
 سەربازەكان بكا لەگەڵ ناخۆشییەكانی

 شەڕ خۆیان رابێنن.

»ئادوین ئالستۆ«ی دەروونناس بەم شێوەیە باسی خوێندنەوەی چارەسازی دەكا: »ئەمڕۆ 
لە جیهاندا گەلێك نووسین هەیە كە بۆ هەموو خاوەن پێداویستی و چێژوەرگرێك دەگونجێن. 
زۆر بە ئاسانیش دەست دەكەون و نرخەكانیشیان گران نییە و لە هەموو شوێنێكیش هەن. 
كتێبی باش و بەكەڵك وەك گفتوگۆیەكی سەرپێیی یان پەیوەندیەكی كورتخایەن و ئەزموونێكی 
رەمەكی نییە، بەڵكو دەكرێ‌ چەندان جار بگەڕێیەوە سەری و بەهەمان شێوە و توانای جارانی 
دەمێنێتەوە. وشەی نووسراو هەموو كەسێك دەتوانێ‌ وەریگرێ‌ یان بەسەریدا تێپەڕێ‌ و بەجێی 
بێلێ‌، وەكو وشەی گوتراو توند و رەق نییە و بەو شێوەیەش تووشی دڵەڕاوكێ‌ و هەڵچوونت 
ناكات وەك ئەوەی لە وشەی گوتراودا دەبینرێ‌. لەبەر ئەوە زۆر كەس دەتوانن بەكەمترین 
بەرگری لە كتێبان نزیك ببنەوە. لەلای زۆر كەسان وشەی نووسراو جۆرە دەسەڵات و بڕوایەكی لە 

رادەبەدەری هەیە.

لە سەدەی نۆزدەمدا لە ئەمریكا، هەندێك كتێب نەك هەر بۆ فێركردن بەكارهاتن، بەڵكو وەكو 
ئامرازێكیش بەكارهێنران بۆ بنیاتنانی كەسایەتی )كاراكتەر( و بەهای ئەرێنی لەناو قوتابیاندا. 
بیرۆكەكە لەوەوە هاتبوو كە هەڵگێڕ و وەرگێڕكردنی كەسایەتی و گەڕان بەدوای دۆزینەوەی 
خود، كە لە رێی خوێندنەوەوە پەیدادەبێ‌، دەبێتە هۆی سەرهەڵدانی رەفتاری دروست لەلای 
ئەو كەسانە لە ئایندەدا. هەر لەوێ‌ و لەسەرەتای سەدەی بیستەمدا، یەكەم كتێبخانەی ناو 
ئەو خزمەتگوزارییە دەستەبەر  ویلایەتەكان  لەزۆربەی  وایلێهات  دوایی  پەیدابوو،  نەخۆشخانە 
یەكێتیی  سپۆنسەری  بە  خوێندنەوە،  كتێب  سەركەوتووی  زۆر  پرۆگرامێكی  دواتریش  كرا. 
جیهانی،  شەڕی  هەردوو  بەشداربووی  هێزەچەكدارەكانی  لەناو  كتێبخانەكان،  بۆ  ئەمریكایی 
بەڕێوەچوو. ئەم خزمەتگوزارییە بۆ ئەوە بوو كە وا لە سەربازەكان بكا لەگەڵ ناخۆشییەكانی 
شەڕ خۆیان رابێنن. دواییش پرۆگرامەكە بۆ كاتی دوای وەستانی شەڕ درێژ كرایەوە بۆ ئەوەی 
یارمەتی و هاوكاری بریندار و پەككەوتەكانی شەڕ بكات و رایان بێنێ‌، لەكاتی گەڕانەوەیان 
بۆ ناو كۆمەڵ. ئەمە وایكرد ژمارەیەكی زۆر لە شارەزا و راوێژكار و پسپۆڕ لەو بوارە پەیدابن، 
ئەوانیش وایان كرد كە كتێب خوێندنەوە نەك هەر لەناو كتێبخانەكاندا، بەڵكو لەناو ماڵ و 

پۆلەكانی خوێندن و لەبواری پزیشكیشدا بەكاربهێنرێ‌.

ئێستا لە دنیادا بەكارهێنانی كتێبان بۆ 
چاكبوونەوە لە دەردان، زۆر باو بووە و

 زۆربەی خەڵكیش ئەوە دەزانن كە كتێبی باش
 كاریگەریەكی هێمنكەر و ئاسوودەبەخشی هەیە و
 لەوانەیە وەك ئامرازێكیش بۆ خۆدزینەوە و 

هەڵاتن لەكێشان یان خۆرۆشنبیركردن و ئیلهام 
پێدان و تێگەیشتن بەكاربێت. دەروونناس و خاوەن 

پیشەتەندروستییەكان كتێب بەكاردێنن بۆ 
یارمەتیدانی خەڵك، بۆ ئەوەی لە رێگەیەوە
 بتوانن خۆیان لەگەڵ گرفتەكانیان رابێنن

 ،Librarian لە ساڵەكانی ١٩٧٠ و دواتر، زۆر لەوانەی بە كاری كتێبخانانەوە خەریك بوون
بایەخی  و  سەند  پەرەی  تەكنۆلۆجیا  كە  بەڵام  دا،  چارەسازی  خوێندنەوەی  بە  گرنگیان 
كزی  بەرەو  خوێندنەوەیەش  جۆرە  ئەم  چوو،  نزمی  بەرەو  كۆمەڵایەتییەكان  خزمەتگوزارییە 
رۆیشت. ئەمڕۆكە خزمەتگوزارییە تەندروستییەكان ئەوەندە گران بوون كە خەریكە خەڵك بایەخ 
پتر بە باجواكانی )بدیل = ئەلتەرناتیڤ( چارەسەری دەدەن، چونكە كەمتر پارەی تێدەچێ‌ 
و ماوەیەكی كورتتریش دەخایەنێ‌، هەندێكیش پێیان وایە گەڕانەوەیەكە بۆ سرووشت. لەبەر 
كە  نەخۆشان،  بداتە دەست  نووسراو  زانیاریەكی  دەتوانێ‌  ئەوەی خوێندنەوەی چارەسازیش 
پێشتر لە رێی چارەسەری دەروونییەوە دەكرا، بۆیە خەریكە جارێكی دیكەش پەنا دەبرێتەوە 

بەر ئەم رێگەچارەیە.
»ئورسولا لاگوین« كە شارەزایەكی ئەم بوارەیە دەڵێ‌: ئێمە بۆیە دەخوێنییەوە تا بزانین ئێمە 
كێین، خەڵكی دیكە چۆن، چ بە راست بێ‌ یان بە خەیاڵ، بیردەكەنەوە و هەست دەكەن، 
چونكە ئەوە بۆ ئێمە رێخۆشكەرێكی زۆر پێویستە بۆ ئەوەی تێبگەین ئێمە چین و لە ئایندەشدا 

دەبینە چی«. 
  بەكارهێنانی كتێب خوێندنەوە بۆ چارەسەری، بەشێوەی جیاواز لەلایەن زانا و پزیشك و 
دەروونناس و كۆمەڵناس و پەریستار و باوان و مامۆستا و خاوەن كتێبخانان بەكارهاتووە و 
لێكدراوەتەوە. لە راستیشدا جۆرە لێڵی و تێكەڵییەك هەیە لەنێوان خوێندنەوەی رێپیشاندەر 

و خوێندنەوەی چارەسازیدا.
هەردوو زانا »رایۆردان« و »ویلسن« لە ساڵی ١٩٨٩دا چاوگێڕانێكیان بەناو نووسیناندا كرد و 
كاریگەریی خوێندنەوەی چارەسازیان لێكدایەوە، دەركەوت كە زۆربەی لێكۆڵینەوەكان ئەنجامی 
تێكەڵاویان نیشانداوە سەبارەت بە كاریگەریی خوێندنەوەی چارەسازی وەك رێگەیەكی سەربەخۆ 
بۆ چارەكردنی نەخۆشی و گرفتەكان. ئەوان وایان بۆ دەركەوت كە ئەم جۆرە خوێندنەوەیە، 
پزیشكییەكان  چارەكردنە  یاریدەدەرێكی  وەكو  ئەگەر  سەركەوێ‌  لەمەوە  پتر  واپێدەچێ‌ 
بەكاربهێنرێ‌. لەگەڵ ئەوەشدا وادیارە بایەخی ئەم رێگەچارەیە لەم ساڵانەی دواییدا خەریكە 
سەرهەڵدەداتەوە. ئەوەش بە زۆری پێدەچێ‌ رەنگدانەوەی ئەو گرفتە كۆمەڵایەتی و خێزانیانە 
بێ‌ كە لە ئەمریكا پەرەیان سەندووە، وەك: جیابوونەوەی ژن و مێرد و نامۆبوونی لاوان و 

فشاری گرووپەكان، لەگەڵ ئەلكهوول و دەرمانە هۆشبەرەكان.
هەر ئەم دوو زانایە پێیان وایە كە ئەو تەقینەوەیەی لە پرۆگرامەكانی یارمەتیدانی خودەوە لەو 
دە ساڵەی دواییدا روویداوە، بووەتە هۆی زۆرتربوونی بەكارهێنانی خوێندنەوەی چارەسازی 

لەسەر شێوەی یارمەتیدانی خود.
زۆربەی  و  بووە  باو  زۆر  دەردان،  لە  چاكبوونەوە  بۆ  كتێبان  بەكارهێنانی  دنیادا  لە  ئێستا 
و  هەیە  ئاسوودەبەخشی  و  هێمنكەر  كاریگەریەكی  باش  كتێبی  كە  دەزانن  ئەوە  خەڵكیش 
لەوانەیە وەك ئامرازێكیش بۆ خۆدزینەوە و هەڵاتن لەكێشان یان خۆرۆشنبیركردن و ئیلهام 

پێدان و تێگەیشتن بەكاربێت. دەروونناس و خاوەن پیشەتەندروستییەكان كتێب بەكاردێنن بۆ 
یارمەتیدانی خەڵك، بۆ ئەوەی لە رێگەیەوە بتوانن خۆیان لەگەڵ گرفتەكانیان رابێنن. زۆرێكیش 
لە خوێنەرانی ئاسایی كتێبان دەخوێننەوە بۆ ئەوەی تێكەولێكە )مامەڵە( لەگەڵ كێشەكانی 
وەك: گەشەكردن و گەورەبوون بكەن و مامۆستا و خاوەن كتێبخانەكانیش رێ‌ بۆ خوێندكاران 

خۆش دەكەن تا لە رێی خوێندنەوەوە لە قەیرانە كەسیەكانیان دەربازبن.
لە خوێندنەوەی  و  پرۆسەیەكی چالاكە  لەوەی كە »خوێندنەوەی چارەسازی«  بەتێگەیشتن 

رۆژانە دەچێتە دەرێ‌ و لە رووی بەكارهێنانییەوە دەكرێتە دوو كرداری سەرەكی:
یەكەم: وەكو هونەر: بەكارهێنانە ناپزیشكییەكەی خوێندنەوە، وەكو هونەرێك دەست نیشان 
بۆ  تایبەت  یان  رێنیشاندەر  خوێندنەوەیەكی  بە  خوێندنەوەكە  ناوەوە  ئەو  لەژێر  كە  دەكرێ‌ 
یارمەتیدانی خود دادەنرێ‌. بەكارهێنانە ناپزیشكییەكانی ئەم هونەرە وەكو مامۆستا و خاوەن 
بۆ  دەكەن  نیشان  دەست  دیاركراو  كەسانی  بۆ  هەڵبژێردراو  تێكستی  بەوردی  كتێبخانەكان 
زاڵوون بەسەر گرفتەكانیان، بۆ نموونە: لەوانەیە یەكێك لە خاوەن كتێبخانەكان بۆ منداڵێكی 
كە دایك و باوكی لێكجودابوونەوە، رۆمانێك هەڵبژێرێ‌ كە هەمان سەربردەی بۆ دەگێڕێتەوە.
دووەم: وەكو زانست: لەم رووەوە ئەو چارەسازییە ئاڕاستەكراوە، نەك هەر تەنیا هەڵبژاردنی 
كتێبانە، بەڵكو پلانێكی ورد و زانیاریی پزیشكیی دەوێ‌ و دەبێ‌ لایەنی دەروونیی تێدا رەچاو 
بكرێ‌. لێرەدا پزیشك و پسپۆڕی نەخۆشییەكانی هۆش و دەروون، سەرەتا جۆری نەخۆشییەكە 
دەست نیشان دەكەن، ئەوجا ئەم جۆرە كتێب و دەقانەی بۆ دیاری دەكەن كە تێیاندا باسی 
دەرد و گرفتە تەندروستییەكان دەكەن. بۆ نموونە: چارەسازی دەروونی كتێبێك بۆ نەخۆشەكە 
هەڵدەبژێری كە یارمەتی چارەسازیەكەی بدا، چ لەگەڵی بخوێنێتەوە یان وەكو ئەركێكی ماڵەوە 

بەسەریدا بسەپێنێ‌.

خوێندنەوەی چارەسازی دەكرێ‌ بۆ ئەوانە بەكاربهێنرێ‌:
١. بۆ پەیداكردنی بیرۆكەیەك لەسەر خۆیان.

٢. بۆ تێگەیشتن لە حەز و ئارەزووەكانی مرۆڤ.
٣. بۆ پەیداكردنی بڕوابەخۆبوون و خۆبەهەند زانین.

٤. بۆ دۆزینەوەی رێگە بۆ ئەو كەسانەی كە بێجگە لەخۆیان، بایەخ بە هیدیكەش دەدەن.
٥. بۆ لابردنی ئەو پەستانە دەروونی و سۆزداریانەی كە دەكەونە سەر مرۆڤ.

٦. بۆ ئەوەی نیشانی ئەو كەسە بدا كە ئەو بارەی تێی كەوتووە یان ئەو گرفتە و نەساغییەی 
تووشی بووە بەتەنیا هی ئەو نییە.

٧. بۆ ئەوەی نیشانی كەسەكە بدا كە پتر لە چارەسەریەك هەیە بۆ گرفتەكەی.
٨. بۆ ئەوەی یارمەتی كەسەكە بدا تا ئازادانە و سەربەستانە باسی گرفتەی بكا.

٩. بۆ هاریكاریكردنی كەسەكە بۆ دانانی پلانێك بۆ بەرەنگاربوونەوەی گرفتەكەی، پێش ئەوەی 

دەست بە چارەسەریەكە بكا. 
پێویستە چارەساز ئەوەی لەبەر چاو بێ‌ كە ئەو رێگەچارەیە تەنیا دیاریكردنێكی سەرپێیی 
چەند دەق و كتێبێك نییە بۆ خوێندنەوە، بەڵكو بریتییە لە كۆرسێكی تۆكمە كە پلانێكی 

وردی پێدەوێ‌.
كێیە ئەوەی خوێندنەوە وەك چارەكردن دەست نیشان دەكات؟ ئەو كەسە چ مامۆستا بێ‌ یان 
خاوەن كتێبخانە یان دەروونناسێكی پیشەكار... پێویستە بزانێ‌ كە خوێندنەوەی چارەسازی 
دەبێ‌ زۆر بەوردی تێكەولێكەی لەگەڵدا بكرێ‌ و هەموو كەسێكیش ئەو توانا و شارەزاییەی 
لەگەڵ  كەسە  ئەو  باشە  پێیان  بوارە  ئەم  زانایانی  بەخوێندنەوە.  چارەساز  ببێتە  كە  نییە 
یەكێكی دیكە لەدەرەوەی پیشەكەی خۆی هاوكاری بكا. بۆ نموونە: ئەگەر مامۆستای زمان 
دەروونناسێكی  یان  راوێژكارێك  یان  قوتابخانەكەی  كتێبخانەی  خاوەن  لەگەڵ  پێویستە  بێ‌، 
قوتابخانەكە ئەو كارە پێكەوە ئەنجام بدەن. ئەم هاوكاریكردنەش بۆ ئەوەیە كە پرۆسەكە بە 
راستی رابگیرێ‌ و بەتەنیا یەكێك تێیدا بەرپرس نەبێ‌. ئەو كەسانەش بۆ ئەو پیشەیە باشن كە 

پشوودرێژن و لە باسكردنی كێشەكان سینگیان فراوانە و زوو ماندوو نابن.

سەرچاوەکان:
www.wikipedia.com

www.minddisorders.com
www.bibliotherapy.co.uk

خودا لەسێبەری خەیاڵێكدا
                                                                                                                                                      

هەتاو

بریا دوو قاچم دەبوو تا 
لەم بەر بێ توانایی ئێستامەوە

تا ئەو بەر ئەوجی خەیاڵ هەڵیاندەگرتم
لەوێ لەو پێدەشتی رەهاییەدا وەك كاریلەیەكی بزێو 

هەرچی تولە رێی قاچاخی خەونە
ئەزموونم دەكرد

دەمم لە هەرچی گوڵەگەنمی حەزە دەداو
رۆحی قەرسیلم بەدوای بێ حیكمەتی ئەم هەموو

بێباكیەیدا دەپشكنی
بەقامەتی نا ئەندازەیی 

داهۆڵەكانا هەڵدەكێشام، بەڵكوو خودایە
بەتەمای بزەیەك لێویان بكەوێتە جووڵە
خرمە خرمەجلەكانیانم دەجوی تا بزانم 
وەك من شەرم لە گازەرای پشتیانەوە 

دەچۆڕێتە تاریكییەكانیانەوە

وەختێك لە رووتبونەوەی خۆیان دەڕوانن؟!
بریا دووباڵت پێدەبەخشیم خودا

هەر هێندە لە بازگە كۆنەكانی واقیعەوە 
دەربازمكەنە سەر زەمینە شینەكانی خەیاڵ
هەر هێندە دەستم بگاتە داوێنی ئاسمان 

هەورەكان فێردەكەم لەبری ئاو شەراب ببارێنن 
تاكو زەوی لەبری مرۆڤ پڕبێت لە رەز
لەبری بیابان كێڵگەی جۆ شینبكات

لەبری زالوو قەوزەی سور درووست بكات گۆم..
هەر هێندە رێم لە خەرابستانی فریشتە بكەوێت 

هەموویان رادەهێنم شەوان بەبێ باڵ 
لەگەڵ بادا پیاسەبكەن 

بەڵكو مانگ بتوانێت حەرامەكانیان ببینێ و
لە حەیبەتی ئەو هەموو رەنگە زمانی 

بە ئایەتی چێژێكەوە بپرژێ هەزاران گەردیلە مانگی تر دروست ببێ
بە باران دەڵێم دەستێك لە تەڕبوونی خۆی بدات

كوا بزانم وەك من پڕدەبێت لە بۆن
ئەو كاتەی بەهێمنی دەست لە رۆحی ئاوێنەكە دەدەم و

ژوورەكەم پڕەبێت لە هەناسەی مۆری شەوبۆیەكی 
رووت كە ئاگر لە مەستبوونییەوە بڵێسە دەكات؟!

خودایا گوناهت ناگات هەڵگرتنی 
ئەم گۆزەڵە بێوەیانەی حەز

لێرەوە تا ماڵی تەڕی كانی و هێنانەوەیان هەروا بەتینووییەتی ؟!
پژاندنی ئەو هەموو دانی جوانییە لێرە و لە راكردنی ئەو هەموو كۆتری ئیشتیاقە بە برسێتی؟!

سەرێكم ئەوێ هێندەی خەیاڵەكانی خۆم
ئەم كاسە بچووكە جێی ئەو گشت مووروی ورد و درشتەی 

گوناهی تێدا نابێتەوە
ئاخر ئەم هەموو پرسیارە گەر نەكرێت 

چۆن دەكرێت

ئەم رێگایە گەر نەبینرێت ..چۆن دەبڕێت
بەهێڵەكانی درێژی زەویدا هەڵكێشم
رێم لە شوێن پێی ژیان دەكەوێت

یان بە هێڵی پانیدا بخشێم دەگەمەوە یەكەم
پیاسەی تاریكی مەرگ

كامیان پێش ئەویتریان هاتوون
مەرگ یان ژیان؟!

كامەیان زووتر ئیمانی هێنا و كامیان هێشتا كە عاسیە لە عەقیدەكانی بوون؟!
گوناهە خودایە

مەهێڵە بەم هەموو هیچیەوە 
لە خەرەندی ژیانەوە هاژەبكەمە خوارێ و

بكەومە چنگی مەرگەوە
تەنها سەرێكم پێیە و چەندەها پرس
هیچم پێنییە جگە لە خۆم كە هێشتا

بۆنی نانی گەرمی بەیانییەكی ساردم لێدێ 
دڵم پڕە لە خۆم لە ژنێك

لەوبەر تەنهاییەوە چاكی هەڵكردووە و
بێئۆقرەیی كۆدەكاتەوە

ژنێك لە چۆڵەوانی خۆیدا وەكو شمشاڵ 
حەسرەت بە كونیلەكانی رۆحیا هاژەدەكا و كەچی پێی دەڵێن:

عەجەب میلۆدییەكە ئەم هاژەیە !!
مەهێڵە بمرم خودایە تا لە رووتبونەوەی 

خۆم وشەرمی ئاوێنەدا تەقینی دڵی هەنارێك 
بۆ پایز پێناسە بكەم

بارانێك راسپێرم تەڕ و وشكایییەكانم 
دەستكاری بكات

مانگ والێبكەم لە بەرزایەكانمەوە هەڵبێ و لە چاڵاییەكما بنشێ
دەستی پیری بگرم و لەمبەر تەمەنەوە

بپەڕێتەوە ئەوبەر...



59

خودایە لە مانگەشەوێكدا مەستمكەیت و
جلەكانم پێ فڕێدەیت 

باشترە بەم هەموو سیپاڵەوە بمرم
كەزاكیرەی داهۆڵێكیان نەبردەوە سەر رەگەزی خۆی 

لە باراندا بمخوسێنێ و شەختە بگرم باشترە تا
لەبەر ئاگردانی ئەم ژوورەدا بسوتێم كە

بەحەسرەتی ئەم چۆڵەوانییەوە شەوێك هەر لە ئامێزی نەگرتم 
خودایە سورەتێك نازڵكە بۆ حەرامكردنی ئەم چەترە دزێوانە 

باران بۆ تەڕكردنی رۆحە نەبا لە بەیاری 
جەستەدا ببێتە بەرد و نەبێتە گیا
ئایەتێك بنێرە تا پەلكەزێڕینە 
درەنگتر بمرێت بەڵكو پێڕاگەین

ئەندامەكانی زاوزێی كرمێكی پێ بگۆڕین
كە ناتوانێت لەمبەر تا ئەوبەری حەز بخشێت 

شەو وەرزی پیاسەی مانگە لە كۆڵانێكی تەنگەبەری باخا
دەستكردنە لە مەمكی پرتەقاڵێكی سەوز

بۆ ئەوەی زووتر بۆنی حەزبكات
شەو فەسڵی گفتوگۆی سنەوبەرە لەگەڵ شەقام

بۆ ئەوەی بیری نەچێت چیرۆكێك 
بۆ دیداری كوكوختییەكان حازربكات

بێحكمەت نییە پایز لە دڵی هەنارێكی ئاڵەوە 
رووی باخ زەرد دەكات

چەند جوانە چەند میهرەبانتر دەنوێنێ
چەند هونەرمەنتر چاو دەدا 

خودایە لە گوناهی ئەم پایزە خۆشبە 
كە بەسیحری ئەم هەموو جوانییەوە خۆ كوژی دەكات و

هێشتا دڵی پڕە لە ترپەی رەنگ و
دەستی 

بۆنی بۆساردی ژیان دەدات



60

پەنجەی زیاترم دەوێ 
بۆ گرتنی ئەم گوناهانە بە تازەیی 

بەدوو چاووە پڕنابم لە تەماشای ئەم 
رووتبونەوانە بەتەڕی

دووقاچی پتەوم دەوێت هەڵمگرن تا كەنارە نارنجیەكانی گوناه
دوو باڵ پڕمكەن لەچێژی فڕین

سەرێك بەم هەموو خەیاڵەوە خواببینێ
پڕپڕە لە گوناهی سوور
لێوانلێوە لە جوانی..!!

خودایە دڵنیام گوێت لە قوڵپەی رژانی من نەبووە
بۆیە گوێت ناوە بەم زەمزەمەی پیرۆزییەوە
من گۆرانی دەزانم میلۆدی لە رۆحی بارانەو 

تێكستی جوانی ژن
تۆ دەزانی..؟!

ئەم چەقۆیە لابەرە لەسەر ملم، من گۆرانی دەناسم 
دەزانێت باچەند جۆرە سەما شارەزایە

دەزانێ مانگ لە چەند كۆڵانا رێگە بەسێبەری شەو دەگرێ
تێدەگات هەنار بۆ شەرم لە سووربوونی خۆی دەكات

پرتەقاڵ بۆ رازی نابێت جلەكانی فڕێدا و
مەمكی بداتە دەست باران 
لە گەروویەك زیاترم دەوێ

بۆ چریكەی ئەم هۆرەی مەرگە
لە مەعبەدی ژیاندا

خودایە حیكمەت لە دووبارەبوونەوەی ئەو هەموو شەوە چییە؟
بۆچی هەمیشە لە دەرگای تاریكییەوە ئاودیووی ماڵی كات دەبێ

شەو ئەو رێبوارە تەنهایەی ماندووە و ماندووش نابێت 

تا لەسەر باڵی كانییەكی دوورەدەست تاوێ وەنەوزبدا و

نانێكی رەق لە ئاوی میهرەبانی هەڵكێشێ و
لە خەیاڵێكی شەرابیدا نەرمیكات

هەرچی مێوی خەیاڵە لە منیەوە بپێچە خودایە
با قەدم گەڵا و قژم تەرز و مەمكم ترێ بگرێ 

لەبری شیر شەراب دەدەمە ژیان
ساباتێك سازەكەم

بۆ ئێوارە كپەكانی تەنهایی 
لقێكم دەدەمە دەست مناڵێكی عەجوول 

بمكاتە جۆلانێ و چۆنی پێخۆشە بمهێنێ و بمبا
پەرداخێ: بانگكەم پێی دەڵێم لە چۆڵەوانی خۆترسێ

تەنهایی ژووانە بۆ پێكهاتنەوە لەگەڵ خۆت
دۆزینەوەی رۆحە لە مەنفای جەستە

ئاشتكردنەوەی حەرامەكانە لە گەڵ ئیمان
گۆزەیەكی بچووكم پڕم لە گوناهی گەرم 

تا نەرژێمە سەردۆزەخێكی تینوو خاڵینەبمەوە
گەردنت ئازاد ناكەم هەڵمگریت خودا
گەردنت ئازاد ناكەم بمشاریتەوە 
گەردنت ئازاد ناكەم بمنێژیت 
دوودەست لەمن بۆ داڕنینی 
ئەم هەموو لاسارییە لەجەستە

هەزار دەستم دەوێ هێندەی خودا 
سەریكم دەوێ هێندەی شوشەكانی خەیاڵ پڕ و 

هێندەی دەستەكانی خۆم بەتاڵ
دوو باڵم پێویستە بۆ فڕین تا ماڵی فریشتە یاقوتییەكانی ئەوبەر دۆزەخ

 تامەیخانە مەستەكانی ئەو دیوو بەهەشت 
قاچیشم نەدەیتێ خودا 

تازە وەكو كرم دەگەڕێمەوە سەرەتای بوون  
دەخشێم تا ئەوبەر سنورە زبرەكانی واقع
دەخزێم تا تونێلە جادووییەكانی خەیاڵ 

تا بیرچوونەوە و تا مەست بوون.

دە فیگەر لەنێوان خۆكوشتن و ژیاندا !

هەژار عوسمان  

-1-
ئیشتیهام بە ژیان ناكرێتەوە

بەبیرم نایەتەوە كەیبوو
دركم بەوە كرد

سەد هێندەی توێكڵی لیمۆ تاڵە !!

-2-
كوشندەیە ئەم وەهمە
عەزابە ئەم جورئەتە

پووچە ژیان
پووچە خۆكوشتن
عەبەسە ئومێد !

-3-
بێهوودە ئەم عەتری ئومێدە

بە جلەكانمدا دەپرژێنی
بێهوودە لەبیرت كردووە

ئەی دۆست…
بۆنی مردن لەگیرفانەكانتەوە دێ‌ !

-4-
ئەم خەیاڵەم, هێواش…هێواش

بیر لە ساتەوەختی
لە زرمە زرم كەوتنت دەكاتەوە

ئەی دڵ !

-5-
خۆكوشتن سەگەكانی خۆی
بەرداوەتە قاپی و دیوارەكانم

لێ‌ من, زەهری »ئەو« كوشتن
بۆ سەگەكانی دادەنێم !!

-6-
جیاوازی چییە ؟

تۆ بمكوژی یاخود گوللە
ئەی مەراقم !

جیاوازی چییە ؟
تۆ بمكوژی یاخود حەرف

ئەی تەنیاییم !

-7-
تەمەنێك بەدیار نەهاتنتەوە چاوەڕێ‌

كزكز دەسوتێ‌ چرای ئومێد
هێشتاكە خەبەرێ‌ نییە لە »گۆدۆ« !

-8-
ئازارێك لە سینەمایە

كتومت دەمخاتەوە یادی خۆكوشتنی ئەو كۆترەی
لە حیكایەتێكتدا پرسەت بۆ نەگرت

ئەی شەهرەزاد !

-9-
سەرت مەنێ‌ بەسەرمەوە
ژیان هێند رەتاندوومی

دەترسێم رۆژێ‌ تۆش بەرببیتەوە نێو ئەم پەتایە !

-10-
مەپرسە…

شیعرم, هیچ نییە
جگە لە غافڵگیركردنی خۆكوشتن نەبێ‌ !

ئێواره‌یه ‌و ئێواره‌ت نیم

گوڵباخ به‌هرامی

که وه‌ک ماسی
خه‌م  له سڵاوه‌ به‌فرینه‌کانت ده‌نیشێت

کات له‌ ئێواره‌دا راده‌وه‌ستێ  
من ره‌نگه‌کانی هاتنت کۆده‌که‌مه‌وه‌

درێژتر له ‌پرچی پاییز
سێبه‌رێک به ‌دوامه‌وه‌یه و

 من نیت
پیاوێک شانم لێهه‌ڵده‌خا و

 تۆ نیم
که‌س نامناسێ 

دراوسێ و 
دوکان و 
تاکسی ! 

هه‌ڵمبگره وه‌ک هه‌ڵم و جگه‌ره‌

تا له‌ کۆڵانی دوو لێو  
ده‌گه‌ڕێمه‌وه‌ باوه‌شت و

قایم ده‌بم له ‌قفڵی جه‌سته‌تدا .

له ‌هه‌نارێکدا هێلانه‌ ده‌کا »با« و
پێنج له‌ په‌نجه‌کانم که‌مده‌کاته‌وه‌

ناگاته ده‌ستم غرووری هیچ مه‌زه‌یه‌ک ،
له‌ لێوتدا 

که‌نارێک هه‌یه په‌مه‌یی ده‌ڕوانێت
ته‌ونی ماسی ده‌نێته‌وه له‌ دڵمدا!

 .......
ئێواره‌یه‌ و

 ئێواره‌ت نیم
ده‌رفه‌تێک هه‌تا ده‌ریات بم!

پرسه‌نامه‌یه‌کی ساده‌

ئیسماعیل ئیسماعیل زاده‌

ئه‌گه‌ر هاتن
بێتوو بۆنی لێوتان

ماچێکی سارد له‌ سه‌فه‌ری تابووتێکمدا به‌خه‌به‌ر بێنێ
له‌ زاری هیچ گۆڕێکدا دووریتان نادرکێندرێ!

 
ئه‌گه‌ر هاتن هه‌موو به‌ڕیز

رازی لێبورده‌یی ئه‌ستێره‌ بڵێنه‌وه‌.
ئه‌وه‌ی زووش هات،

هه‌تا ده‌گاته‌ ته‌عبیری ونبووی نه‌هاتنه‌وه‌ی تۆ
چه‌ترێک له‌ تامی ده‌ریا هه‌ڵدا
با خه‌ونه‌کانی بێ وه‌ی بێ!!

 
به‌خێربێن بۆ پرسه‌ی بزه‌یه‌کی بێ نسێ و
گفتوگۆی جوانه‌رمه‌رگی نیوه‌ڕێی ئاو..

 
ئێستا هه‌موو پێکه‌وه‌

له‌ژێر کفنی هیلاکی »ئیسماعیل«

جله‌کانتان له‌ ٣٣ ماچ هه‌ڵکێشن

به‌ نه‌رمایی بزه‌یه‌کی چاو له‌دووردا تێپه‌ڕبن!
بێ هیچ کۆسپێ

له‌سه‌ر قسنه‌به‌ردی رۆژباشی ٣٢ ساڵان
تووشی »خاتوونی به‌فر« دێن، به‌و نیشانه‌:

)به‌دوو شه‌تڵی باران
به‌ چه‌ترێکی په‌نا گفتوگۆیه‌کی ته‌نیا(

هه‌موو پێکه‌وه‌،
به‌ ده‌نگێکی بێ گرێوه‌ بڵێن:

      -به‌خێر بێی--
له‌بیرتان بێ

ده‌ستی له‌سه‌ر دڵی پیکه‌نین داده‌نێ و
لێوه‌کانی ته‌نیاییه‌کی بێ پاسپۆرت ئاواڵا ده‌بێ.

ئێوه‌ هه‌موو..
بێ ئێره‌یی بردن،

له‌ تامی با- بدوێن هه‌تا..
ده‌گه‌نه‌ حه‌دیسی ئاوێنه‌ و

هه‌نگاوه‌ بێ جووته‌کانی گه‌ڕانه‌وه‌ی نسێ،
هه‌تا ده‌گه‌نه‌ نامه‌ نه‌نووسراوه‌کانی ئاو..

 
له‌بیرتان بێ »خاتوونی به‌فر«

به‌ ئه‌سپایی نووسینه‌وه‌ی ئه‌م پیته‌ غه‌مگینانه‌ ته‌مرین ده‌کا:
ئ 
ی
س
م
ا
ع
ی
ل-و

 پێبه‌پێی سه‌مفۆنیای باران
له‌ خه‌ونی ئاسماندا خانه‌نشین ده‌بێ...

شتێكی تر لە ژوورەكەدایە
            

                                                 
رێبین ئەحمەد خدر

لە پاسەكەدا دووبارە لە كچەكە دەپرسێ‌ : دەچینە نەخۆشخانە؟
ئاووهەوا ساردە. بەفر ناهێڵێت كەس بیربكاتەوە-دەنگی گۆرانییەكی ناخۆش.

وەڵام  كچەكە   « نەخۆشخانە  دەچینە  بەڵێ‌،   « بەشەرمەوە  بدزێتەوە  خۆی  ئەوەی  وەك 
دەداتەوە.

دەفتەرێكی بچكۆلە لەنێو دەستی دا، ئەو دڵنیایە كە ئەم رێگایە هەڵەیە.
هەڵەیە، دەبوو ئێستا لە ژوورەكەی بووایە.

ژوورێك كە هاوڕێكان دەڵێن جنۆكەی لێ‌ یە، جنۆكەی لێ‌ یە و پێدەكەنن.
دووبارە خۆی نزیك دەكاتەوە لە كچەكە بێ‌ ئەوەی هیچ قسەیەك بكات، بەچاو پرسیارێكی 

تر دەكات.
زنجیرەی چیاكان و تەمێكی نیگەران، بەڵام شارێكی بچكۆلانەی جوان. شارێك كە بەردەوام 
ناكەیتەوە-جگە  هیچیتر  لە  بیر  ژوورەكانیش  لەدەرەوەی  بیر،  دێننەوە  خەڵوەت  ژوورەكانی 
لەوەی هەرچی زووترە هاوڕێكەت یان ئەوەی كە بەڕێكەوت بینیوتە بەجێی بهێڵی و لەگەڵ 
و  یە  لێ‌  ژوورەی جنۆكەی  ئەو  ژوورەكەت،  بخزێنیتەوە كونجی  گۆرانییەكی خەمباردا خۆت 

–پێدەكەنیت.
»بۆچی جنۆكەی لێ‌ یە ئەم ژوورە..بۆچی ترسناكە؟« لەسەر دیواری باڵكۆنەكە دانیشتوویت 

و لە هاوڕێكەت دەپرسی.

وەڵام دەداتەوە »چونكە ئەوەی ماوەیەك لە ژوورەكەبێت عاشق دەبێ‌».

پاسەكە بەنێو كۆڵانە باریكەكاندا دەڕوات.
كچەكەی تەنیشتت تازە وەڵامی ئەو پرسیارە دەداتەوە كە بەچاو لێت پرسیبوو.

تۆ »دەڵێی كامە؟« دوای وەڵامەكەی ئەو.
»ئەو كچەی لەگەڵ خۆمان دایە« ناوی كچەكە دەڵێت و بەشەرمەوە پێدەكەنێت.

»لەخەودا؟« 
»بەلێ‌ لەخەودا -لە قەڕەوێڵە كەوتووە« 

» ئۆه..زۆر ناخۆشە -لەقەڕەویڵە« وا هەست دەكەیت كاتێ‌ كەوتۆتە خوارەوە.
كاتێ‌ كەوتۆتە خوارەوە و بە ئاگاهاتووە، گریاوە.

چونكە  دەترسان،  خوارەوە.لەیەكتر  هاتنە  نەخۆشخانەكە  دەرگای  لەبەر  وەستا.  پاسەكە 
یەكتریتان نەدەناسی.

نەخۆشخانەیەكی سەوز. ئێوە دوو دوو –سێ‌ سێ‌ سەردەكەوتن بۆ نهۆمی دووەم.
» كاتێ‌ كەوتیتە خوارەوە گریایت؟«
» نا. نازانم لەهۆش خۆم چووم«.

باڵكۆنەكەی ئێمە دەیڕوانی بەسەر خانووێكدا، پیرەمێردێكی بەستەزمان بە تەنها لەوێ دەژیا-
یەكتردەبوون. ئێمەش نوقمی  ئاوێزانی  رادیۆكەیدا دەنووست-گۆرانی و هەواڵ  لەگەڵ  شەوان 
برین و نیگەرانی. ئەوەی لە كاتی گۆرانیدا دەگریا، ئەوەی بە خەمەكانی پێدەكەنی..ئەوەی 
نزای دەكرد. ئەوەی بێدەنگ-ئەوەشی دەینووسی. هەموومان هاوشێوەی پیرەمێردەكە، وەك 

ئەویش تەنها.
لە راستیدا ژوورەكە نە جنۆكەی لێ‌ بوو نە تارمایییەكیش، ئەوەی لێی بوو شتێكی تربوو.

دواجار هەموومان گەیشتینە نهۆمی دووەمی نەخۆشخانەكە.
ئاوی مردن  بە  ئەوەی خۆی  تیایە، كچێكی سپی وەك  ژوورێكی بچووك –یەك قەڕەوێڵەی 

شۆردبێ‌ دێتە پێشەوە و پێدەكەنێ‌.
هەڵبەتە لەگەڵ ئێمە پێدەكەنێ‌.« باشە بەخێرهاتن..ئیستا باشە زۆر« خۆی لادەدا و ئێمە 
هیچ  لەدەستت.  چییە  دەفتەرە  ئەم  دەپرسێ‌  هاوڕێیەك  دەبینین،  قەڕەوێڵەكە  سەر  كچی 
وەڵامێك نییە، هێشتا ئەو كچەی خۆی بەئاوی مردن شۆردووە قسەدەكات و روونی دەكاتەوە 
» بەڵێ‌..ناخۆشە..من لە دەنگی كەوتنە خوارەوەكە بە ئاگاهاتم..ئا..راست دەكەیت« گوێ‌ 
دەگرێ‌ و دەست پێدەكاتەوە » بەڵێ‌  قاتی دووەمی قەڕەوێڵەكە..هاها..ئا..زۆر بەرزە..« 

تەواوی دەكات » هیچ شوێنێكی نەشكاوە«.
دونیا بێدەنگ دەبێت، لەژووری نەخۆشخانەكە هەموویان دەجووڵێن و دونیاش كپ بووە. ئەوان 
بە تەواوی دادەبڕێن لەوەی كە خەریكە روودەدا-ئەوان بەجێدەمێنن.هەموویان دەمیان دەجووڵێ‌ 
هەمووكەسێك  دەبێ‌  خۆیدایە-بەڵێ‌  لەجێی  پەنجەرەكەش  شووشەی  مردووان،  جیهانی  وەك 

بزانێ‌ ئەم پەنجەرەیە زۆر جوان شوێنی خۆی گرتووە. دكتۆرێك دەڕوا و یەكێكی تر دێت، 
یەكێك لە دكتۆرەكان پەشۆكاوە، وا هەست دەكەم ژوورەكە دەپێوێ‌. كچی سەر قەڕەوێڵەكە 

نابینرێ‌-هەرگیز ئەمە نابینرێت.
»دەزانی تۆ زۆر سەیربوویت ئەوكات -چاوەكانت، نازانم. نا..تۆ لەكوێ‌ كەوتبوویە خوارەوە؟ 

دڵنیایت لە ئاسمان نەبووە؟
 نا ئاسمان نا...شوێنێكی تر..شوێنێك كە كەس نەیبینیوە...وانیە؟«

»هاها..تۆ تەواو شێتی..ئەوكاتەی لەسەر قەڕەوێڵەكەبووم؟«
»بەڵێ‌»

»لەخەونمدا یەكێك دوام كەوتبوو.....تۆ نەبوویت..؟..دوامكەوتبوو و من بەدرەختێكی بەرزدا 
هەڵگەڕام، لەدرەختەكە كەوتمە خوارەوە-كاتێك لەخەو هەڵسام لە نەخۆشخانەبووم«

هەفتەیەك دواتر من تەواو لاوازبووم و كەوتم. شەوانە بەدیار پیرەمێرد و دونیای رادیۆكەیەوە 
دادەنیشتم. دەمنووسی و دەمنووسی تاوەكو لە شوێنی خۆم تێپەڕم. دەستێكم مردوو و رەش 

هەڵگەڕا. پێموایە وەك خۆڵەمیشی لێهات.
» هەر لەنزیك تۆبم«

»ناتوانم« دووپاتی دەكردەوە.
باران دەباری، تەواوی كۆڵانەكان ئاو گۆرانی بۆ دەوتن.

لە ژوورەكەدا كەوت، هەمووان نیگەران.
ئەو هیچ ئاگای لەخۆی نەما.

زانی ئەم ژوورە تاریك و دڵتوندە شتێكی تری لێ‌ یە، كە هەموومان بریندار دەكا.
پێشتریش لەمنی پرسیبوو : بۆچی جنۆكەی لێ‌ یە ئەم ژوورە..بۆچی ترسناكە؟

من وەڵامم دابووەوە :چونكە ئەوەی ماوەیەك لە ژوورەكەبێت عاشق دەبێ‌.

لاسارێك له‌ کاروانه‌ وێڵه‌که‌دا

سه‌ڵاح شوان

بوو.  تر  له‌ شوێنێکی  بیرم  و  زیاتر لاکه‌ی سه‌رم ده‌هات. هه‌نگاوم ده‌نا  له‌ هه‌موو که‌سێك 
دوێنێ ئێواره‌ زیاد له‌ پێویست خواردبوومه‌وه‌. له‌ناکاوێکدا سه‌یرێکی ئه‌م لا و ئه‌ولای خۆمم 
کرد، ئه‌مانه‌ی له‌گه‌ڵیاندا ده‌ڕۆم که‌سیان ناناسم، تاقه‌ که‌سێکیشیان ئاشنای من نییه‌، به‌ڵام 
هه‌موویان وه‌ک من ماندوون و له‌ رۆیشتندا لاکه‌ی سه‌ریان دێ. ئه‌م رێگایه‌ زۆر چاک شاره‌زام. 
زۆرجار به‌ منداڵی پێیدا رۆیشتووم، به‌ڵام خۆ هه‌مووی سه‌د ساڵێک زیاتر به‌سه‌ریدا تێنه‌په‌ڕیوه‌. 

ئیتر بۆچی نازانم بۆ کوێ ده‌چێ؟ ده‌بێ بۆ کوێ بڕۆین؟ بۆ کوێ.
هه‌تیووی چه‌قاوه‌سوو ده‌وسبه با تووڕت نه‌ده‌نه‌ ده‌ره‌وه‌. 	-

له‌به‌ر خۆمه‌وه‌ پێکه‌نینێک گرتمی، ئه‌م کابرایه‌ واده‌زانێت له‌ناو عاره‌بانه‌داین. لاکه‌ی  سه‌ریشی 
دێ و ئاگای له‌خۆی نییه‌.

زڕته‌ زه‌لامێکی قه‌وی و قۆڵ به‌ قه‌راغی ریزه‌که‌دا ده‌ڕۆیشت و ده‌گه‌ڕایه‌وه‌، خێرا خێراش ده‌یوت:
زووکه‌ن. پێ هه‌ڵگرن. با نه‌مانگه‌نێ. ده‌ی زووکه‌ن‌. 	-

ئه‌رێ کاکی یاساوڵ بۆ کوێ ده‌چین؟ بۆ کوێ زووکه‌ین؟ 	-
لێ  تۆقێنێت، هه‌رچاوێکی وه‌ک گۆمێکی خوێنی  بم  بوو  زه‌ق کردمه‌وه‌. وه‌خت  لێ  چاوێکی 

هاتبوو. په‌یتا په‌یتا مژی له‌ جگه‌ره‌که‌ی ده‌دا. 
به‌خودا وا دیاره‌ کاکی یاساوڵ به‌نگ کێشه‌. 	-

گه‌ڕایه‌وه‌ سه‌رم و به‌ توندی چه‌پۆکێکی دا به‌سه‌ر شانم و ڕایکێشامه‌ ده‌ره‌وه‌ به‌سه‌رمدا نه‌ڕانی:

بزانه‌ گووی  ئه‌وه‌ جگه‌ره‌که‌م  ها  نیت؟  کوڕه‌، خۆ شایه‌ر  بازیت  ئه‌وه‌نده‌ چه‌نه‌  بۆ  	-

تێدایه‌.
جگه‌ره‌که‌ی وردکرد و تووتنه‌که‌ی کرده‌ ناوله‌پی، هیچی تێدا نه‌بوو.

بۆ من چیم وتووه‌؟ 	-
خۆی گێل ده‌کات. 	-

کابرایه‌کدا و مێزه‌ره‌که‌ی  به‌ ده‌موچاوی  ڕیزه‌که‌، سه‌رم دای  ناو  بۆ  پێوه‌نام  توندی  پاڵێکی 
له‌سه‌ر که‌وته‌ خواره‌وه‌، تا بۆی داچه‌مایه‌وه‌ بووه‌ ژێر پێوه‌ و لێی به‌ جێما، وتی:

بگه‌ینه‌ جێ ده‌تده‌مه‌ مه‌حکه‌مه‌ی شه‌رعی. 	-
   - ئه‌م کابرایه‌ وا ده‌زانێت نان و نه‌فه‌قە‌ی له‌سه‌رمنه‌.

سه‌یرێکی کردم و به‌ تووڕه‌یه‌وه‌ خه‌ریک بوو ده‌م هه‌ڵێنێته‌وه‌، شیڕه‌ی یاساوڵه‌که‌ قڕوقه‌پی 
کرد.

زووکه‌ن، ده‌ی. خۆ نه‌مردوون، زوو .. زوو ..وو 	-
بیرم کرده‌وه‌، دیسان ده‌ستم کرده‌وه‌ به‌ وڕێنه‌کردن. ئێ به‌ڕاست ده‌بێ ئه‌م رێیه‌ بۆ کوێ بچێت؟ 
ئه‌و چه‌مه‌ی به‌ قه‌راغیدا ده‌ڕۆین، ئۆف.. به‌ڵێ، به‌ڵێ.. ئێستاش له‌بیرمه‌ کابرای شوانچه‌ند 
ژه‌ندرمه‌یه‌کی حامورابی هاتن و داوای ڕانه‌که‌یان لێ کرد بۆ شا، به‌ڵام شوانه‌ قایل نه‌بوو هیچی 
لێ بفرۆشێت، چونکه‌ به‌هه‌زارحاڵ شیر و ماسته‌که‌ی به‌شی ده‌کردن هیچی تریشیان نه‌بوو. 

به‌سه‌زمانه‌ له‌سه‌ر مه‌ڕێک خۆی به‌ کوشت دا و ده‌ستی لێ نه‌بووه‌وه‌ بیفرۆشێت.
پڕ به‌ده‌م قیژاندم.

- کامتان وه‌ک ئه‌و شوانه‌ی له‌ده‌ست دێت؟ کێ له‌ ئێوه‌ هه‌یه‌ بتوانێت وابکات؟ کامتان کامتان؟
وا دیاره‌ ئه‌و هه‌موو خه‌ڵکه‌ مۆمیا کراون، ئه‌گینا خۆ من قوڕگم دڕا، بۆ که‌سێک گوێی لێم نییه‌. 

با نه‌ختێکی تریش هاوار بکه‌م. چی ده‌بێ با ببێت، قیروسیا.
کابرای یاساوڵ وه‌ک په‌لکه‌ پووشێک له‌ناو خه‌ڵکه‌که‌دا دەری هێنام، وه‌ک به‌راز به‌کێشی کردم 
بێ ئه‌وه‌ی ورته‌ی لێوه‌ بێت. منیش هیچ ده‌نگم نه‌کرد. با بزانم چی ده‌کات. بۆ کوێم ده‌بات. 
شلۆقدا  عاره‌بانه‌یه‌کی  له‌ناو  برۆپان  لۆچی  و  چرچ  ده‌موچاو  تاشراوی  سه‌روڕیش  کابرایه‌کی 
دانیشتبوو توێکڵه‌ شووتییه‌کی ناو هه‌ڵکۆڵراوی کردبووه‌ سه‌ر. وام زانی سه‌ری گه‌رمه‌ژنه‌ی 
ده‌رکردوه ‌و ده‌یه‌وێ فێنکی بکاته‌وه‌، چونکه‌ به‌ منداڵی هه‌رجارێک گه‌رمه‌ژنه‌م ده‌رکردبووایه 

دایکم‌ توێکڵه‌ شووتی پێدا ده‌سوویم.
یاساوڵه‌که‌ کڕنۆشێکی بۆ کابرای توێكڵه‌ شووتی له‌سه‌ر برد، وتی:
گه‌وره‌م.. ئه‌م ده‌م لووسه‌ ، ئاژاوه‌چییه.. ریز تێکده‌ره‌. 	-

زۆر سه‌یرم به‌و قسه‌یه‌ هات، ده‌بێ ئه‌مه‌ گه‌وره‌م بێت؟
وه‌خت بوو بده‌مه‌ پڕمه‌ی پێکه‌نین یاساوڵه‌که‌ قیڕاندی:

خۆ که‌ڕ نیت. شاهه‌نشای گەورەت له‌تۆ ده‌پرسێت. ناوت چییه‌؟  	-

تا ئه‌و ساته‌ بیرم له‌ناوی خۆم نه‌کردبووەوە‌، به‌ڵام بێگومان ناوم هه‌یه‌. ده‌ستم برد ناسنامه‌که‌م 
ده‌رکه‌م. یاساوڵه‌که‌ پرسی:

ئه‌وه‌ له‌ چی ده‌گه‌ڕێیت؟ 	-
پرسیارێکم هه‌بوو له‌برم چووەته‌وه‌. ئا .. ئا، به‌ڕاست بۆ کوێ ده‌ڕۆین ؟ 	-

ده‌ڕۆین بۆ دۆزه‌خ. 	-
دۆزه‌خ؟  ئێ باشه‌ ئه‌ی بۆ شاره‌که‌ی خۆمان به‌جێ هێشتووه‌؟ خۆ له‌ دۆزه‌خ... 	-

ترسام بڵێم، خۆشتربوو. کێ ده‌ڵێ خۆش له‌لای ئه‌مانه‌ باشه‌، بۆیه‌ خێرا وتم:
خۆ له‌دۆزه‌خ ناخۆشتربوو. 	-
که‌ره‌ .. بۆ تۆ خه‌وتبووی؟ 	-

قسه‌که‌م پێ بڕی:
نه‌ء .. زۆرم خواردبووه‌وه‌. 	-
ئه‌ی به‌ ژه‌هری مارت بێ. 	-

سه‌لامه‌ت بیت. ئێ چی بووه‌؟ 	-
ئه‌ی نازانیت مه‌نگۆلییه‌کان دایان به‌سه‌رماندا و شاره‌که‌یان لێ داگیرکردین، ئێمه‌ش  	-

هه‌ڵاتین.
ئێ باشە بۆ کوێ دەڕۆین؟ 	-

وا به‌ره‌وخوار ملمان ناوه‌ تا خودا حه‌قمان ده‌سێنێت هه‌ر ده‌ڕۆین.  	-
به‌ خودا جوانه‌. ته‌واومان کرد. 	-

ئیتر هیچت هه‌یه‌؟ 	-
نه‌ء..سوپاس. 	-

بازێکم دایه‌ ده‌ره‌وه‌ و ئه‌و کاغه‌زانه‌ی به‌ ده‌ستمه‌وه‌ بوون بایه‌که‌ په‌رش و بڵاوی کردنه‌وه‌.
کوڕە نه‌که‌ی قسه‌کانم به‌ هه‌ڵگێڕاوه‌یی بڵاوبکه‌یته‌وه‌. 	-

به‌رزبوومه‌وه‌،  گه‌ز  یه‌ک  هه‌ڵسا.  پووزم  له‌  زیڕه‌یه‌ک  بده‌مه‌وه‌،  وه‌ڵامی  کرد  تێ  ڕووم  هه‌تا 
سه‌گێکی رەشی گوێ پانی پاک و ته‌میز، له‌ ژنه‌ ده‌وڵه‌مه‌ندێک ده‌چوو، که‌ فه‌رووه‌یه‌کی ڕه‌شی 
له‌به‌ر کردبێت، زنجیره‌که‌ی بەدەست پیاوێکی پیری سەر بە میرەکانەوە بوو. خوێن بە قاچمدا 

هاتە خوارەوە. کابرا به‌ خۆی و ده‌سته و دایه‌ره‌یه‌وه‌ لێم هاته‌ پێشه‌وه‌.
ده‌می سه‌گه‌که‌مت پیس کرد. یاڵلا .. بڕۆ پاک بیشۆ. 	-

له‌تاو ئێشی پووزم .. پێم نه‌ختێک له‌زه‌وی بەرز کرده‌وه‌. نه‌ڕاندی:
ئه‌وه‌ به‌ پێ سڵاوم بۆ ده‌که‌یت؟ 	-
گه‌وره‌م سه‌ربازیم نه‌کردووه‌. 	-

فیراریشه‌ ؟ بیگرن سه‌ری پاک بتراشن، تا ده‌گه‌ینه‌ جێ. با لێمان ون نه‌بێ. 	-
پاشان پاڵێکی توندی پێوه‌نام بۆ لاڕێ که‌، ده‌ستێکم به‌سه‌رمدا هێنا:

به‌خودا باشه‌ ئیتر سه‌ر شانه‌کردنیشم ناوێ. 	-
هه‌ر ئه‌وه‌نده‌م زانی لافاوی خه‌ڵکه‌که‌ رایماڵیم، سه‌رنجێکی سه‌ریانمدا . هه‌مووی به‌ تووله‌که‌ی 
بن  بینێنه‌  و  بگرنه‌وه‌  جامانه‌کانیان  و  کڵاو  توانیبوویان  هه‌ندێکیان  ده‌چوون.  لێدراو  مۆرانه‌ 
ملیانه‌وه.‌  کردبوویانه‌  گرێدابوو،  پێڵاوکانیان  هه‌ندێکیشیان  پێویست،  کاتی  بۆ  هه‌نگڵیان 

که‌سیشیان ده‌رپێیان له‌پێدانه‌مابوو. ده‌توت رۆژی حه‌شره‌.
منیش پێش ئه‌وه‌ی بکه‌ومه‌وه‌ ناویان و راماڵم ده‌ن، هه‌ر پێیه‌کم کرده‌ هه‌زار پێ و تا هێزم 

تێدا بوو به‌ پێچه‌وانه‌ی ئه‌وانه‌وه‌ ڕام کرد. 

١٩٧٠ بەغدا

ژماره‌

به‌خۆی و نه‌جمه‌کانی سەر‌شانییه‌وه‌ لێم هاته‌ پێشه‌وه‌، به‌دوو چاوی زیته‌وه‌، که‌ وه‌ک نه‌جمه‌کانی 
له‌به‌ر تیشکی گه‌رمی خۆره‌که‌دا ده‌بریسکانه‌وه‌، نه‌ڕانی:

تۆ ناوت چییه‌؟ 	-
تیشکی خۆر به‌ لێشاو به‌سه‌ر ئه‌و حه‌شامه‌ته‌دا ده‌ڕژا و له‌ پۆستاڵه‌کانیانە‌وه‌ ده‌ڕژایه‌ خواره‌وه‌. 
ده‌توت دارستانێکی دارخۆڵی شاره‌وانییه‌. که‌س ده‌نگ و جووڵه‌ی نه‌بوو. هه‌ر چه‌نده‌ خۆر به‌ 
هه‌موو هێزێکییه‌وه‌ نقوورچه‌ی له‌یه‌ک به‌ یه‌کیان ده‌گرت، به‌ڵام دار خۆڵه‌کان جووڵه‌یان نه‌بوو.
من ویستم پاڵێک به‌ده‌ستی خۆره‌وه‌ بنێم و تێیبگه‌یه‌نم، که‌ وه‌ختی گاڵته‌ نییه‌ و به‌س نقوورچم 

لێ بگرێت، به‌ڵام پێش ئه‌وه‌ی ئه‌م کاره‌بکه‌م ده‌نگی کابرای نه‌جمه‌دار به‌ ئاگای هێنامه‌وه‌.
هه‌مان به‌زمه‌که‌ی جارانه‌. ئه‌م زه‌لامانه‌ی ده‌ره‌وه‌ی ریزه‌که‌ هه‌موو زه‌رده‌واڵه‌ی یه‌ک کونن.

کوڕه‌ تۆ. هه‌ی مه‌یموونێ بوویت، به‌ڵام ئێستا ئاده‌میزادم.  	-
ئاده‌میزاد 	-

له‌گه‌ڵ ئه‌وه‌شدا، که‌ دڵنیابووم ئه‌و ئاده‌میزادییه‌. به‌ده‌م قاقای پێکه‌نینه‌وه،‌ وتی:

هه‌موومان ئاده‌میزادین. 	-

که‌واته‌ ئیتر بۆچی لێم ده‌پرسێت. خۆ من هێشتا ئه‌و جووڵه‌یه‌ی، که‌ ویستم بیکه‌م نه‌مکردبوو، 
به‌ڵام چار چییه‌. هه‌رده‌بێ وه‌ڵامێکی بۆ بدۆزمه‌وه‌. ئاها دۆزیمه‌وه‌. ئه‌مه‌ی ده‌یوت بیڵێم: ژماره‌ 

)....(ی فڵانی کوڕی فڵانی کوڕی فڵانکه‌س. ده‌سته‌ی ئه‌وه‌نده‌ی تیپی ئه‌وه‌نده‌.
نا.... نا، من ژماره‌ نیم. من له‌ناو زبڵخانی ژماره‌کاندا ژماره‌ نیم. نابێ ژماره‌بم. نابینی  	-
له‌ ریزی دار خۆڵه‌کان هێنرامه‌ ده‌ره‌وه‌، به‌ره‌و ژوورێکی تاریک ژماره‌یه‌کیان خسته‌ ملمه‌وه‌ و 

پاڵێک بۆ ژووره‌وه‌.

١٩٧١ بەغدا

بەرزاییەكانی نزیك ئاسمان

ئینریكە كۆنگراینس مارتین
لە فارسییەوە: جەبار سابیر

1
     ئیستیبان سەیرێكی خوارەوەی كرد و ئەسكەناسێكی رەنگ نارنجی بینی. لە تەپۆڵكەكەوە 
تا جادەكە هاتە خوارێ و دوای ئەوەی چەند هەنگاوێك چووە پێش، لە نزیك باریكە رێیەكەوە 

كە بە تەریبی جادەی سەرەكی كشابوو، سەیری ئەسكەناسەكەی كرد.
     بە دوودڵی، ناباوەڕی، دانەوییەوە و هەڵیگرتەوە. دە، دە، دە، ئەسكەناسێكی دە سولەی 
بوو، ئەسكەناسێك كە پیزیتای زۆر و ریاڵی بێژماری دەهێنا. رێك چەند ریاڵ؟ نیشانەی چ 
سەروەتێك بوو؟ ئیستیبان ئەوەندەی نەدەزانی بتوانێت بچێتە حسابی ئەمەندە ئاڵۆزەوە، بەڵام 
ئەمە بۆ ئەو بەس بوو كە بزانێ ئەم ئەسكەناسە لە كاغەزێكی رەنگ سوورە و بەری چەپ و 

راستی ژمارەیەكی دەی لێ نووسراوە.
     لە جادەكە تێپەڕی و چووە گۆڕەپانێكی پڕ لە خۆڵ و خاشاكەوە. پێینایە كۆڵانێكەوە و 
لەوێوە توانی بازاڕی خەڵكە دەوڵەمەندەكە ببینێ. ئەمە شاری لیما بوو، لیما، وشەكە مانایەكی 
نەبوو بۆی. بیری كەوتە كە مامی قسەی لە بارەی لیماوە بۆ كردبوو، وەك شارێكی گەورە، 

ئەوەندە گەورە كە ملیۆن و نیوێك مرۆڤی لێ دەژی.
     وەستا و بیری كردەوە: شار، بازاڕی دەوڵەمەندان، تەلاری سێ چوار نهۆمی، ئۆتۆمبیلەكان، 
ئاپۆرای خەڵك و ئەسكەناسە نارنجییەكەیش لە گیرفانی پانتۆڵەكەیدا بوو. دواتر تۆزێك گەڕا، 

گەیشتە سنتیس كە بەشێك بوو لە شار. خەڵكەكە هاموشۆیان بوو، لە هەموو لایەكەوە لە 

هەوڵوتەقلا دابوون و ئەویش بەردەوام لە نێوان ئەم هەموو جووڵەیەدا بێ جووڵە مابۆوە.

2
    چەند مناڵێكی هاوتەمەنی ئەو لە سەر شۆستەیەك یاریان دەكرد. ئیستیبان لە دووری 
چەند مەترێكەوە وەستا تا سەیری رۆیشتن و گەڕانەوەی تۆپەكە بكات. پاشان، كە ماوەیەك 
بوو.  ئیسیبان  هاوتەمەنی  تاڕادەیەك  كە  یەكێكیان  لە  جگە  رۆیشتن،  مناڵەكان  تێپەڕی، 

پانتۆڵێك و كراسێكی خاكی لە بەردابوو.
    لە ئیستیبانی پرسی: 
    - خەڵكی ئێرەیت؟    

    ئیستیبان هەستی كرد قڵپبۆتەوەو نەیزانی چۆن روونی بكاتەوە كە لە وەختی گەیشتنییەوە 
بە ئەوێ، واتا لە چەند رۆژ پێشترەوە، لەسەر تەپۆڵكەكە دەژی. 

    مناڵەكەی تر پرسی: 
    - خەڵكی كوێی؟

    - ئەوێ، سەر تەپۆڵكەكە. 
    ئەو شوێنەی پیشاندا كە لێوەی هاتبوو.

    - ئاگۆستینۆ؟
    ئیستیبان بە پێكەنینەوە وەڵامی دایەوە:

    - بەڵێ، ئەوێ.
    ئەم ناوە راست بوو، بەڵام ئیستیبان هەرگیز وای پێنەدەوت. كوخێك كە مامی دروستی 

كردبوو لە كۆڵانی هاوسێی ئاسمان هەڵكەوتبوو و تەنیا ئیستیبان بوو كە ئەمەی دەزانی.
    دوای ساتێك مناڵەكەی تر وتی:

    - من ماڵێكم نییە.
    هەڵماتێكی بەزەوییەكە كێشا و بەتوندی وتی:  

    - تف، ماڵێكم نییە.
    ئیستیبان پرسی:

    - ئەی لە كوێ دەژی؟
    - لە بازاڕ، ئاگام لە میوەكانە و هەندێك كاتیش دەنووم.   

    هاوڕێیانە خستییە سەری:
    - ناوت چییە؟ 
    - ئیستیبان. 

    - منیش ناوم پیدرۆیە.

    پێكەوە رۆیشتن. تۆزێك پیاسەیان كرد. زیاد لە پێشتر خەڵك دەبینرا، زۆر لە پێشتر 
خانوو هەبوو، لەسەر شەقامەكە دەم بە دەم ئۆتۆمبیلی زیاتر دەبینرا. 

    ئیستیبان كە ئەسكەناسەكەی پیشانی هاوڕێكەی دەدا وتی: 
    - سەیركە چیم دۆزیوەتەوە.

    پیدرۆ لەگەڵ ئەوەی ئەسكەناسەكەی وەردەگرت پرسی:
    - ئۆی، ئەوە لە كوێ دۆزیوەتەوە؟

    - نزیك تەپۆڵكەكە.
    - دەتەوێ چی لێبكەیت؟

    - هەڵیدەگرم.
    بەڵام گەر من لە جێی تۆ بوومایە، مامەڵەم پێوە دەكرد. سوێند دەخۆم. 

    - چ جۆرە مامەڵەیەك؟
    - دەكرێ هەزار جۆرە مامەڵە بكەیت. لە ماوەی چەند رۆژێكدا، هەر یەكە لە ئێمە دەتوانین 

دە سوڵ زیاترمان هەبێت. 
    ئیستیبان بە سەرسووڕمانە پرسی:

    - دە سوڵە زیاتر؟
    - تۆ خەڵكی لیمای؟ 
    ئیستیبان سووربۆوە:
    - نە، خەڵكی تارمام.

و سەر  تەپۆڵكەكە  ناوەڕاستی  تەپۆڵكەكە،  دامێنی  لیما،  هاتۆتە  كە  بیركەوتە  ئەوەی       
تەپۆڵكەكە. لەوێ بە جۆرێك شاری لە بەر پێی خۆیدا بینی بوو كە گومانی كردبوو خۆی 

كەوتۆتە هاوسێی ئاسمان.
    پیدرۆ وتی: 

    - دەكرێ لە لیما زۆر مامەڵە بكەیت. بۆ نموونە گۆڤار و چیرۆكی وێنەدار بكڕی و یەكسەر 
بیفرۆشیتەوە. دەتوانین ئەمشەو پازدە سولەمان هەبێت.

    - پازدە سولە؟
    - بێئەملاو ئەولا. پازدە سولە، دوو سولە و نیو زیادەیش بۆ تۆ، دوو سولە و نیوی تر بۆ 

من. پێت چۆنە، ها؟

     دوو كوڕی مناڵكار دوای نانی نیوەڕ بە یەكتر گەیشتن. پیدرۆ ئیستبیانی فێركرد چۆن 
بە  هێدی  هێدی  شار،  چەقی  بگەینێتە  خۆی  و  هەڵبواسێت  ترامواكانەوە  دواوەی  بە  خۆی 

ناوەڕاستی شەقامەكاندا بپەڕێتەوە و لە شاردا خۆی بە نێوان ئاپۆرای خەڵكدا بكات... 
     گەیشتنە دەرگایەكی گەورە. حەوشەیەك، جۆرەها گۆڤاری لێبوو، پیاوان، ژنان، مناڵان، 

هەر جۆرە گۆڤارێكیان دەویست هەڵیاندەبژارد.
     پیدرۆ لە رەفەیەك نزیك بۆوە و بەستەیەك گۆڤاری خستە بنباڵییەوە. پاشان ژماردنی 

و بە ئیستیبانی وت: 
     - پارەكەم بەرێ!

     بۆ ئیستیبان دژوار بوو دەستی لە ئەسكەناسە بێتەوە. پرسی: 
     رێك دەكاتە دە سولە؟

     - بەڵی، دە سولە. دە گۆڤار، دانەی سولەیەك.
     ئیستیبان پارەكەی دایە پیاوێكی قەڵەو و لەگەڵ هاوڕێكەی هاتە دەرێ.

     لە گۆڕەپانی سان مارتین دامەزران. لەسەر یەكێك لە دیوارە كورتەكان كە بە درێژایی 
چیمەنەكە كشابوون، گۆڤارەكانیان بڵاوكردەوە و كەوتنە هاوار كردن: 

     - گۆڤار، گۆڤار، دانەی بە سولە و نیوێك.
     زۆری پێنەچوو كە تەنیا شەش گۆڤار مایەوەو باقییەكەی فرۆشرابوو. پیدرۆ بە لەخۆبایی 

بوونەوە وتی:
     - باشە، بیر لە چی دەكەیتەوە، ها؟

     - باشە، زۆرباشە...
     ئیستیبان هەستی كرد كە هەقناسی بەرامبەر هاوڕێكەی، بە شەریكەكەی، بووین لێوڕێژ 

كردووە.
     فرۆشتنی گۆڤار بەردەوامی هەبوو.

     - گۆڤار، گۆڤار، دانەی بە سولە و نیوێك. 
     لە كاتژمێر چوار و نیودا تەنیا گۆڤارێك مابۆوە.

     پیدرۆ وتی: 
     - ئاخ خەریكە لە تینوێتیدا ماندودەبووم. دەتوانی نانێك یا شیرینییەكم بۆ بكڕی؟ 

     ئسیتیبان وەڵامی دایەوە:
     - كێشەیەك نییە.

     پیدرۆ سولەیەكی لە گیرفانی دەرهێنا و روونیكردەوە: 
     - ئەمە لە دوو سولە و نیوە قازانجەی خۆم دەدەم.

     - بەڵێ، تێدەگەم.

     پیدرۆ كە سەر گۆشەی شەقامەكەی پیشان دەدا وتی: 

     - تا سینەماكە دەچییە پێش، پاشان دەچیتە سەر شەقامی یەكەم بە دەستە راستدا، 
پەنجا مەتر بڕۆی دەگەیتە دوكانێكی ژاپۆنییەكان، نانێك بە ژامپۆنەوە، یا مۆزێك و تۆزێك 

پسكیت بكڕە.
     ئیستیبان لە شەقامەكە تێپەڕی، لە تەنیش ئەو ئۆتۆمبیلانەوە تێپەڕی كە وەستابوون و 

بەرەو ئەو لایەی گرتە بەر كە پیدرۆ پیشانی دابوو.
     پاش تۆزێك، بە پاكەتێك پسكیتەوە گەڕایەوە. 

بە  پاشان  بكات.  ریكلامەكان  سەیری  تا  وەستا  تێپەڕی.  سینەماكەوە  بەرامبەر  لە         
ناوەڕاستی شەقامەكەدا تێپەڕی و گەیشتە جێگایەك كە گۆڤارەكانیان لێ بڵاوكردبۆوە. بەڵام 
پیدرۆ شوێنەواری نەبوو. ئایا هەڵەی كردبوو؟ نا، بێگومان هەمان جێگا بوو. هەستی كرد 
درەنگ گەڕاوەتەوە و بێگومان پیدرۆ بە شوێن ئەودا دەگەڕێ. زەمان تێدەپەڕی و پیدرۆ و 
پازدە سولەكەیش. تابلۆی رۆشنایی فرۆشگاكان دادەگیرسان. خەڵكەكە بە خێراییەكی زیاتر 
دەڕۆیشتن. ئیستیبان، بێجووڵە، پاڵی دابۆوە بە دیوارەكەوە، پاكەتێك پسكیتی بە دەستەوە 

بوو، لە هەمان جێ وەستابوو. پرسی كاتژمێر چەندە. شەش و دە خولەك بوو.
     واتا پیدرۆ خەڵەتاندبووی؟ ئەسكەناسە رەنگ نارنجییەكەی دزیبوو؟... ئیتر كاتژمێر 

بووبووە حەوت. ئیستیبان فشاری خستە سەر خۆی تا نەگری.
     ماندوو لە چاوەڕوانیدا، لەگەڵ ئەوەی ددانی لە پسكیتەكە گیردەكرد، شێواو و پەریشان 

كەوتەڕێ، لەسەر ئاسنی دواوەی تراموایەك دانیشت تا بگەڕێتەوە شوێنەكەی خۆیان.
     لیما یەكەمین وانەی دابووە ئیستیبان و ئەویش باش ئەمە تێگەیستبوو. 

* سەرچاوە:
ان شب مردەها بیرون امدند

داستانهای كوتا از امریكای لاتین
گزیدەو ترجمە: قاسم صنعوی، جلد دوم، چاپ چهارم، نشر گل ازین، 1388

جێگۆڕکێی ئەستێرەکان
خوێندنەوەیەک بۆ کۆمەڵە شیعری )سێبەری خۆتم لێ حەرام مەکە(

گۆران رەسووڵ زەوقە

وتەیەیدا  لەم  مەبەستێکی  لە  زیاتر  بیکاسۆ  پابلۆ  نین،  دیوارەکان  رازاندنەوەی  بۆ  تابلۆکان 
هەیە و زیاتر لە ئامانجێک دەپێکێ. ئەو پێیوایە جەوهەری هەموو کارێک لەوەدا نییە کە بەو 
پشت  لە  هەیە،  بەرهەمەکاندا  دناڤ  شاراوە  هەمیشە شتێکی  بەڵکو  ناسراوە،  پێی  جۆرەی 
هەر بۆچوونێکەوە سەرنجێک و رایەکی تر هەیە. بەرهەمێک چەند بۆچوونی جیاواز هەڵبگرێ، 
ئەوەندە باڵایی دەنوێنێ. بیکاسۆ لەم قسەیەیدا پیرۆزی دەداتە کارەکەی، ئەم پیرۆزیەش لە 
دوو لایەنەوە دەبینرێ. یەکێکیان وەرگرەکانە کە نابێ کارێک یان بەرهەمی کەسێک تەنیا لە 
قالبێکدا ببینن و تەنێ لەو روانگەیەشەوە بڕیاری لەسەر بدەن. دووەمیان، کردەی پیرۆزکردن 
هونەری  کارەکی  هەمی  پێیەی  بەو  ئەمەش  بکەرەکانە،  یاخود  داهێنەرەکان  لەلایەن خودی 

ئەرکە و بەرپرسیارییەتی لەگەڵدایە. 
لە ئەدەبیاتدا هەمان ئەرک و هەمان بەرپرسیارییەتی وجودی هەیە، هەموو بەرهەمێکی ئەدەبی 
لە کاتێکدا دەکەوێتە خانەی مەزنییەوە کە هەڵگری پەیامێک بێت، گەهاندنا هەر پەیامێکیش 
ئەرکە. وەک دەزانین کۆنترین ژانری ئەدەبی لە مێژووی ئەدەبیاتی کوردیدا شیعرە، لە هەموو 
سەردەم و بارێکدا شیعری کوردی دەنگی خۆی هەبووە بەڵام ئایا ئەو دەنگە دەنگێکی نووساو 
بووە یان لە ئاستی رووداوەکان و کولتووری نەتەوەییدا بووە؟ کە ئەمەش دیسانەوە هەر مانای 
ئەرک و وەزیفەی شیعری دگەهینی. ئەگەر ئەرکی شیعریی کوردی تەنیا پێداهەڵگوتن بێ بە 

زوڵفی یار و گەردنی پڕ خاڵی و لێوە هەنگوینییەکانی، ئەوا چ پێویست ناکا لەمەودوا شیعر 
بنووسین، چونکە نالی و گۆران و هێمن و گەلێک شاعیری تر لە هەموو سەردەمەکاندا ئەوەیان 
گەلەک بە جوانی و داهێنەرانەوە بۆ نڤیسووین. دەقی باڵا خۆی لە قاوغی سۆزداری دەردەهێنێ 
و رەوتێکی هزرییانە دەگرێتە بەر. کرۆکی ئەرکی شیعریش لە نووسینەوەی راستگۆیییانەی 
ویژدان و بوونی شاعیرەوە دایە. دکارم بڵێم من لە خوێندەوەی کۆمەڵە شیعری )سێبەری 
خۆتم لێ حەرام مەکە(ی حەمە عەباسدا ئەو راستگۆیییەم بینی. ئەو وەک بڵێی نامە بۆ خودا 
کە  دەبینم  حەقیقەتە  ڤێ  شیعرەکاندا  زۆربەی  لە  ئەز  دەنووسێتەوە.  خۆی  وەها  دەنووسێ 

شاعیر یاداشتەکانی خۆی بێ هیچ پەردەیەک نیشان دەدا.

نوێژێ بۆ مەرگی خۆم و
مەرگێ بۆ نوێژی بێ دەستنوێژیتان

لە دەفتەری با دەنووسم
چوار مەشقی دەمرم و

بە پێوە خۆم دەنێژم .... ل ١٨
زۆرێک لە شاعیران و نووسەران پرۆسەی نووسین وەک کردەیەکی خۆبەتاڵکردنەوە دادەنێن. 
گەلێک شاعیر شیعر دەکەنە هۆکارێک بۆ خاڵی بوونەوە لە نیگەرانی و بێهەدایی و بەتاڵبوونەوە 
لەو هزرانەی ناگەنە ئەنجام. وەلێ من پێموایە ئەو جۆرە بەتاڵبوونەوەیە لە نووسیندا بە گشتی 
و لە شیعردا بە تایبەتی لەو دامرکانەوەیە دەچێ کە کەسێکی گیرۆدە و موعتادی مەی یا 
ماددە هۆشبەرەکان دوای خواردنەوەی ئەو بڕەی کە دەیەوێ، هەستی پێدەکا. لە کاتێکدا ئەو 
دامرکاندنەوەیە و خاڵیبوونەوەیە، کاتییە و بەدواشیدا بڕی  ماددەی زۆرتر و پڕبوونەوەیەکی 

خێراتر و زۆرتری نیگەرانی دادێ. 

کە رێگایێ دەستپێدەکا... دەستپێدەکەم
کە رێگایێ کۆتایی دێ... کۆتاییمدێ

گەورەترین دەستپێکردن 
لە گەورەترین کۆتایی مارە دەکەم

منداڵێکیان دەبێ ناوی دەنێم مردن ..... ل ٥٠
شاعیر لە زۆربەی شیعرەکانیدا ناتەباییەک یەخەی دەگرێ و بەجۆرێک ناچاریدەکا کە گەمەی 
پارادۆکسی بکا و پارادۆکس ببێتە هاوبیری. لە شیعری )تاڵنامەی باران(دا گەلێک پارادۆکس 
دەکەونە بەر چاو، رەنگە شاعیر لە بەدەنگهێنانی پرسیارگەلێکی جیاواز و لە ژاوەژاوی گەڕان 
بەدوای وەڵامەکانیاندا تووشی ئەو ناتەبایییانە ببێ، ئەمەش بە جۆرێک کە پرسیارەکان بێ 

ویستی شاعیر لە دایکدەبن و کەللەی سەری پڕدەکەن لە جەنجاڵی و هاتوچۆ. 

ئەو جۆرە بەتاڵبوونەوەیە لە نووسیندا بە گشتی
 و لە شیعردا بە تایبەتی لەو دامرکانەوەیە
 دەچێ کە کەسێکی گیرۆدە و موعتادی مەی 

یا ماددە هۆشبەرەکان دوای خواردنەوەی ئەو بڕەی
 کە دەیەوێ، هەستی پێدەکا. لە کاتێکدا ئەو 
دامرکاندنەوەیە و خاڵیبوونەوەیە، کاتییە و

 بەدواشیدا بڕی  ماددەی زۆرتر و پڕبوونەوەیەکی
 خێراتر و زۆرتری نیگەرانی دادێ

زەمانی هیچە
تۆ لەم زەمانی هیچەدا باوکایەتیم دەکەیتەچی

من لەم زەمانی هیچەدا 
چۆن بکەمە درەختێکی پرچن و

سێبەر لەم بەژنە دەوەنییەت بکەم..... ل ٧٣
ژیان لە کابووسێک زێتر چی تر نییە، ئینسانەکان لەگەڵ گەورەبوونیاندا بەردەوام خەریکی 
وەڕەسییەش  و  کابووس  ئەو  بیلاوێنینەوە،  دەبێ  کە  وەڕەسییەکە  بوون  خۆیانن.  فریودانی 
منداڵی  بۆ  گەڕانەوە  ئارەزووی  هەمیدەم  مرۆڤەکان  بۆیە  دەیانگاتێ  گەورەبووندا  لە  مرۆڤ 

دەکەن. گەورەکان هەمیشە بەراوردی ژیانی خۆیان و زەمەنی منداڵییان دەکەن. 
شاعیر لە دەقی )لە منداڵیت دەخۆمەوە( کە بۆ )کریڤ(ی کوڕی نووسیویەتی ئەو تامەزرۆبوونەی 
شتە  سەردەمی  دەگەڕێتەوە  وەهمێک  وەکو  هەمیشە  ئەو  نیشاندەدا،  منداڵییەتی  بۆ  خۆی 
بچووکەکان و زەمەنی خاوێنی ناخ و دەروون. لێ شاعیر کە لەو وەهمە بە ئاگادێ و دەکەوێتەوە 
نەهامەتی  گژداچوونەوەی  بە  بۆ  چەکێک  وەک  بێدەنگی  گەورەکان،  بوونخراپەیەیی  ئەو  ناو 

گەورەبوون هەڵدەبژێرێ. 

وڵات جگەرەیەکە

سوڵتانێک
دەیسووتێنێ و

هەڵیدەمژێ
لەپی کراوەی سواڵکەران

تەپڵەکن بۆ سۆتەکی ....... ل ٤٣
ئەوەی کە لە شیعردا زێتر سەرنجی خوێنەر رادەکێشی ئەو وێنە شیعریانەن کە بەرهەمی ئەو 
هەست و ئەندێشە ئاگرینەیەیە کە شاعیر لەناویاندا دەسووتێ. سوریالییەکان وێنە بە یەکەم 
دەنگێکی  دەبنە  شیعرییەکان  وێنە  کاتێکدا  لە  ئەمەش  دەزانن،  شیعری  زمانی  کەرەستەی 
بەرزی دەقی شیعری و بەدوای وێنەی شیعرییشەوە هزر و زمان و فانتازیا دێن. بۆ ئەوەی 
بمانەوێ بیرۆکەیەک یا پەیامێکی جوان بگەیەنین پێویستمان بە وێنەیەکی جوانە. لەم کۆمەڵە 
شیعرانەدا گەلێک وێنەی ناوازە دەکەونە بەرچاو کە شاعیر بە ئایدیایەکی قووڵەوە ئافراندوونی، 
لێ ئەوەی کە وای کردووە کە ئەو وێنانە دەرکەون ئەو موزیکەیە کە لەنێو شیعرەکاندا هەیە، 

موزیکێک کە وشەکان و دەربڕیینەکان و پەیوەندی نێوانیان دایانڕشتووە. 

مردنت باش ئەی عاشق
من هاتووم بۆ گڵکۆیەکی بێ کێل

منت باش ئەی مەرگ
کە تا ئێستا وشەیەکم نییە بۆ تۆ ...... ل ١٤١

)یاما( خوای مەرگی هیندییەکانە، ئەو خوایە دوو رووی هەیە روویەکیان گەش و قەشەنگ، 
ئەزەلییەتی  و  بوون  دەرهاویشتەی  شێوەیەش  دوو  ئەم  ترسناک.  و  ناشیرین  تر  روویەکەی 
راستەقینەی مردنە. مەرگ لە هەندێ کاتدا دۆست و لە هەندێ کاتیشدا دوژمن، حەقیقەتی 
بوونی مەرگ کە خاڵی کۆتایییە خۆی لە خۆیدا نەهامەتییەکە، لە کاتێکدا مردن وامان لێدەکا 
کە ئەم ژیانە نەعلەتییەمان بە هەموو مەینەتییەکانییەوە خۆش بوێت و دەستبەرداری نەبین. 
مرۆڤەکان هەمیشە لە هەوڵی راکردن لە مردنن، خۆفریودان و فێڵکردن لە خۆیان بە چەشنی 
بە  هەندێک  و  سەفەرکردن  بە  هەندێک  مەرگ.  بەرەنگاربوونەوەی  بۆ  رێگەیەکە  جۆراوجۆر 
زانست و هەندێکیش بە پەیڕەوکردنی بیروباوەڕە ئایینییەکان کە هەندێک لەو ئایینانە مژدەی 
ژیان و جیهانی دوایی دەدەن. بەڵام زۆرێک لە نووسەران پرۆسەی نووسین وەک جۆرێک لە 
لە شیعرەکانی  لە هەریەک  عەباس  دادەنێن. حەمە  لێی  و هەڵاتن  رووبەڕووبوونەوەی مەرگ 
)گۆرانییەکیش بۆ مردن، مەرگی چوار مەشقی، دڵشکان، بۆ تۆ ئەی مەرگ(دا ئەو دوو روویییە 
و حەقیقەتەمان پێدەڵێت کە مردن هەمیشە لە نێوان دوو رێگادا دەمانهێڵێتەوە، رێگایەک بۆ 

چێژ وەرگرتن لە بوون و رێگایەکیش بۆ ترس لە مەرگ.

بەرەو... خۆشم نازانم بەرەو کوێ

وەک زیندەخەو لە مردن دەچم و ناچم
وەک سێبەری کراوەی خۆم لە مرۆڤ دەچم و ناچم

وەک ناخی خۆم لە مەیدانی پیرەشەڕێک دەچم......... ل ٨٢

چەند دەیەیەک دەبێ هەندێک باری وەک دڵەڕاوکێی و گومان و تێکچوونی دەروونی کە تەواو 
باڵی بەسەر شیعری کوردیدا کێشاوە، ئەم حاڵەتەش بە درێژایی ئەزموونی شیعری کوردی 
و  داگیرکردن  ئەنجامی  لە  کە  کولتوورییەی  رووخانە  ئەو  بۆ  دەگەڕێتەوە  ئەمەش  هەبووە، 
نیگەرانی  ئەو  رەنگدانەوەی  بەڵام  هاتووە.  کورد  نەتەوەی  بەسەر  چەوسانەوە  و  زوڵمکردن 
کلاسیکی  شاعیرانی  دەبینی  هەبووە،  جیاوازی  شیعرییەکاندا  قۆناغە  لە  گومانە  و  راڕایی  و 
ئەوەندە هونەریانە کاریان لەسەر ئەو پرۆسەیە کردووە، بە ئەندازەیەک کە ئەو حاڵەتانە بە 
ئەستەم خۆیان دەدەن بەدەستەوە و دوای راڤەکردنێکی ورد ئینجا ئەو گومانانە دەدۆزینەوە. 
بەڵام لە شیعری ئێستادا شاعیر ناتوانێ کۆنترۆڵی ئەو ناهاوسەنگی و ناتەبایییە بکات و ئەو 
گومانانەی کە هەیەتی لە فۆرمێکی رەمزی یان شێوازێکی فیکری و هەڵگری مانای جیاواز 
دەرببڕی. رەنگە ئەمەش پەیوەست بێ بە شێواز و تەکنیک و خاسیەتەکانی شیعری نوێ و 
جیاوز لە خاسییەتەکانی شیعری قۆناغەکانی تر. حەمە عەباس ئەوەندە رۆچووەتە ناو گومان 
و راڕایییەوە، جگە لە نمایشکردنی گومانەکان وەک خۆیان، نەیتوانییەوە فۆرمێکی تر ببخشێتە 
و  بهزرێ  گومانەوە  بە  لێکردووە )دێکارت(یانە هەمیشە  وایان  کە  راڕایییانای  و  گومان  ئەو 

بپەیڤێ و بە گومانەوە بڕوانێتە هەموو شتەکان.

شاعیر لە دەقی )لە منداڵیت دەخۆمەوە( کە
 بۆ )کریڤ(ی کوڕی نووسیویەتی ئەو تامەزرۆبوونەی

 خۆی بۆ منداڵییەتی نیشاندەدا، ئەو هەمیشە 
وەکو وەهمێک دەگەڕێتەوە سەردەمی شتە

 بچووکەکان و زەمەنی خاوێنی ناخ و دەروون. 
لێ شاعیر کە لەو وەهمە بە ئاگادێ و دەکەوێتەوە 

ناو ئەو بوونخراپەیەیی گەورەکان، بێدەنگی 
وەک چەکێک بۆ بە گژداچوونەوەی نەهامەتی

 گەورەبوون هەڵدەبژێرێ

لە بزربوونی خۆماندا بزر دەبین

ناگەینە سەرەداوێکی سۆراخ
لە دۆزینەوەی ئەواندا بزر دەبین

ناگەینە بڵند گۆی مزگەوتێکی بێ منارە
ئۆهـ.... دیسان دەشکێم و دەبمە چەند پارچە..... ل ١٢

گەڕان بەداوای بووندا هەمیشە وەک چەمکێک بووە کە نووسەران و شاعیرانی دونیا بەشێک 
یان هەموو تەمەنیان بۆ دۆزینەوە یان تێگەیشتن لە مانای بوون تەرخانکردووە، زێدەگۆیی 
لەناو فەلسەفەی بوونگەراییدا ژیاوە،  ناکەم ئەگەر بڵێم مەحوی یەکەم شاعیری کورد بووە 
)چیبکەم نە ئەو کەسەم کە کەسم لا بێ لەلا بەکەس/ خۆشم نەگیمە ئەو کەسە ئەو من بکا 
بە کەس( ئەم دوو دێرە گەواهی ئەوە دەدەن کە مەحوی چۆن بەدوای بووندا گەڕاوە. ئەم 
فەلسەفەی بوونگەرایییە مرۆڤ لەسەر شیکاری بەردەوام رادێنێت، هەموو ئەوانەی کە بەدوای 
بوونایەتیدا دەگەڕێن، وردبینانە دەڕوانە یەک بەیەکی چرکەکانی زەمەن. لەم کۆمەڵە شیعرەدا 
پارچەبوونی شاعیر لە نێوان بوون و نەبووندا و نەگەیشتن بە واقیعێکی رەها دەبیندرێ و 
لە هەندێ دێری شیعرەکاندا هانکە هانکی هەناسەکانی ماندوویەتی شاعیر لە گەڕان بەدوای 
لای  دەچووەوە  هزرم  شیعرێکدا  چەند  خوێندنەوەی  لە  من  دواجار  دەبیسترێ.  بوونایەتییدا 
قسەکەی نیچە: )ئەوەی لە کاتی خۆیدا ناژی، چۆن دەتوانێ لە کاتی خۆیدا بمرێت؟ خۆزگە 

قەت لەدایکنەبووبام(.

دوێنێ بە شەقامێکا تێپەڕی
ئەمڕۆ تەرمەکەی پێدا هاتەوە

تەرمەکان بەڕێوەن
تەرمی هەموومان
چەند کڵۆڵە شەڕ

تەنها ئەو دەمێنێتەوە و نابێتە خاوەنی تەرم...... ل ٨٧
لە سەنگەری  بەردەوام  دەکا  بەڕەڵا  پەتۆ  دوا  وەختەی  ئەو  تا  دێتەبوون  کاتەی  لەو  مرۆڤ 
جەنگی  تر  شتی  زۆر  و  ئەمانە  گەڕان  چێژ،  بیرکردنەوە،  بۆنکردن،  بینین،  جەنگەکاندایە. 
خودین و بەردەوام لەگەڵ مرۆڤەکاندا دەژین، ئەمە جیا لە شەڕ و ئاشووبە ئینسانییەکان کە 
تێکستەکانی  لە  لە هەریەک  یەکتر. شاعیر  لەناوبردنی  لەپای هیچدا دەکەونە  دەبەنگ  وەک 
)جەنگەکان دواییان نایە، پەراوێزەکانی شەڕ، جوانییەکانی جەنگ( ئەو پاشماوە رووخانییەمان 
نامەنتیقەوە  و  مەنتیق  نێوان  و شەڕی  وجودییەکان  پێکدادانە  ئەنجامی  لە  کە  دەدا  نیشان 

ماونەتەوە. بوون بە هەموو پێکهاتە و ماناکانییەوە جەنگێکە و مردن دایدەمرکێنێتەوە.

ئەی خەرەندە موگناتیسییەکەی

پشت رێگا نشێوەکەی کورتەپیاسەی ئێوارانم.... ل ٧٥

لەم دوو دێرەدا شاعیر وشە سواری وشە دەکا، بە جۆرێک وشەیەک یا زیاتر بارگرانی دەخاتە 
سەر دێرەکە و دواجار سەر تێکستەکە، لە هەندێ شوێنی تردا چەند شێوە و فۆرمی لەو جۆرە 
هەن. لە هەندێ شوێنی تردا شاعیر رەچاوی خاڵبەندی و هێمابەندی نەکردووە، وەک ئەوەی 
کە لەزۆر شوێندا پێویست بە وێرگوڵ یا هێمای سەرسوڕمان یان پرسیار دەکا و لێ نەنووسران 
و دانەندراون، ئەمەش لەکاتێکدا کە هەموو ئەوانە ئاواز و میلۆدی دەربڕیینەکان و دەقەکە بە 
گشتی دروست دەکەن. لەگەڵ ئەوانەشدا لە رووی رێنووسییەوە لە زۆر جێگادا هەڵە هەیە و 

رێنووسییەکی پووخت و جێگیر لە کۆی تێکستەکاندا نییە.

لە دوماهیدا دەمەوێ ئەوە ببێژم کە نووسینی شیعر کردەیەکی خۆنەویستە، لەپڕ و بێ هیچ 
مۆڵەتێک بیرۆکەکە خۆی دەخزێنێتە ناو ئەندێشەی شاعیرەوە. دوای خوێندنەوەی چەندجارەی 
تەواوی ئەو کۆمەڵە شیعرە، تێکستەکان لە زەینی مندا بوون بە دوو بەشەوە. بەشی یەکەمیان 
ئەو تێکستانەن کە رووداوگەلی جۆراوجۆریار بۆ ئافراندنیان لە پشتە، بەشەکەی تریشیان لە 
ناخی شاعیر و قووڵایی وجوودییەتی مرۆڤبوونی شاعیرەوە سەرچاوە دەگرن، هەمیشە ئەو 

شیعرانەشی بە جوانی و گەورەیییەوە دەمێننەوە کە لە بەشی دووەمدان.

* سێبەری خۆتم لێ حەرام مەکە، حەمە عەباس، شیعر، لە بڵاوکراوەکانی سەنتەریلێکۆڵینەوەی 
فیکری و ئەدەبی نما، زنجیرە ١٠٤، چاپی یەکەم ٢٠١١.

لە دەلاقەی وەرزی بارینی تەرمەكاندا
خوێندنەوەیەک بۆ نامیلكە شیعری

 )وەرزی بارینی تەرمەكان(
 

عوسمانی شێخ محێدین

پێش باس، پێوستە راگوزەرێک بە نێو دونیای شیعردا بكەین، یاخود دەشێ لەو پرسیارەوە 
لەدەست   خۆی  جوانیی   ئایا  دەبێ.  واتایەكی   چ  شیعر  بێ  بە  ژیان  ئایا  دەستپێبكەین، 
دەدات؟  بێ گومان تا رۆژگاری ئەمڕۆمان كۆمەڵێك پێناسە و لێكدانەوەی جیا جیا و قەشەنگ 
بۆ شیعر كراوە،  هەر كەسە و بەپێی تێگەیشتن و چێژوەرگرتن و روانگەی خۆی، وەسفی 
باڵای هەڵكشاوی ئەم ژانرە گرنگەی ئەدەب دەكەن. سەرچاوەكان كۆنترین دەقی ئەدەبی بۆ 
دەقی شیعری دەبنەوە، واتە شیعر لەپێش پەخشانیشەوە هاتۆتە بوون، ئەوەتا جوانناسێكی 
وەك »بندیتۆ كرۆتشە«ی ئیتاڵی ١٨٦٦ ـ ١٩٥٢ سەبارەت بە پێویستی شیعر و بناغەكانی 
نەشونوماكردنی و پەیوەندی بە سەرەتای بیری مرۆڤایەتییەوە دەڵێت:) لە دایك بوونی شیعر، 
ئەنجامی رابواردنێكی خۆش، یان ئارەزوویەكی كاتی نەبووە، بەڵكو پێویستییەكی سروشتی 
بووە، زۆر دوورە لەوەوە كە بە شتێكی زیاد لە سك دابنرێ‌ و شیاوی گۆڕكردن و چزكردن بێ، 
چونكە یەكەمین هەڵسوكەوتی بیری مرۆڤایەتییە. مرۆڤ بەر لەوەی بگاتە قۆناغی دروستكردنی 
شتە گشتییەكان، لە ناخیدا بیروڕای خەیاڵاوی دروست دەكرد، واتە بەرلەوەی بتوانێ قسە 
بكا، گۆرانی دەوت، پێش پەخشانیش شیعری وتووە، بەرلەوەی دەربڕینی هونەری بەكاربهێنێ، 

ئیشارەتی بەكار هێناوە(  
  هەروەها لە فەرهەنگی روبێر)Robert( شیعر بەم شێوەیە پێناسەكراوە: )هونەری زمانە، 

بە گشتی پەیوەستە بە كێشەوە، مەبەستی گوزارشتكردنە لە شتێك، یان ئاماژەپێكردنیەتی، 
كەرەستەكەشی ئاوێزان بوونی وشەكانە تیایدا ریتم و هاوئاهەنگی و وێنە، گرنگیان وەك گرنگی 
ناوەڕۆكێكی شایستە، یان زیاتریشە(. لەم پێناسەیەدا بەهای رووخسار و ناوەڕۆك لە پرۆسەی 
شیعریدا، هەردووكیان گرنگیان پێدراوە و تا رادەیەكیش لایەنی رووخسار پەسندتر كراوە« كە 
سێ بنەمای سەرەكی تێدا دەستنیشان كراوە: زمان، مۆسیقا، وێنە، پێكەوە ئیستاتیكای دەقی 
شیعری بنیات دەنێن. پێناسەیەكی دیكەی شیعر، كە لەلایەن شاعیری گەورەی داغستانی« 
رەسوڵ هەمزاتۆف«  كراوە بەم شێوە نایابە وەسفی  شیعر دەكات: » بە بێ شیعر جوانی، 
لەسەر  بەردی  كۆمەڵێك  تەنها  شیعر،  بێ  بە  چیاكان  دەدۆڕێنێت.  خۆی  سیحری  و  نهێنی 
یەككەوتون، خۆریش تەنها لاشەیەكی ئاسمانییە، كە پڕیەتی لەوزەی گەرم. گۆرانی باڵندەكان 
تەنها هاواری نەفسێكە بۆ نەفسێكی تر، ترپەكانی دڵ، تەنها دەورەیەكی خوێنی خێران. بە 
دڵنیاییەوە، ئازار هەیە، خێر و توڕەیی، بەزەیی و ناسكی، هەموو ئەم هەستانە لە شیعرەوە 

دروست دەبن و شیعریش لەمانەوە دروست دەبێت«.

مرۆڤ بەر لەوەی بگاتە قۆناغی دروستكردنی
 شتە گشتییەكان، لە ناخیدا بیروڕای خەیاڵاوی
 دروست دەكرد، واتە بەرلەوەی بتوانێ قسە بكا،
 گۆرانی دەوت، پێش پەخشانیش شیعری وتووە،

 بەرلەوەی دەربڕینی هونەری بەكاربهێنێ، 
ئیشارەتی بەكار هێناوە

خۆڕاگرانە  مرۆڤەكانی  چەرمووە،  شارستانیەتی  لەبەرەبەیانی  كە  ئێمەش،  دەڤەرەی  ئەم   
و  پەلامار  و  شاڵاو  قوربانی  هەمیشە  هەروەك  داوە،  مەرگەساتەكان  و  ژیان  بە  درێژەیان 
نەهامەتییەكانی دوژمنانی كوردبوونە، دواترین و گەورەترینیان شاڵاوی بەربڵاوی ئەنفال بوو، 
دەیان  كابوسەی  و  بە  بوو  ئەنفال  دەڤەرە چنییەوە،  لەم  كوردی  مرۆڤی  روحی  هەرزان  كە 
شاعیری پەڵكیشی ناو زامە بە سوێیەكانی خۆی كرد، لەم سۆنگەیەوە دەستم برد بۆ ژانەكانی 
شاعیرێكی دەڤەرەكەم، بە پێوێستم زانی خوێندنەوەیەكی ئەدەبیانە بۆ دوو دەقی شیعری لە 
باخچەیی گوڵزاری شیعرەكانی شاعیر )فریاد شوانی( بكەم، ئەوەی هانیدام بۆ ئەم خوێندنەوە 
سادەیە، تەنها ئەوەیە كە فریاد شوانی خۆی شاعیرێكی سادە و ماندووە لە هەمان كاتدا تا 

هەنووكە خوێندنەوەیەكی ئەدەبیانەم بەرچاو نەكەوتووە، كە لەسەر كارەكانی ئەم هۆزانڤانە 
دیكەمانەوە،  نەهامەتییەكانی  پاڵ  لە  نەگبەتین،  هێندە  گەرمیانی  ئێمەی  ئەنجامدرابێت. 
هاورێكانمان لەیاد دەكەین و بایەخەیان پێنادەین، هەڵبەت  ئەوەش بێژم كە سنووری كەركوك 
ـ چەمچەمال ـ شوان ـ قەرەهەنجیر ـ جەباری و قادركەرم.....هتد ژمارەیەك شاعیری جوان 
خاس و شیعر دۆزی تێدا هەڵكەوتووە، كە دەكرێت لە ئایندەدا، ئەوانیش ئاوڕیان لێبدرێتەوە. 
فریاد شوانی، لەساڵەكانی ١٩٨٥وە دەستی بە شیعر نووسین كردووە، زیاتر لە پێنچ نامیلكە 
بێژم كە  یان خاستر  نموونەن  ئێمەدایە  لەبەردەستی  شیعری بە چاپ گەیاندووە،  ئەوەی  
بە  هەر  كەدەقێكیان  تەرمەكان(ە.  بارینی  )وەرزی  شیعری  نامیلكە  نێو  شیعری  دەقە  دوو 
ناوی )وەرزی بارینی تەرمەكان (ەوەیە، دووەم دەقیش بە ناوی)عاشقێكی غەریب( كە لەم 

نامیلكەیەدایە خوێندنەوەی بۆ دەكەین. 
  ئاخۆ فریاد شوانی لە »وەرزی بارینی تەرمەكان«دا چێمان پێدەڵێت؟ وێڕای ئەوەی لەم 
شیعرەدا، بەسەرهات و رووداوی كۆستی گەورەی ئەنفالمان بۆدەگێڕێتەوە، لایەنە شاراوەكانیشی 
لە چوار چێوەی خەیاڵی خۆیدا وێنا دەكات، لە هەمان كاتدا، خەمێكی ئینسانی  و نەتەوەیی 
دەردەبڕێت،  دەیەوێ‌ ویژدانەكان، ببزوێنێ، لە ئاستی كارەساتێك كە بەسەر هاونیشتمانیەكانی 
هاتووە، بە تایبەت كە خۆی لە ناو بەشێكی بەر فراونی ئەو پانتایییەدا، دەژی كە پرۆسەی 
و  دەوەستێت  تەرمەكاندا  ئاپۆڕای  هەیەجانی  لەبەردەم  شاعیر  دراوە،  ئەنجام  تێدا  ئەنفالی 

دەڵێت: 
ئەم كاروانی تەرمانە بۆكوێ‌  سەری خۆیان هەڵدەگرن

ئەمە تەرمی منداڵێكە لەتێك نان لە ناو لەپیا 
وەك جەستەی خۆی رەق هەڵهاتوە

شاعیر لێرەدا جگە لە توڕەیی ناخی  خۆی وەكو كوردێك، لە هەمان كاتیشدا وەكو شاعیرێك 
هەڵدەگرن(   خۆیان  كوێ‌ سەری  )بۆ  چاو:  پێش  دەخاتە  تەرمەكانیشمان  توڕەبوونی  وێنای 
هەروەها لە ناو قوربانییەكان وێنەی حاڵەتی برسێتی منداڵیكمان نیشان دەدات، وەك دەلالەتی 
ئەوەی جەلادەكان بەرامبەر ئەنفالكراوەكان، لەوپەڕی بێبەزەیدا بوون، تەنانەت بۆ منداڵەكانیش، 
بۆیە شاعیر كۆنتاكتێكی ئەبستراكتمان بۆ بەیان دەكات، لەوانەیە ئەو منداڵە بە خەونی لەتێك 
نانەوە گیانی سپادربێ، بۆیە رەقبوونەوەی جەستەی بە حاڵەتی رەقبوونەوەی )نانە رەق( 

دەشوبهێنێ. لە دێڕی دواتردا دەڵێت:
    ئەوە تەرمی شاعیرێكە بە سەر شیعرێكەوە

    گیانی دەرچووە
فریاد دیسانەوە گریمانەیەكمان دەداتێ، كە لە ناو تەرمەكاندا، شاعیرێك، بەر لەوەی ژیانی لێ‌  
زەوت بكرێت و لە زێدی خۆی نەفی بكرێت ئەم هۆنراوەی هۆنیوەتەوە. بەڵام ئەفسوس شاڵاوی 

رەشی ئەنفال شیعر و خەون و جوانییەكانی لە بیابانەكانی باشووردا زیندە بە چاڵكرد، كەم 
نەبوون ئەو بڕگە و دێڕە هۆنراوانەی بە قەد دیوارەكانی بەندینخانەی نوگەرە سەلەمانەوە، كە 
بە خامەی ئەنفالكراوەكان نووسرابوون، گەواهیدەری ئەم قسانەشمان شیعرێكە بە ناونیشانی 
)هەتاكو مردن كوردم( لەقەد دیواری بەندیخانەكە هەڵكۆڕابوو. )شایەتحاڵەكانی دوای پرۆسەی 

ئازادی عێراق وێنەی ئەم شیعرەیان گرتووە(.
لە ئاماژەیەكی تردا، شاعیر چیرۆكی عشقێكی پێش تەرمبوون و پاش بوون بە تەرممان، بۆ 

دەگێڕێتەوە:
ئەمە تەرمی كچێكی چواردە ساڵە

هێشتا لە خوێندنەوەی نامەی عاشقەكەی نەبووەتەوە
»فریاد« لەپشت دڕندەیی ئاكاری جەلادەكانەوە، نموونەیەك لەو هەزاران عاشقەمان بە بیر 
دەهێنێتەوە، كە لێوان لێوبوونە، لە خۆزەگە وخەونی ئەرخەوانی، بەڵام شاڵاوەكانی ئەنفال 

خۆیان و خەونەكانیانی لەگۆڕنان.
 لە بەرامبەر گەورەیی كۆستەكە، شاعیریش توڕەبوونەوەكەی هەڵدەكشێنێت بەرو ئاسمان و 

دەڵێت:
ئەمەش تەرمی ئەستێرەیەكی گەنجە

وا بە باوەشی ئاسمانەوە هەنسك ئەدا
شوانی« لێرەدا زۆر شاعیرانە، بە دوو وێنەی شیعریی جوان ئاشنامان دەكات. )ئەستێرەیەك 
لە  گەنجێك  تەرمی  گرتووە...(،   باوەش  لە  ئەستێرەیەكی  ئاسمان  و  ئاسمانە  باوەشی  لە 
وێنەی ئەستێرەیەكدا، كە ئاسمان  لە باوەشی گرتووە، بەڵام ئەم گەنجە سەرباری ئەوەی كە 
ئاسمان بۆی بووە بە باوك، هێشتا زیزە و ژیر نابێتەوە، لێردا بەو پێودانگەی دوای حاڵەتی 
ئەو  تەرمی  تەمەنی  دەستنیشانكردنی  بۆ  دەبەخشێ  سیفەتێک  كە  دەدات،  هەنسك  گریان 
گەنجە)ئەستێرەیەكی گەنجە( كە پێدەچێ مێردمنداڵ بووبێ، بۆیە ئەم مێردمنداڵە ئۆقرەی 
لێبڕاوە و تەنانەت ئاسمانیش ناتوانێ ئارامی بكاتەوە، شاعیر  گەورەیی كارەساتەكە دەخاتە 
ئەستۆی ئەو قەدەری خودا بۆی نوسیبوون...! رەنگە ئاسمان لای شاعیر رەمزێك بێ بۆ  ناوی 
خودا. بە سانایی دەتوانین ئەو تابلۆییە بەدی بكەین، )مێردمنداڵیك لە باوەشی باوكیدا، چی 
جیاوازیەكی نییە، لەگەڵ ئەستێرەیەكی گەنج لەباوەشی ئاسماندا(، بۆچی ئاسمانمان بە باوك 
لەقەڵەم دا؟  چونكە وەك وترواە زەوی بەو پێیەی ئەزێ‌ مێیە،  ئاسمانیش نێرە و بارانئاو 

دەكات بەسەر زەویدا.
تەرمەكان   لەگەڵ  خۆی  خودی  خۆیدا،  ناخی  شینی  و  حەسرەت  هەناسەی  دوا  لە  شاعیر 

یەكسان دەكاتەوە و دەڵێت:
ئەمەش تەرمی تۆیە و ئەمەش تەرمی منە

وام بە باوەشی تەرمی نیشتمانەوە شین دەگێڕم

لێرەدا موخاتەبەی تەرمێك دەكات وەكو ئەوەی ناسیاوی بێت، كاریگەری لەسەر    شاعیر 
هەست و سۆزی شاعیر جێهێشتوە، كە دەشێ روفاتی منداڵێك بێ یا لەم بابەتە...  شاعیر 
منیش  نییە،  تۆدا  گەڵ  لە  جیاوازییەكم  منیش  دەڵێ:  ئازیزەكەكەی  تەرمی  بە  لەوە،  جگە 
ئێستاكانە لە حوزروی تۆدا تەرمم، پێویستە باسی ئەوەش بكەین، »تەرم« لای شاعیر وەك 

ئاماژەیەك بە كارهاتوە بۆ زیاتر لەچەند دەلالەتێك، بۆ نمونە كاتێك دەڵێ:
)وام بە باوەشی تەرمی نیشتمانەوە( ئەو نیشتمانی لا وەكو تەرمێكی، بێ گیان، و رەنگ 

بزڕكاو و راكشاو، دواجار دەڵێت : من لەو باوشەم كە بۆ خۆی تەرمێكی ئەزەلییە.
لە شوێنێكی دیكەدا، شاعیر ئەنفالمان بە رۆژی حەشر بۆ دەشوبهێنێت و دەڵێ:

ئەمە رۆژی حەشرە یا رێپێوانی تەرمەكانە
وا بەم  شێوەیە جیهانێكیان لە كەللە سەر كردوە ؟ 

 هەڵبەت لێرەدا مەبەست لە جیهانێك، واتە )دونیایەكی كش و مات لە ئێسك و پروسك(، 
شاعیر دوای پێشوازیی لە رێپێوانی تەرمی  ئازیزەكانی و شین گێڕان بۆیان، دێت و پرسیار 

رووبەرووی جەلادە بێ بەزەییەكانیان دەكاتەوە و دەپرسێ :
دەبێ گوناهیان چیبێت 

وا بەم شێوەیە ئەتك كراون؟

كوردەوارییدا  كۆمەڵی  ناو  لە  كە  دەكات،  كردن(  )ئەتك  بە  ئاماژە  دووەمدا  دێڕی  نیوە  لە 
ئەم واژەیە مانایەكی نەخوازراوی هەیە، بەڵام شاعیر جوانی پێكاوە، كاتێ پێمان دەڵێ ئەم 
تەرمانە، یا ئەم قوربانیانە، بە مردنی ئاسایی نەبوونەتەوە بە تەرم، بەڵكو ئەتك كراون، واتە 
ژنەكان(،  گەنجەكان،  كچەكان،  )منداڵەكان،  قوربانییەكان  كە  دەداتێ،  ئەوەمان  گریمانەی 
وێڕای هەموو جۆرەكانی دەستدرێژی لەوانشە)دەستدرێژی جنسی(یان كرابێتە سەر، لە لایەن 
دەستە و تاقمەكانی رژێمی لە ناچووی بەعس، بەمەش كەرامەتی كورد و مرۆڤایەتی رووشاوە. 
شاعیر سەرباری ئەوەی گوزراشت لە كۆستێكی گەورەی میللەتەكەی دەكات، بەڵام وەكو وابێ 
لە حاڵەتێكی: لە چاوەڕوانیدا یان لە پێشوزایی یان لە سەردانی بۆنەیەك، بۆ بینینەوەی تەرمی 
هاونیشتمانیەكانی سازكرابێ، جا ئەگەر ئەوان لەناو كیسەیەكی رەشدا بن، یا لە ناو تابوتێكی 
تەختەدا، یان هەر دیاریش نەبن، ئەوان لە ویژدان و ناخی شاعیردا، ماون، بە بۆن و بەرامی 

بەرائەتی خۆیانەوە، چاوەكانی شاعیر تەڕ دەكەن. 

 شاعیر وەكو هەر كەسێكی تر دابڕو نیە، لە خۆشەویستی، لەشیعری )عاشقێكی غەریب(دا 
دەكەوێتە نێو دونیای فەنتازیا و خەیاڵی عاشقانەوە، لە خەت خەتێنی كۆپلەیەكی موسیقیدا، 

گمەگمەی كۆترێكی كێویی دەدا بە گوێماندا و دەڵێت:

  گەر ئێواران كۆترێكی كێویت بینی
  لە پەنچەرەی ژوورەكەتا

  هەڵكوڕمابوو
  دەری مەكە، با  نەتارێ‌ 
  چونكە گیانە ئەوە رۆحی

  عاشقێكی زۆر غەریبە
  هاتووە بۆ یەكجاری
  لە بناری چاوەكانتا

  بارگە بخا...
فارسەكان دەڵێن: »غروب زیبا است، اما نەدر غربت«، واتە، خۆرئاوابوون جوانە، بەڵام نەك 
لە غەریبی و ئاوارەییدا(. لەم شیعرەدا، لەگەڵ ئەوەی سیفەتێكی وەسفگەرانەیە، لە هەمانكاتدا 
عاشقانەشە، هەموو كەرەستەكانی شیعرێكی كامڵ لەخۆ دەگرێت. چ لە رووی زمانەوە، چ لە 
رووی وەسفەوە، چ لە رووی ئیستاتیكاوە، چ لە رووی ناوەڕۆكەوە... شاعیر لەم دەقەدا، رۆحی 
بەر  پەنادەباتە  كۆترە  ئەم  نازدار،  و  پاك  و  كۆترێكی كێوی و سرك  كردۆتەبەر  عەشقێكی 
عەشقێك لەو دیو پەنچەرەوە..!، تا ئۆقرە بگرێ‌، ئەویش بەر پەنچەرەی مەعشوقەكەیەتی، 
روحێكی هەڵكوڕماو، بێ لانە، نامۆ، لەو دەمەی خۆر ئاوا دەبێت، هەمووان، چ مرۆڤەكان، چ 
كۆترەكان، دەچنەوە ماڵ و لانەی خۆیان، بەڵام ئەم رۆحە عاشقەی »فریاد« تەنیا و تەنیا 
دەلاقەی پەنچەرەیەك، شك دەبات، كە لەو دیو پەنچەرەشەوە چڵوپۆپەی عەشقێكی ئەبەدی 
و  پاكێتی  ئامێزی  ئەنگیزە  بۆ  رەمزێك  كێوی لای شاعیر وەك  كۆتری  رەنگە  دەكات.  چرۆ 
جوانیی سروشت بێت،، كانت دەڵێت:« سروشت ئەو شتەیە كە سیفەتی ئیستاتیكای تێدایە«،  
هەر لەبارەی جوانیشەوە ماكسیم گۆركی دەڵێت: » جوانی شتێكە و خۆی لە قوڵایی گیانیدا 
دروستی دەكات«،  هەروەها دەشێ)كۆترە كێوییەكەی فریاد( مانای راستگۆیی و ئازادیی و 
رەهایی لەكۆت و بەند و قەفەس و بندەستیدا ببەخشێ، گریمانەیكی دیكە ئەوەیە كە رەنگە 
خۆشەویستەكەشی  تەنانەت  كە  كەسەیە  ئەو  غەریب«  »عاشقێكی  لە  مەبەستی  شاعیر  
نایناسێ، یان دەرك بەو عەشقە ناكات، بۆیە داوا دەكات ئەو كۆترە نەتارێنێ، كە هاتووە و 
گەرەكیەتی لەبناری چاوەكانیدا)یا پەنچەرەكەیدا(  بارگە بخات. بۆیە كەسی عاشق لەم دەقەدا 
هەست بە نامۆبوونێك دەكات. هەر لەناونیشانی هۆنراوەكەوە جۆبارێك لە وشەی سادە و پڕ 

لە واتایی رێك بۆ ئەم مەبەستە بەكارهاتووە.

وێنەی شیعریی بنەمایەكی سەرەكی دیكەیە 
لە بنیاتی دەقی شیعری)وێنەی شیعریدا(،

 كە لەشیعری نوێدا رۆڵی سەرەكی دەگێڕێت.
 )درایدن ـ Dryden( بەم شێوەیە باسی وێنەی

 شیعری دەكات: » وێنە خۆی لە خۆیدا، 
 شكۆمەندی و ژیانی قەسیدەكەیە، كەواتە

 وێنەی شیعریی گەوهەری)هونەری( شیعرە و
 واتای سەرەكی لەوەوە دروست دەبێت«

چەند سەرنجێك زۆر بە كورتی لەبارەی:
رێگای  لە  زمانە  شیعر  دەڵێت:   «  paulVery ـ  ڤاڵری  پۆل   « *زمانی شیعریی:  
زمانەوە«، شاعیر لەرێگای زمانەوە بنیاتی شیعریی دادەمەزرێنێت، بنەما و رەگەزە سەرەكیەكانی 
تری شیعر« وەك مۆسیقا و وێنەی شیعریی بەهۆی زمانەوە ئەنجام دەدرێن، فریاد شوانی 
یەكێكە لەو هۆنەرانەی، لە نووسینی شیعرییدا زمانێكی پاك و خاوێن و سادە بەكاردەهێنێ،  
زمانی ناوچەییش لە شیعرەكانیدا وەكو بنچكە تەرووەكانی خاسە و مۆردەكانی ناوشوان و 
توتڕەكەكانی قەرەهەنجیر پێوەدیارە. ئەمەش وا دەكات خوێنەر لەهەر ئاستێكدا بێت، بتوانێت 

چێژ لە شیعرەكانی وەرگرێت، یان لێیان بگات.
*وێنەی شیعریی: بنەمایەكی سەرەكی دیكەیە لە بنیاتی دەقی شیعری)وێنەی شیعریدا(، 
باسی  شێوەیە  بەم   )Dryden ـ  )درایدن  دەگێڕێت.  سەرەكی  رۆڵی  نوێدا  لەشیعری  كە 
وێنەی شیعری دەكات: » وێنە خۆی لە خۆیدا،  شكۆمەندی و ژیانی قەسیدەكەیە، كەواتە 
وێنەی شیعریی گەوهەری)هونەری( شیعرە و واتای سەرەكی لەوەوە دروست دەبێت«. دیارە 
فریاد شوانی لە دووتوێ‌ نامیلكە شیعریەكەیدا )وەرزی بارینی تەرمەكان(، وێنەی شیعریی لە 

چوارچێوەی دەقە شیعرییەكانیدا بەرجەستەكردوە.
ئەو  رێگای  لە  شیعردا،  فەرهەنگی  ناو  لە  كە  ئەوەیە  شیعریی  كۆدی  *كۆدی شیعریی: 
وشانەوە كە زۆرترین دووبارەبونەوەیان هەیە، چ لە ناو شیعرێكدا، یان دیوانە شعیرێكدا، یان 
لای شاعیرێك، نموونە واژەی » تەرم« لە وەرزی بارینی تەرمەكانی فریاد شوانیدا، وەكو 
كۆدێك بە كارهاتووە، جگە لە چەندین نموونەی تر، كە بوارمان نییە لێرەدا ئاماژەیان پێبدەین.

ناو  وشەكانی  گونجانی  بابەتی  شیعرییەوە،  فەرهەنگی  باسكردنی  لە  شیعریی:  *فێڵدی 
شیعرێك دێتە ئاراوە، لە لایەكەوە لەگەڵ یەكتری و لە لایەكی ترەوە لە گەڵ كەشی گشتی 
ناو دەقەكە، ئەمەش كاتێك هەستی پێدەكرێت، كە هەموو وشەكان بچنە ناو یەك كێڵگەی 
بووەتە  كە  فێڵدە،  كۆمەڵێك  زادەی  دەقێك  هەر  فێڵدێكەوە،  چەند  واتاییەوە)فێڵد(یان 
فێڵدە  لە  یەكێكە  كە،  خەم«  »فێڵدی  نێویشیاندا  لە  تێكستەكان،  هەوێنی  سەرچاوەی 
داوەتەوە...  رەنگی  ناونیشانەكانیشدا  لە  كە  ئەم سەردەمە،  فەرهەنگی شیعری  فراوانەكانی 
فریاد شوانی وەكو جووتیارێكی زامدار لە نێو كێڵگەی خەمدا، خێوەتی خستوە، نموونەی ئەو 
شیعرانەشی: وەرزی بارینی تەرمەكان، بێ نەوایان، بەفروگریان، هەناسەی غەریبان، سەمای 

مەرگ، شین وهاوار...هتد.

سەرچاوەكان:
١. ئیستاتیكای دەقی شیعریی كوردی / كوردستانی عێراق)١٩٥٠ ـ ١٩٧٠(

٢. شیعر وفەلسەفە 
٣. شعرا  عالمیون. كفافی. بابلو نیرودا. تاغور. رسول حمزاتوف

٤. نامیلكە شیعری، وەرزی بارینی تەرمەكان/ فریاد شوانی 

چنوور نامیق:
مەرگی عەشق لەناو پێخەفی نووستندا ئەوەندەی 

تر نامۆم دەكا

سازدانی گوتوبێژ:  

چنوور نامیق یەکێکە لە خاتوونە شاعیرە دیارەکانی ئەدەبی کوردی، ئەو لە شیعردا زۆر بوێرانە 
پەیمانگەی  دەرچووی  ئەو  دەردەبڕێ.  راشکاوانە  روحییەکانی  نەهامەتییە  و  راز  و  دەپەیڤێ 
تەكنیكی موسڵە و ئێستاش لە بەشی ئینگلیزی زانکۆی سابیس قوتابییە، لەدوای راپەڕینی 

١٩٩١ەوە لەناو پرۆسەی نووسیندایە. چنوور خاوەنی ئەم كتێبانی خوارەوەیە:
مەركانە شكاوەكانی جەنگ/شیعر
ئێواران بۆنی خەوم لێدێ‌/شیعر

لێوی مەراق/شیعر
تەیمانێكم لە گوڵ جێهێشت/شیعر

خەتام كرد دوای ئادەم كەوتم/شیعر
دارتووە تەنیاكە/نۆڤڵێت 

خوێندنەوەی چەند شاكارێكی جیهانی/کۆمەڵێک وتار
گەڕانەوە/نۆڤڵێت لەژێر چاپدایە.

ئەو  تر  شێوەیەكی  بە  چین؟  باڵا  دەقی  تایبەتمەندییەكانی  پرسیار: 
خاسییەتانە چین كە دەقی شیعری نەمر دەكەن؟

نووسینی شیعر  نییە،  رستە  دروستكردنی  و  ریزكردنی وشە  تەنیا  چنوور نامیق: شیعر 
كاری هەموو كەسێك نییە وەكو ئەوەی لە ئەمڕۆدا دەبینرێ‌ هەموو كورد بوونە بە شاعیر و 

خاوەن شیعر.
چنوور نامیق: دەقی باڵا ئەو دەقەیە كە رۆحی لەبەرە و تاهەتایە نامرێ‌ و بەرگی خلود و 
مانەوە دەپۆشێ‌، پاشان دەقی باڵا دوورە لە بەكارهێنانی وشەی كۆنكرێتی و مەلموس،كەواتە 
دەبێ‌ زمانی شیعر ئەوەندە سرك و ناسك بێ‌، ریتم و ئیقاعی لەرەداری تایبەت بەخۆی هەبێ‌. 
دەقی نەمر ئەو گۆرانییەیە كە لە واقیعی تفت و تاڵ وێنەی جوڵاوە لەناو بەرگی خەیاڵێكی 
سەرەڕۆ و دوور لە بیركردنەوە لەكێش و سەروا و فۆرم و چوارچێوەی یەكبوونی مانا، كەواتە 
دەقی باڵا رێچكەیەكە بۆ دەربازبوون لە یەك شێوازی و ئەو هێڵە سوورانەی كە كۆمەڵگە و 
داب و نەریت بۆ شاعیری دەستنیشان دەكا، دەقی باڵا گوزارشتكردنە لەو خەیاڵە رەهایەی كە 
لە زەینی نووسەرەوە هەڵدەكشێ‌، بوێریش خەسڵەتێكی تری دەقی باڵایە، گوێنەدانی شاعیر بە 
یاساغەكان و گوزارشتكردن لە هەستە رۆحی و ناخەكێكانی بە بێپەردە و ترس و دڵەڕاوكێ‌ و 
بەبێ‌ بیركردنەوە لە هێڵە كێشراوەكانی داب و نەریت و دەسەڵات و ئاین و ئەو سنوورانەی كە 
كۆمەڵگە بۆی دیاری كردووە لەكاتی نووسیندا. شكاندنی ئەوهەموو تەوق و هێڵە دیاریكراوانە 
واقیع  بەرگی  لە  ئیدی  دەوروژێنێ‌  دەروونی شاعیر  تاڵە  واقیعە  ئەو  كاتێ‌  دەوێ‌.  جورئەتی 

دەردەچێ‌ و گەرم دادێ‌ و ترس ناناسێ‌، ئەو دەمانەی پێنووسەكەی دەبێ‌ بە دادوەر و هەموو 
ئەو نادادوەرییانەی ژیان لەخەیاڵێكی یاخی سەركێشانەدا بەرجەستە دەكا، كەواتە جورئەت و 

راستگۆیی، دەرچوون لە قاوغی دیاریكراو لە خزمەتی خوڵقاندنی دەقی باڵادان.

دەقی باڵا گوزارشتكردنە لەو خەیاڵە رەهایەی
 كە لە زەینی نووسەرەوە هەڵدەكشێ‌، بوێریش
 خەسڵەتێكی تری دەقی باڵایە، گوێنەدانی شاعیر

 بە یاساغەكان و گوزارشتكردن لە هەستە رۆحی و 
ناخەكێكانی بە بێپەردە و ترس و دڵەڕاوكێ‌ و

 بەبێ‌ بیركردنەوە لە هێڵە كێشراوەكانی
 داب و نەریت و دەسەڵات و ئاین و ئەو سنوورانەی 

كە كۆمەڵگە بۆی دیاری كردووە لەكاتی نووسیندا

پرسیار: ئایا شیعر جۆرێكە لە خوڵقاندن و داهێنان، یان ئەوەتا بریتییە 
لە پرۆسەی خەیاڵكردن و زمان؟ بە گشتی جەوهەری شیعر لە چیدایە؟

قاوغی  لە  دەرچوونە  و  خەیاڵكردن  دەرئەنجامی  داهێنان  منەوە  بەلای  نامیق:  چنوور 
دروستكردنی  جوانییەكان.  رووباری  لە  مەلەكردنە  و  خەیاڵ  ئاسۆی  بە  فڕینە  و  جەستەیی 
وێنەی جوان و پڕ لە خەیاڵ بەبێ‌ زمان نایەتە بوون، كەواتە بۆ كاری داهێنەرانە پێویستمان 
بەكارهێنانی  بۆیە  فیكرەیەیە،  ئەو  گەیاندنی  و  دەربڕین  زمانی  ئەویش  كە  بەكەرەستەیە، 
تایبەت  فیكرەیەكی  گەڵاڵەكردنی  بۆ  یارمەتیدەرە  پاراو  زمانەوانی  و دەستەواژەی  موفرەدات 
كە شاعیر یا نووسەر بە زمانی یۆتۆبیا گوزارشتی لێ‌ دەكا. كەواتە زمان پردی لێكحاڵیبوونی 
نێوان شاعیر و خوێنەرە. زمان و خەیاڵ هەردوو پێویستییەكی سەرەكین بۆ لە دایكبوونی 

دەقێكی نەمر و باڵا، بەڵام خەیاڵ هەوێنی ئەو داڕشتنەیە كە عەقڵ دەینووسێتەوە.

پێتوایە  هەیە؟  شاعیردا  و  كولتوور  نێوان  لە  پەیوەندییەك  چ  پرسیار: 
كولتوورێكی باش شاعیرێكی چاك بەرهەم بهێنێت یان دەكرێ‌ لە كولتووری 

خراپدا شاعیری باش هەبن؟
كولتوور  دەكولێنێتەوە،  برینەكانم  هەمیشە  بۆ  كە  پرسیارەیە  ئەو  ئەمە  نامیق:  چنوور 

دەكەم.  رۆژهەڵاتی  كولتووری  لە  باس  من  بێ‌.  دروستكەر  دەشكرێ‌  و  بێ‌  روخێنەر  دەكرێ‌ 
كولتووری ئێمە بكوژی داهێنانە، دژی كرانەوەیە، بكوژی بەها ئینسانییەكانە، بكوژی هەستی 
هەموو تاكەكانی ناو كۆمەڵە و لە ئێستادا بكوژی جەستەی ئافرەت و مناڵانیشە، كەسانێك 
هەن وەكو ئەوەی خۆكوشتنی ئافرەتان بە كەم بزانن و لێرەولەوێ‌ ئافرەت دەكوژرێ‌ بە پاساوی 
رەنگە  وەربگیرێ‌.  ئینسانییانە  هەڵوێستێكی  هیچ  ئەوەی  بەبێ‌  خێزانی  كێشەی  و  شەرەف 
ئەوەندە غەمگین و دڵگران بم لە رێڕەوی پرسیارەكە لامدابێ‌، كولتوور رۆڵێكی زۆر راستەوخۆ 
دەبینێ‌ لە سڕینەوەی خەیاڵ بەتایبەتی لە شیعری خانماندا، كاریگەریی یەكجار دیاری هەیە، 
من لە )غەزەلنووس و باخەكانی خەیاڵ(ی بەختیار عەلیدا، ئەو كولتوورە خەیاڵكوژەی خۆم 
كراوە،  بەرجەستە  تیا  كوردی  كۆمەڵایەتی كۆمەڵگەی  و  واقیعی سیاسی  كە چەندە  دەبینم 
ئاشكرایە تەنیا كێشە كۆمەڵایەتییەكان رێگر نین لە بەردەم سەركوتكردنی ئافرەت و تاساندنی 
دەنگیان، تەنیا ئاین نییە هێڵی سووری لە بەردەم خەیاڵكردن و خواستەكانیان كێشاوە،  كامە 
ئایەت رێگەی داوە بە كوشتنی )دوعا( بەو شێوە دڕندانەیە و لەسەردەمی عەولەمەدا. ئەوەش 
هەر كولتووری دەسكردی پیاوانەیە هەر لە سەرەتای ژیانەوە بەپێی عادات و هەڵسوكوتی هەر 
سەردەمێك و بەپێی بەرژەوەندیی خۆی تا ئەمڕۆكەش پەرە بە چەوساندنەوەی ئافرەت دەدا. 
زۆرن ئەو ئافرەتە بەتوانایانەی كە خاوەنی پەیامی پیرۆزن و لەناو دەسەڵاتی كوردیش جێیان 
تا  دەكەن  تەهمیشیان  ئەوەندە  و  دەخرێن  پەراوێز  حوكمڕانیدا  لەناو سیستەمی  و  نابێتەوە 
لەبیر دەچنەوە. لەناو كولتووری ژنكوژی و شووكردنی سەربەهەوێ‌ بەتایبەتی لەلایەن هەندێ‌ 
ئافرەتی بەناو رۆشەنبیر و خاوەن پۆستی باڵاوە دەبێ‌ چی ئومێدێكی گەش بە ئایندە هەبێ‌!

لەناو كولتووری سنووربەزاندن و حەڵاڵكردنی
 كوشتنی ئافرەت و منداڵیش لە دەرەوەی

 دەقە ئاسمانییەكاندا، گریمان دەنگی بوێریش
 بوونی زۆر بوو، كێ‌ گوێ‌ بۆ دەقی ئیبداعی

 رادەدێرێ‌، ئەو هەموو فاكتەرانە دەقی پڕ ترس و
 راڕایی دەخولقێنن. لەگەڵ ئەوەشدا شاعیر هەیە دەتوانێ‌

 لەو كەشی پڕ دڵەڕاوكێ‌ و ترسەدا بە دەنكە 
مرواریی وشە و خەیاڵی جوان ئەو هەموو

 كارەساتانە بكاتە هەوێنی دەقی بەرز و لە خۆبووردووانە 
وێنەی شیعریی باڵا بئافرێنێ‌

وێرانەیەدا  لەم  ئاوەژووبوونەتەوە،  بەهاكان  هەموو  كە  زۆرن  ئەوەندە  دژەكان  هەڵسوكەوتە 
تێدا  داهێنانی  چۆن  راڕایی  و  گومان  و  ترس  كولتووری  دەكرێن؟!  وێنا  چۆن  جوانییەكان 
لە  منداڵیش  و  ئافرەت  كوشتنی  حەڵاڵكردنی  و  سنووربەزاندن  كولتووری  لەناو  دەكرێ‌؟! 
دەرەوەی دەقە ئاسمانییەكاندا، گریمان دەنگی بوێریش بوونی زۆر بوو، كێ‌ گوێ‌ بۆ دەقی 
ئیبداعی رادەدێرێ‌، ئەو هەموو فاكتەرانە دەقی پڕ ترس و راڕایی دەخولقێنن. لەگەڵ ئەوەشدا 
شاعیر هەیە دەتوانێ‌ لەو كەشی پڕ دڵەڕاوكێ‌ و ترسەدا بە دەنكە مرواریی وشە و خەیاڵی 
جوان ئەو هەموو كارەساتانە بكاتە هەوێنی دەقی بەرز و لە خۆبووردووانە وێنەی شیعریی باڵا 

بئافرێنێ‌،بەڵام كێ‌ گوێی لێ‌ رادەگرێ‌؟!

وتارانەی  لەو  غەمبار  كەمال  و  مەعروف  د.كەمال  لە  یەك  هەر  پرسیار: 
تۆ  شیعرەكانی  دەربارەی  كەوتم(  ئادەم  دوای  كرد  كتێبی)خەتام  لە  كە 
نووسیویانە، باس لە نامۆیی و نیگەرانی دەكەن، ئەو نامۆیی و نیگەرانییە 

لە شیعری تۆدا لە كوێوە سەر هەڵدەدا؟
چنوور نامیق: دیارە نووسینی رەخنەیی ئەو مامۆستا بەڕێزانە )د.كەمال مەعروف و كەمال 
كە  جەنگ،  شكاوەكانی  )مەركانە  شیعریی  كتێبی  ناو  شیعرەكانی  بە  تایبەتن  كە  غەمبار( 
ئێستا لە كۆبەرهەمی )خەتام كرد دوای ئادەم كەوتم (دا چاپ كراوە، زۆر مایەی دڵخۆشییە 
بۆ من كە دەقی منیان بەسەر كردووەتەوە، ئەویش لەبەر دوو هۆكار، یەكەمیان ئەوەیە بە 
بێ‌ ئەوەی هیچ پەیوەندییەكی شەخسیم لەگەڵیاندا هەبێ‌ و بەبێ‌ موجامەلە قسەیان لەسەر 
چەند كۆپلەیەكی دەقەكان كردووە، كەواتە بەویژدانەوە بۆچوونی خۆیان لە سەر بەرهەمەكانم 
دەربڕیوە، دووەمیشیان لەسەردەمی جەنجاڵی و شەڕی ناوخۆ بوو)شەڕی برا رەنگاوڕەنگەكان(
بوو، ئەوان وەكو خودی خۆم پەیان بە هەڵچوونی ناخم بردووە و جوانتر نامۆیی و نیگەرانی 
منیان هەست پێ‌ كردووە، ئەو نیگەرانییەم بۆ خوشك و برا لەناوچووەكانی وڵاتەكەمە، كاتێ‌ 
بەها مرۆڤانەكان كاڵدەبنەوە و تەنیا تفەنگ و گوللە چارەنووسی مرۆڤەكان دەستنیشان دەكەن، 
جێدەمێنێ‌.... دوایاندا  لە  وشكەساڵی  و  مەرگ  و  توینیەتی  مەركانەكان  شكاندنی  بە  بۆیە 
نیگەرانم بە كۆتایی هاتنی وەرزی عەشق لە هاوسەریدا، بۆ هەمیشە لە هەر دەقێكمدا چڵێ‌ 
رۆمانسییەتی پەرچەمدار بەسەر ژووانە چۆڵەكانی مەملەكەتی شیعرمدا دەلەرێتەوە، شیعری 

من بە رۆمانسییەت و مرۆڤبوون دەناسرێتەوە.

گەڕان بەشوێن خود و تاكبوونەوە و دواندنی خودی تایبەتمەندییەكی پێویستە بۆ كاری ئەفراندن. 
ئەوەی ئەم حاڵەتی نامۆبوونەم لەلا زیاتر دەكا، كە ناتوانم وەكو ئافرەتێكی رۆشەنبیر و جیاواز 
لەنێو زیندانی كۆمەڵگەدا خۆم بدۆزمەوە، بەتایبەتی نەبوونی هەڵسەنگاندنی دروست لەسەر 

بنەمای توانا و داهێنان و تێكەڵبوونی نووسەر و نانووسەر و بینینی رەخنەی موجامەلە، لە 
قاڵبدانی مرۆڤە بەهەڵوێستەكان و دروستبوونی تاكی بێ‌ ئەزموون لەژێر سێبەری حیزبەكاندا.

لە  دەكەوێ‌،  بەرچاو  خودی  دیالۆگی  شیعرەكانتدا  لە  زۆرجار  پرسیار: 
كۆمەڵە شیعری)خەتام كرد دوای ئادەم كەوتم( ئەم دیالۆگانە دەبینرێن، 
لە  خودییە  گوتوبێژە  ئەو  دەپەیڤی،  خۆتدا  لەگەڵ  راستەوخۆ  جار  زۆر 

شیعردا چییە؟
چنوور نامیق: ئەو چركانەی كە لە گەڵ خۆمدا دەپەیڤم ترۆپكی راستگۆییمە لەناو ئەو 
وێنەی  كە  كۆمەڵگەكەم  لەناو  بێ‌  نامۆییم  ساتەكانی  ئەوپەڕی  رەنگە  دەیخولقێنم،  دەقەی 
بیركردنەوەی خۆم كەمە، بۆیە پەنا دەبەمە بەر ئەو دیالۆگە خودییانە، بۆ نموونە لە دەقێكمدا 
لەگەڵ )هەڵوێست( ناوێكدا دەدوێم كە ئەویش خودی خۆمە. گەڕان بەشوێن خود و تاكبوونەوە 
و دواندنی خودی تایبەتمەندییەكی پێویستە بۆ كاری ئەفراندن. ئەوەی ئەم حاڵەتی نامۆبوونەم 
زیندانی كۆمەڵگەدا  لەنێو  ئافرەتێكی رۆشەنبیر و جیاواز  ناتوانم وەكو  زیاتر دەكا، كە  لەلا 
خۆم بدۆزمەوە، بەتایبەتی نەبوونی هەڵسەنگاندنی دروست لەسەر بنەمای توانا و داهێنان و 
تێكەڵبوونی نووسەر و نانووسەر و بینینی رەخنەی موجامەلە، لە قاڵبدانی مرۆڤە بەهەڵوێستەكان 
و دروستبوونی تاكی بێ‌ ئەزموون لەژێر سێبەری حیزبەكاندا و لەپڕێكدا و لەناوچوونی بەها 
جوانەكان و ئەو حاڵەتی چەپاندنانەی كە تاكی كوردی بەدەستییەوە گیرۆدەیە، ئەمە و جگە 

لەوەی كە مەرگی عەشق لەناو پێخەفی نووستندا ئەوەندەی تر نامۆم دەكا.

گوتوبێژ لەگەڵ شێوەکار 
محەمەد فەتاح

سازدانی: 
محەمەد فەتاح لە دایکبووی شاری سلێمانییە، لە ساڵی ١٩٨٥ پەیمانگای هونەرە جوانەکانی 
سلێمانی تەواو کردووە، هەروەها دەرچووی کۆلێژی هونەری زانکۆی سلێمانی ساڵی ٢٠٠٩یە. 
خاوەنی حەوت پێشانگای تایبەتە و بەرهەمەکانی لە زۆربەی وڵاتانی ئەوروپا نمایشکراوە. لەم 
دیدارەی گۆڤارەکەماندا کە لەڤیستیڤاڵی هەشتەمی بەدرخان لە پاریس ئەنجامدراوە و خۆی 
پێشانگای تایبتی لەو ڤیستیڤاڵەدا هەبووە، بە گشتی باسی رەوشی شێوەکاری ئەزموونی ئە 

هونەرە لە هەرێمی کوردستان دەکا:

کارەکەتدا  لەگەڵ  درێژت  ئەزموونێکیی  کە  شێوەکارێک  وەک  تۆ  پرسیار: 

هەیە، رەوشی هونەری شێوەکاری لە کوردستاندا چۆن دەبینی؟ 
راپەڕینەوە  لە دوای  لە کوردستاندا  بڵێین رەوشی شێوەکاری  دەتوانین  محەمەد فەتاح: 
گۆڕانێکی زۆر دروست بوو لە رێچکەی کاری شێوەکاری و لە کردنەوەی دەرگاکان بە رووی 
هونەرمەندانی شێوەکار، لەوەی کە تێکەڵبوونێک لە نێوان ئێمە کە لە کوردستانداین لەگەڵ 
ئەو هونەرمەندانەی کە لە دەرەوەی وڵات دان، هەروەها پێشکەوتنی تەکنەلۆجیش رۆڵی خۆی 
بینی لە رووی ئینتەرنێت و سەتەلایت و ئەو ئامێرانەی کە هەیە لە داتاشۆ و شتی تر، ئەمانە 
هەمووی کاریگەری هەبوو لەسەر ئەوەی کە هونەری شێوەکاری بزاڤێکی تری بە خۆیەوە بینی.
بەڵام نکۆڵی لەوە ناکەین کە ئەگەر هونەرمەند خۆی کار نەکات و سێرچ نەکا و نەگەڕێ هەرگیز 
ناگاتە ئەو ئامانجە باڵایانەی کە خۆی مەبەستییەتی، هونەرمەند هەیە هەموو شتێکی لەبەر 
دەست دایە بەڵام کار ناکا، هونەرمەندی واش هەیە بە دنیایەک موعاناتەوە کۆمەڵێک ئیشی 
جوان دەکا، کە ئەمەش دەگەڕێتەوە سەر جۆری کەسایەتی ئەو شێوەکارە. بەڵام بە شێوەیەکی 

گشتی لە کوردستاندا رەوتی شێوەکاری زۆر بەرەو باش پێشکەوتووە.

پرسیار: پێتوایە کڕینی تابلۆی شێوەکارەکانمان بووبێتە دیاردەیەک؟ ئایا 
دابین  ژیانی خۆی  بژێوی  شێوەکارییەکەی  کاری  بە  دەتوانێ  هونەرمەند 

بکا؟
کەمتریش  یا  سێی  سەدا  لە  رێژەی  بە  بڵێم  دەتوانم  هەرگیز،  نەخێر  فەتاح:  محەمەد 
ژیانی  بژێوی  و  تابلۆکانییەوە سوود وەرگرێت  رێی فرۆشتنی  لە  نەیانتوانیوە  هونرمەندانمان 
مسۆگەربکات. رەنگە کەسانێک هەبن بە هۆی ئەوەی پاڵپشتێکی سیاسییان هەبووبێ یا لە 
شوێنێکدا کەسانێک بناسن توانیبێتیان تابلۆکانیان بازاڕێکی بۆ بۆ دروست بووبێ بەڵام ئەوە 
ئەمە ناگەیەنێت کە ئەگەر بەم هۆیەوە تابلۆکانیان فرۆشرا ئەوا هونەرمەندێکی سەرکەوتووە، 
ئێمە زۆر هونەرمەندی سەرکەوتوو  بەتوانا و لێهاتوومان هەیە کەچی دەرگای کڕینی تابلۆکانی 
لێنەکراوەتەوە. زۆر بەداخەوە زۆربەمان لە خەڵکە ئاسایییەکە و بەرپرسان رازین بەوەی کە 
تابلۆیەکی سینی زۆر خراپ بکڕن و لە ماڵەکانیاندا هەڵیواسن، بەڵام رازینین کە تابلۆیەکی 
ماڵەکانیانی پێ  و  بیکڕن  لە کولتووری کوردی دەکات  هونەرمەندێکی خۆمان کە گوزارشت 

بڕازێننەوە.

پرسیار: ئەمە دەگەڕێنییەوە بۆچی؟ پێتوایە چ هۆکارێک لە پشت ئەمەوەیە؟
گشتی  رۆشنبیرییەکی  یان  هۆشیارییەک  نەبوونی  بۆ  دەگڕێتەوە  ئەمە  فەتاح:  محەمەد 
سەراپاگیر کە تەقدیری ئەو کەسانە بکا کە هونەرمەندی کوردن و هەوڵ و کۆشش دەکەن بۆ 
ئەوەی کاری هونەری بکەن بەڵام لەوسەرەوە مایەپووچ دەردەچن و بەرهەمەکانیان نافرۆشرێ 

بۆ  بردووە  تابلۆکانم  چۆن  کردۆتەوە  پێشانگام  کە  زۆرجار  من  نموونە  بۆ  دەمێنێتەوە.  و 
هۆڵی پێشانگاکە ئاوهاش بردوومەتەوە ماڵەوە. لە کاتێکدا دەتوانین بە فرۆشتنی کارەکانمان 

بەردەوامیمان هەبێ و شتی تازە بکەین.

زۆر بەداخەوە زۆربەمان لە خەڵکە ئاسایییەکە و
 بەرپرسان رازین بەوەی کە تابلۆیەکی سینی زۆر

 خراپ بکڕن و لە ماڵەکانیاندا هەڵیواسن، 
بەڵام رازینین کە تابلۆیەکی هونەرمەندێکی

 خۆمان کە گوزارشت لە کولتووری کوردی دەکات 
بیکڕن و ماڵەکانیانی پێ بڕازێننەوە

کەسی  یان  کۆمەڵگاکەیە  کەمتەرخەمی  تەنیا  ئەوە  پێتوایە  پرسیار: 
شێوەکاریش یان ئەوەتا ئەو شوێن و سەنتەرانەی تایبەتن بەو کارە؟ تۆ 
وەک شێوەکارێک پێت باشە چی بکرێت بۆ ئەوەی ئەمە ببێتە دیاردەیەک؟
محەمەد فەتاح: بە راستی دەبێ هەموومان یەک بیرکردنەوەمان هەبێ، ئەویش خزمەتکردنی 
ئەو هونەرە  بۆ  ئەوەی پەیڕەوێک  بۆ  ببەسترێ  هونەرەکەیە. دەبێ چەندین سیمینار و کۆڕ 
دەیبەنە  و  بەرزدەکەنەوە  باڵەخانەیە  هەموو  ئەو  دێن  کە  کۆمپانیایانەی  ئەو  یان  دابندرێت، 
تابلۆی  کۆمەڵێک  ئاپارتمانێک  یا  ژوورێک  و  بەش  هەر  فرۆشتنی  لەگەڵ  دەتوانن  ئاسمان 
هونەرمەندانی کورد بکڕن و لە شوقەکاندا هەڵیواسن. بەم شێوانە تۆ دەتوانی هونەرمەندی 
کورد بناسێنی بە گەلەکەی و تابلۆکانیان بچێتە ناو ماڵەکانەوە، کاری هونەری قەتیس نەبێ و 
تابلۆکان هەر لە هۆڵەکاندا نەمێننەوە و نەچنەوە ماڵی هونەرمەند. شێوەی تر زۆرە و ئەمەش 

دەبێ کاری بۆ بکرێ.

هونەرمەندانی  لەگەڵ  هەبووە  ئاشنایەتییەکت  هیچ  ئێستا  تا  پرسیار: 
دەرەوە بۆ نموونە هونەرمەندانی عەرەب. یان ئەوەتا هیچ پێشانگایەکت 
لەدەرەوەی کوردستان کردووە و لەگەڵ هونەرمەندانی دەرەوە هاوبەشیت 

کردبێ؟
محەمەد فەتاح: ئێمە بۆ ئەوە زۆر هەوڵمان داوە و بەشداریشم هەیە من وەکو خۆم لە 
دەرەوەی کوردستان بەڵام ئەمە ئەوە ناگەینێت کە ئێمە بەشدارییەکمان هەبوو هەڵبەتە زۆر 
دێمە  بە شەخسی  بۆیەکەمینجارە خۆم  ئەوە  من  ئاڵوگۆڕکردبێ.  بیروڕامان  یان  بین  تێکەڵ 

ئەوروپا و کارەکانم نمایشدەکەم، کە ئەوە خۆی لە خۆیدا شتێکی زۆر باشە و ئەگەر لەگەڵ 
ئەمەشدا چەندین سیمینا و کۆڕی تایبەت هەبێ بۆ قسەکردن لەسەر هونەر و ئاڵوگۆڕکردنی 

مەعریفەت و پێشکەوتنی هونەرەکە.

پرسیار: لە کورستان زۆر سەنتەر و رێکخراو و دەزگا هەن کە بە گشتی 
بایەخ بە هونەر دەدەنو هەندێکیشیان تایبەتن بۆ کاری شێوەکاری و زۆر 
جار خولی شێوەکاری یان کاری تر دەربارەی ئەم هونەرە دەکەن. پێتوایە 
رەوتی  پێشچوونی  بەرەو  بۆ  کردووە  چیان  سەنتەرانە  و  مەڵبەند  ئەو 

شێوەکاری؟
لە سەد  نییە سەد  مەرج  هونەریەکان  رێکخراوە  دەڵێین  کە  ئێمە  بەڵێ  محەمەد فەتاح: 
دیاریکراو  بودجەیان  ئەوانیش  لەوانەیە  چونکە  کردبێ،  هونەرەکەیان  خزمەتی  توانیبێتیان 
بێت یان شێوەکاریان دیاریکراو بێت، بەڵام من وەک ئەو تەجروبەیەی هەمبووە بەتایبەتی لە 
خزمەتی  توانیویانە  ئەوانە  جوانەکان  هونەرە  کۆمەڵەی  یان  هونەرمەندان  رێخراوی  سلێمانی 

هونەری شێوەکاری بکەن و شتێ دەستەجەمعی زۆر جوان و نەوعیان کردووە.

ئەو کۆمپانیایانەی کە دێن ئەو هەموو 
باڵەخانەیە بەرزدەکەنەوە و دەیبەنە ئاسمان

 دەتوانن لەگەڵ فرۆشتنی هەر بەش و 
ژوورێک یا ئاپارتمانێک کۆمەڵێک تابلۆی

 هونەرمەندانی کورد بکڕن و لە شوقەکاندا هەڵیواسن.
 بەم شێوانە تۆ دەتوانی هونەرمەندی کورد 

بناسێنی بە گەلەکەی و تابلۆکانیان بچێتە ناو
 ماڵەکانەوە، کاری هونەری قەتیس نەبێ و
 تابلۆکان هەر لە هۆڵەکاندا نەمێننەوە و

 نەچنەوە ماڵی هونەرمەند

 نۆبڵی ئەدەبی
)رووداوە ئەدەبییە گەورەکەی ساڵ(

ئامادەکردن و وەرگێرانی: 

لە ٢٧ نۆڤەمبەری ساڵی ١٨٩٥ )ئەلفرێد نۆبڵ(ی سەرمایەدار ئەو وەسیەتەی واژووکرد کە 
بەشێکی زۆر لە سامانەکەی تەرخان بکرێت بۆ مەبەستی بەخشینی وەک خەڵاتێک بۆ ئەوانەی 
کە لە بوارێکدا داهێنان دەکەن. ئەمەش لە کاتێکدا بوو کە ئەلفرێد یەکێک بوو لە شارەزایانی 
زانستی تەقینەوە و دەیان کارگەی بواری تەقینەوە و دینامیتی دروست کرد، بەڵام دوای ئەوەی 
کە گەیشتە ئەو بڕوایەی کە کارەکەی خزمەتی  مرۆڤایەتی ناکات و بە پێچەوانەوە ساڵانە 
هەزاران خەڵك پێیەوە دەبنە قوربانی، هەربۆیە بڕیاریدا سامان و داهاتەکەی بۆ ئەو خەڵاتە 
تەرخان بکات. ئەو خەڵاتە ساڵانە لە زنجیرەیەک بواردا دابەشدەکرێت وەک ئەدەب، ئاشتی، 
فیزیا و چەند بوارێکی تر. ئەو خەڵاتە بەو کەسانە دەدرێت کە لە بوارێکدا داهێنانی نوێ و 
دەگمەن بئافرێنن، بەرهەمێکی نموونەیی پێشکەش بکەن. ئەم خەڵاتە لە بواری ئەدەبدا لە 

ساڵی ١٩٠١ەوە دەبەخشرێت و تاکو ئێستاش بەردەوامە.
سویدی  ئەکادیمیای  کە  دادەندرێت،  ساڵ  ئەدەبی  رووداوی  گەورەترین  وەک  خەڵاتە  ئەم 
هەڵدەستێت بە بەخشینی ئەو خەڵاتە بەو نووسەرەی کە بەرهەمەکانی تایبەتمەندی جیاواز 
لەخۆبگرن و بەرهەمەکانیان بۆ زمانە زیندووەکانی جیهان وەرگێڕدرابن. ئەو ئەکادیمیایە ساڵانە 
هەڵدەستێت بە دەستنیشانکردنی پاڵێوراوەکان، کە لە لیستی سەرەتایییەوە دەستپێدەکات و 
دوای لێکۆڵێنەوە و راڤەکردنی بەرهەمەکانی ئەو نووسەرانە، لە کۆتاییدا ناوی چەند پاڵێوراوێک 

بۆ وەرگرتنی خەڵاتەکە دەستنیشان دەکرێن.

  ئەلفرێد نۆبڵ

ئەلفرێد نۆبڵ لە وەسیەتنامەکەیدا ئەو خەڵاتەی تەنیا بۆ داهێنەرە ئەسکەندەنافییەکان دانەناوە، 
لەهەر  مرۆڤ  هەر  دەبەخشێتە  ئەو خەڵاتە  جیهانیانەوە  هۆشیارییەکی  و  بیر  بە  ئەو  بەڵکو 
کونجێکی زەوی کە داهێنان لەسەر ئاستی جیهاندا بکات. هەر بۆیەش دەبینین گەلێک نەتەوەی 
جۆراوجۆر لە تەواوی جیهاندا ئەو خەڵاتەیان وەرگرتووە، پشکی شێریش لە نۆبڵی ئەدەبیدا 
بەر ئینگلیزەکان کەوتووە کە ٢٦ جار براوەی ئەو خەڵاتەن و دوای ئەوانیش فەرەنسییەکان 
یازدە جار، سوێدییەکان بە حەوت جار،  بە  ئیسپانییەکان  ئەڵمانییەکان بە سێزدە جار،  و 
ئیتاڵییەکان شەش جار، رووسییەکان پێنج جار، پۆڵەندییەکان چوار جار، هەریەک لە نەرویجی 
و  تورک  و  لە عەرەب  دوو جار، هەریەک  یابانییەکان  و  یۆنان  دانیمارکییەکان سێ جار،  و 
پورتوگال و کرواتیا و چیک و هەنگاریا و چین و بەنگالی و فیلەندی و عیبری و ئایسلەندا 
..... یەکجار براوەی ئەو خەڵاتە بوون. جێی ئاماژەیە ئەو پۆڵێنکردنە لەسەر بنەمای نەتەوە 
نییە بەڵکو لەسەر بنەمای زمانە، بۆ نموونە زیاتر لە نەتەوەیەک بە زمانی ئیسپانی قسەدەکا 
و دەنووسێ و دەخوێنێ، )گابرێل گارسیا مارکیز(ی نووسەری کۆڵۆمبی و هەڵگری خەڵاتی 
ساڵی ١٩٨٢ چونکە بەزمانی ئیسپانی دەنووسێ لەو دابەشکردنەدا لەگەڵ ئیسپانی نووسەکاندا 
هەژماردەکرێ. بۆیە لێرەدا دەبینی کە بنووسی ٢٤ زمانی جیاواز لە جیهاندا ئەو خەڵاتەیان 

پێبەخشراوە.

شاعیر و نووسەری بەریتانی )جۆزیف رودیارد کیپلینگ ١٨٦٥-١٩٣٦( هەڵگری خەڵاتی نۆبڵی 
ساڵی ١٩٠٧، لە رووی تەمەنەوە بچووکترین وەرگری ئەو خەڵاتەیە تاکو ئێستا. لە کاتێکدا 
)دۆریس لێسینگ(ی نووسەری بەریتانی و لەدایکبووی ساڵی ١٩١٩ بە بەتەمنترین وەرگری 
ئەو خەڵاتە دادەنرێت تاکو ئێستا، ئەمەش کاتێک کە لە ساڵی ٢٠٠٧ و لە تەمەنی ٨٨ ساڵیدا 

ئەو خەڵاتەی پێبەخشراوە.

لە ساڵی ١٩٠١ تاکو ساڵی ٢٠١١ ئەکادیمیای سویدی ١٠٤ جار ئەو خەڵاتەی بەخشیوە، لە 
کاتێکدا کە خەڵاتەکە ساڵانەیە دەبوایە ١١١ جار ئەو خەڵاتە ببەخشرابا. بەڵام حەوت ساڵ ئەو 
خەڵاتە نەبەخشرا ئەمەش بەهۆی هەڵگیرسانی شەڕی جیهانی یەکەم و دووەمەوە، هەروەها 
لە سیستەمی ئەکادیمیای سویدی بۆ بەخشینی ئەو خەڵاتەدا هاتووە کە: لەکاتێکدا ئەگەر لە 
ساڵێکدا هیچ کارێک لە ئاستی نموونەی و گرینگیدا نەبوو ئەوا ئەو خەڵاتە نابەخشرێت و لایەنی 
ماددی بەخشینەکەش بۆ ساڵی داهاتوو وەکخۆی دەمێنێتەوە. ئەو ساڵانەشی کە خەڵاتەکەی 

تێدا نەبەخشراوە بریتین لە: ١٩١٤، ١٩١٨، ١٩٣٥، ١٩٤٠، ١٩٤١، ١٩٤٢، ١٩٤٣.
لە ئێستادا بڕی ئەو پارەیەی کە تەرخان کراوە بۆ بەخشینی بە براوەی خەڵاتەکە بریتییە لە 
دە ملیۆن کڕۆنی سویدی کە دەکاتە نزیکەی یەک ملیۆن و سێ سەد و پەنجا و شەش هەزار 
دۆلاری ئەمریکی. ئەمە جگە لەوەی کە مەدالیایەکی زێڕ کە لۆگۆی خەڵاتی نۆبڵە و وێنەی 

ئەلفرێد نۆبڵی لەسەرە دەبخشرێتە براوەی خەڵاتەکە.

لە رووی رەگەزی نووسەرە وەرگرەکانەوە، لە کۆی ئەو ١٠٤ خەڵاتەی کە بەخشراوە نووسەرانی 
رەگەزی مێ دوازدە جار براوەی ئەو خەڵاتە بوون. بۆ یەکەمجار ژنە نووسەری سویدی )سێلما 
لاگێرلوف ١٨٥٨-١٩٤٠( لە ساڵی ١٩٠٩ ئەو خەڵاتەی بردووەتەوە. لە کاتێکدا کە ئاکادیمیای 
سویدی پێنج ساڵ بەر لە وادەی وەرگرتنی خەڵاتەکە، جارێکی تریش کاندیدی کردبوو. دوای 
-١٨٧١ دێلێدا  )گرازیا  ئیتاڵی  نووسەری  کە  ئافرەت  دووەم  ساڵ،  حەڤدە  دوای  و  ئەویش 
١٩٣٦( بووە وەرگری خەڵاتی نۆبڵی ئەدەبی. دوایین نووسەری ژن کە ئەو خەڵاتەی وەرگرتبێ 
رۆماننووسی ئەڵمانی و لەدایکبووی رۆمانیا )هێرتا موولەر(ە، کە لەساڵی ٢٠٠٧ ئەو خەڵاتەی 
بردەوە. جێی ئاماژەیە لە کۆی ئەو دوازدە ئافرەتەی کە براوەی خەڵاتەکە بوون، شەشیان 
ئەدەبی  کە  ئەوەیە  ئاماژەی  ئەمەش  پێبەخشراوە.  خەڵاتەکەیان  رابردوو  ساڵی  بیست  لە 

فێمینیستی لە جیهاندا رۆژبەڕۆژ پەرەدەسێنێ و دەکەوێتە نێو قاڵبی جیهانییەوە.

کێن ئەوانەی خەڵاتی نۆبڵی ئەدەبیان رەتکردەوە؟ دوو لەو براوانەی کە ئەکادیمیای سویدی 
دەستنیشانی کردوون، خەڵاتەکەیان رەتکردووەتەوە. یەکەمیان شاعیر و رۆماننووسی رووسی 
خەڵاتەکەی  سەرەتادا  لە  )١٩٥٨(ە،  ساڵی  براوەی  کە   )١٨٩٠-١٩٦٠ پاستێرناک  )بۆریس 

وەرگرت بەڵام لە دواییدا خەڵاتەکەی رەتکردەوە، ئەمەش بەهۆی هۆکاری سیاسی دەسەڵاتدارانی 
وڵاتەکەی کە ئەوکات یەکێتی سۆڤییەت بوو. دووەمیان نووسەر و بیرمەند و شانۆنووس و 
چالاکوانی سیاسی فەرەنسی )ژان پۆڵ سارتەر ١٩٠٥-١٩٨٠(، کە لە ساڵی ١٩٦٤ خەڵاتەکەی 
پێبەخشرا بەڵام ئەو هەموو دیار و خەڵاتە رەسمییەکانی رەتدەکردەوە. بەر لە هەشت رۆژ لە 
راگەیاندنی ناوی براوەی خەڵاتەکە، سارتەر لە نامەیەکدا داوا لە ئەکادیمیای سویدی دەکات کە 

ناوەکەی لە لیستی پالێوراوانی خەڵاتەکە دەربهێنن.
یەکێک لەو کێشانەی کە لە کاتی دەستنیشانکردنی پاڵێوراوان و پڕۆسەی دەنگداندا رووبەڕووی 
ئەکادیمیای سویدی دەبێتەوە ئەوەیە کە یەکێک لە کاندیدەکان ئەندامی ئەکادیمیای سویدی 
لە  بوون. جگە  ئەکادیمیایەکە  ئەندامی  براوەی خەڵاتەکەن  کە  ئەو حەوت سویدییەی  بێت. 
)سێلما لاگێرلوف ١٨٥٨-١٩٤٠( کە لە ساڵی ١٩١٤ بوو بە ئەندامی ئەکادیمیایەکە و پێش پێنج 
ساڵ لە بەئەندامبوونی خەڵاتەکەی وەرگرتووە، ئەوانی تر بەر لە دەستنیشانکردن و وەرگرتنی 
خەڵاتەکەیان ئەندامی ئەکادیمیای سویدی بوون. ئەوانیش )ڤێرنەر ڤۆن هێیدێنستام ١٩١٦، 
ئێریک کارلفێلدت ١٩٣١، پار لاگێرکڤیست ١٩٥١، نێلی ساکز ١٩٦٦، ئیڤحند جۆنسۆن و هاری 

مارتینسۆن ١٩٧٤(.
سەرەڕای هەموو ئەوانەی کە براوەی ئەو خەڵاتەن نووسەری بە ئەزموون و داهێنەری گەورەن و 
رەوتی ئەدەبی و فیکری لەسەر دەستی ئەوانە بەرەو پێش چووە، لێ زۆر نووسەر و بیرمەندی 
و  تۆلیستۆی(  رووسی )لیۆ  نووسەری  وەرنەگرتووە.  ئەو خەڵاتەیان  کە  و هەن  هەبوون  تر 
و  چیکی  نووسەری  کافکا(  )فرانتز  و  یۆنانی  بیرمەندی  و  نووسەر  کازانتزاکیس(  )نیکۆس 
نووسەری و رۆژنامەنووسی ئینگلیزی)جۆرج ئۆریۆل( و )سەلمان روشدی( نووسەری هیندی و 
)ئاموس ئۆز(ی نووسەر و رۆماننووسی ئیسرائیلی و )ئەدۆنیس( نووسەر و شاعیری عەرەب، 

یەکێکن لەو نووسەرانە. 

سەرچاوەکان؛
nobelprize.com
wikipedia.com

لۆگۆ و مەدالیای 
خەڵاتی نۆبڵ

ئۆدیپ
)تراژیدیایەکی دەگمەن(

لە ئینگلیزییەوە: هەژار عوسمان

                                
ئۆدیپ پاڵەوانێكی تراژیدی بوو لە ئەفسانەی یۆنانیدا، پاشایەكی لەناوچوو بەهۆی چارەنووسێكی 
ئۆدیب  مارەكرد.  لەخۆی  دایكیشی  و  كوشت  باوكی خۆی  نەزانانە  لەبەرئەوەی  ترسناكەوە، 
چیرۆكی كەسێكە لەبەر نەزانینی شوناسی راستەقینەی خۆی لە ژیانیدا  بە دوای رێگایەكی 
هەڵە كەوت. جارێك پێیەكانی لەسەر ئەو رێگایە دانابوو، باشترین ئاستەكانی خۆی نەیتوانی 
بیپارێزێ‌ لە دەرئەنجامی ئەو رەفتارانەی كە  سەرپێچی یاساكانی خوداكان و مرۆڤەكانی كرد. 
ئۆدیپ لە ئەفسانەی یۆنانی و درامادا دوو بیرۆكە)وێنە( دەنوێنێ‌، کە ئەوانیش لاوازی سروشتی 

مرۆڤایەتی و بێ‌ دەسەڵاتی تاك لەهەمبەر رەوتی چارەنووس لە گەردوونێكی قێزەوندا.

ئەفسانەیی چیرۆكەكە لەگەڵ لەدایكبوونی كوڕێكدا بۆ شا لایوس و شاژنە جۆكاستای تبس 
دەستپێدەكا. غەیبزانەكەی دێلفی پێی وتن كە منداڵەكەیان گەورە دەبێ‌ بۆ كوشتنی لایوس 
و مارەكردنی جۆكاستا. تۆقێنەربوو، پاشاكە پێیەكانی منداڵە ساواكە پێكەوە بەدەرزییەكی 

سەرخڕی گەورە قایم دەكا و لە دامێنی چیایەكدا بۆ مەرگ جێی دەهێڵێ‌.

هەرچۆنێک‌ بێ‌، شوانەكان منداڵەكەیان دۆزییەوە-كە وەك ئۆدیپ ناسرا، یان«پێ‌ گەورە«-و 
بردیان بۆ شاری كۆرنیس. لەدوای ئەوە شا پۆلیبۆس و شاژنە میرۆپی هەڵیانگرتەوە و رایانهێنا 
بێ‌،  هەرچۆنێک  گەورەبوو،  ئۆدیپ  كاتێك  خۆیانە.  كوڕی  ئەو  كە  بیربكاتەوە  وا  ئەوەی  بۆ 
كەسێك پێی وت كە ئەو كوڕی پۆلیبۆس نییە. ئۆدیپ رۆیشت بۆ دێلفی بۆ ئەوەی دەربارەی 
نەژادی خۆی داوا لە غەیبزانەكە بكات. ئەو وەڵامەی كە وەریگرت ئەمە بوو »تۆ ئەو پیاوەی 

كە تووشی چارەنووسی كوشتنی باوكی و مارەكردنی دایكی خۆی دەبێتەوە«.

ئۆدیپ لە ئەفسانەی یۆنانی و درامادا 
دوو بیرۆكە)وێنە( دەنوێنێ‌، کە ئەوانیش

 لاوازی سروشتی مرۆڤایەتی و بێ‌ دەسەڵاتی 
تاك لەهەمبەر رەوتی چارەنووس لە 

گەردوونێكی قێزەوندا

بەهەمان شێوەی لایوس و جۆكاستا، ئۆدیپ ئاشكرای كردبوو كە خۆی دووردەخاتەوە لەو 
چارەنووسەی كە پێشبینیكرابوو بۆی. باوەڕكردن بەوەی كە غەیبزانەكە وتبێتی كە تووشی 
چارەنووسی كوشتنی پۆلیبۆس و مارەكردنی میرۆپی دەبێتەوە، بڕیاری دا هەرگیز نەگەڕێتەوە 

بۆ كۆرنیس. لەجیاتیدا، ملی نا بەرەو تبس.
بەدرێژایی رێگاكە، ئۆدیپ بە رێگایەكی تەسكدا لەنێوان هەڵدێرەكاندا رۆیشت. لەوێڕا پیاوێكی 
پیری لە عەرەبانەیەكدا بینی لە رێگاكەی ترەوە دەهات. هەردووکیان تووشی دەمەقاڵێیەك 
هاتن  لەسەر ئەوەی كێ‌ رێگاكە چۆڵ بكا، لە پاشان ئۆدیپ  پیاوە نامۆیەكەی كوشت و بەرەو 
تبس رۆیشت. شارەكەی دۆزییەوە لە مەینەتییەكی گەورەدا زانی كە مەخلوقێكی تۆقێنەری 
شێوەیەكی  بە  خواردنیان  بەهۆی  دەتۆقاند  تبسییەكانی  سفینكس  دەڵێن  پێی  كە  زەبەلاح 
چاوبرسییانە لە كاتێكدا ئەوان شكستیان دەهێنا لە وەڵامدانەوەی مەتەڵەكەی و شا لایوس 

كوژرابوو. لە رێگایدا بۆ داواكردنی یارمەتی لە غەیبزانەكەی دێلفییەكان. مەتەڵەكەی سفینكس 
ئەمە بوو » لە بەیانیاندا چی لەسەر چوار قاچ دەڕوا، بە دووان لە نیوەڕۆیاندا، و سێیان لە 
ئێواراندا؟« ئۆدیپ وەڵامە دروستەكەی دا: »مرۆڤێك، كە گاگۆڵكێ‌ دەكا لەكاتێكدا ساوایەكە، 
لە باڵغبوونیدا بە قیتوقنجی دەڕوا و لە تافی پیری بەسەر گۆچانەكەیدا دەچەمێتەوە.« لەگەڵ 
ئەم وەڵامەدا، ئۆدیپ تەنها سفینكسی نەبەزاند، بەڵكو لە شێتگیریشیدا كوشتی، بەڵام تەختی 

پاشایەتی پاشا مردووەكەی بردەوە و هاوسەرگیری لەگەڵ بێوەژنی پاشا، جۆكاستا كرد.

ئۆدیپ و جۆكاستا بۆ ماوەیەك بە خۆشییەوە رایانبوارد و دوو كوڕ و كچیان هەبوو. دوای 
كۆتایی  تاعوونەكە  كە  رایگەیاند  پێغەمبەرێك  هات.  تبسدا  بەسەر  ترسناك  تاعونێكی  ئەوە 
نایەت هەتا بكوژەكەی لایوس نەكەنە دەرەوە، كە لەناو شارەكەدابوو. لە پاشان پەیكێك لە 
كۆرنیسەوە گەیشت، مەرگی پاشا پۆلیبۆس رادەگەیەنێ‌ و داوا لە ئۆدیپ دەكا بگەڕێتەوە و 
فەرمانڕەواییی كۆرنیسییەكان بكات. ئۆدیپ ئەوەی بە جۆكاستا وت كە غەیبزانەكە پێشبینی 
بكوژی  دەبێتە  كە  مەترسییەی  ئەو  رەوینەوەی  و  حەوانەوە  دەربڕینی  لەگەڵ  كردبوو  بۆ 
پۆلیبۆس. جۆكاستا پێی وت كە لە غەیبزانەكان نەترسێ‌، سەبارەت بە غەیبزانەكە وتبووی 
كە هاوسەری یەكەمی لەلایەن كوڕەكەی خۆیەوە دەكوژرێت، لێ‌ لەجیاتیدا لەلایەن نامۆیەكەوە 

كوژرابوو لەسەر رێگای بۆ دێلفی.

مەتەڵەكەی سفینكس ئەمە بوو » لە بەیانیاندا
 چی لەسەر چوار قاچ دەڕوا، بە دووان لە

 نیوەڕۆیاندا، و سێیان لە ئێواراندا؟«
 ئۆدیپ وەڵامە دروستەكەی دا: »مرۆڤێك،
 كە گاگۆڵكێ‌ دەكا لەكاتێكدا ساوایەكە،

 لە باڵغبوونیدا بە قیتوقنجی دەڕوا و لە تافی پیری
 بەسەر گۆچانەكەیدا دەچەمێتەوە.« لەگەڵ ئەم
 وەڵامەدا، ئۆدیپ تەنها سفینكسی نەبەزاند،

 بەڵكو لە شێتگیریشیدا كوشتی

لەناكاو ئۆدیپ رووبەڕووبوونەوە كوشندەكەی بەبیرهاتەوە لەسەر رێگاكە و زانی كە ئەو باوكی 
بە  دەركی  جۆكاستا  كاتدا  لەهەمان  كوشتوویەتی.  و  بینیوە  )لایوس(ی  راستەقینەی خۆی 
جێگەبرینەكانی سەر پێیەكانی ئۆدیپ كرد كە نیشانەی ئەو مناڵەبوو لایوس ماوەیەكی زۆر 
لەمەوبەر پێیەكانی پێكەوە قایمكردبوو. کە رووبەڕووی ئەو حەقیقەتە بووەوە كە هاوسەرگیری 
لە  دەرزییەكی  ئۆدیپیش  خنكاند.  خۆی  كردووە،  لایوس  بكوژەكەی  و  خۆی  كوڕی  لەگەڵ 

جلەكانی کردەوە و خۆی پێ‌ كوێر كرد.

هەندێ‌ لە گریمانەكان دەڵێن كە ئۆدیپ دەستبەجێ لە تبس ‌شاربەدەر كرا، لە كاتێكدا هەندێکی 
ریسواكرا،  هەمووانەوە  لەلایەن  ژیاوە،  لەوێ‌  چارەڕەشانە  ژیانێكی  كە  دەگێڕنەوە  ئەوە  تر 
هەردوو  لەلایەن  بڕوات،  مەنفا  بەرەو  لێكرا  زۆری  كۆتاییدا  لە  گەورەبوون.  منداڵەكانی  هەتا 
بەكۆڵی  ماڵ  پەژاری  لە  ساڵانیك  پاشی  هاوەڵیكرا.  ئیسمێنە«وە  و  »ئەنتیگێنی  كچەكەی، 
گەیشتە ئەسینا، لەوێدا پەناگەیەكی دۆزییەوە لە ریزێك درەخت كە پێی دەگووترا كۆلۆنۆس. 
لەو ماوەیەدا، ململانێی كۆمەڵە ركابەرەكان لە تبس ویستیان ئەو بگەڕێتەوە بۆ ئەو شارە، 
باوەڕكردن بەوەی كە لاشەكەی بەخت دێنێ‌ بۆ ئەو شارە. هەرچەندە ئۆدیپ لە كۆلۆنۆس مرد، 

و ئەو ئامادەبووانەی لەسەر گۆڕەكەی بوون‌ وتبوویان بەختی باش بۆ ئەسینا دێنێت.

سەرچاوە:
http://www.facebook.com/EnglishLiteratureEmad

پەیکەری ئۆدیب
 لە مۆزەخانەی رودۆلف تێگنەرس

 لە دانیمارک

گوتوبێژ لەگەڵ )ئەلبێر کامۆ(
)یەکێک لە دواهەمین گوتوبێژەکانی کۆتایی ژیانی کامۆ( 

لە فارسییەوە: رێبەر ئەبابەكر ئەحمەد

لە كۆتایییەكانی تەمەنی ژیانی كامۆ، دوو گوتوبێژ لەگەڵی ئەنجام دران كە یەكێك لە رۆژەكانی 
كۆتایی ژیانی و ئەویتر لە دوای مردنی لە چاپدران. یەكەمین گوتوبێژی لەلایەن)ژان كلۆد 
بریس ویل(ی چیرۆكنووس و رەخنەگری فەرەنسی ئەنجام درا، دووەم گوتوبێژیش لە لایەن 

ئەمریكییەك ئەنجام درا.

بریس ویل: لە چ رۆژگارێكی ژیانی خۆتدا بە شێوەیەكی روون و ئاشكرا 
پەیت بە بەهرەی نووسەربوونی خۆت بردووە؟ 

ئەلبێر کامۆ: لەوانەیە بەهرە وشەیەكی گونجاو نەبێت. لە دەوروبەری حەڤدە ساڵیدا حەزم 
لێبوو ببمە نووسەر و لە هەمان سەردەمیشدا, بە شێوەیەكی ناڕوون تێگەیشتم دەبمە نووسەر. 

بریس ویل: لە‌و سەردەمەدا بیرت لە پیشەی دووەمیش دەكردەوە؟ 
پیشەی  ویستوومە  هەمیشە  من  بەڵام  پێویستی.  لەبەر  وتنەوە,  وانە  بە  کامۆ:  ئەلبێر 

دووەمیشم هەبێت تاوەكو سەربەخۆیی كارم گارانتی بكەم.

ئایندەی  بە  بڕوایەكت  )پێچەوانە(  نووسینی  كاتی  لە  ئایا  ویل:  بریس 
وێژەیی خۆت هەبووە؟ 

كرد.  گومانم  خۆم  نووسەربوونی  بەهرەی  بە  )پێچەوانە(  نووسینی  دوای  کامۆ:  ئەلبێر 
دەروونمدا  لە  زیندوو  گەورەی  هێزێكی  كات  ئەو  هەر  هەڵگرم.  نووسین  لە  دەست  بڕیارمدا 

پەیدابوو وای ویست ئاشكرا ببێت, پەرتووكی )پەیوەند(م نووسی.

ئارامی  بە  هەست  خۆت  نووسەربوونی  كەسایەتی  لە  ئایا  ویل:  بریس 
دەكەیت؟ 

ئەلبێر کامۆ: لە پەیوەندییەكانی تایبەتی خۆمدا زۆر ئارامم. بەڵام لە رووخساری گشتی 
كارم، كە هیچ كات كەیفم پێ‌ نەهاتووە، بۆم بێ‌ شایەنی تەحەمول دەبێت.

نووسەربوونت  لە  دەست  بیت  ناچار  هۆیەكەوە  بە  ئەگەر  ویل:  بریس 
هەڵگریت, ئایا هزر دەكەی كە بتوانی جارێكیتر شاد و رازی و بەختەوەر 

بیت؟   
تا  بم.  بەختەوەر  دەمتوانی  نووسینیش  بێ‌  بە  بووم,  گەنجتر  كە  كاتێك  کامۆ:  ئەلبێر 
ئەمرۆش بەهرەی زیادم هەیە بۆ بەختەوەری ئارام و بێ‌ دەنگ. لەگەڵ بوونی ئەمەش, دەبێت 

دانیپێدانێم كە لەوانەیە ئیتر نەتوانم ژیان بەبێ ئەم هونەرەم بەسەر ببەم.

بریس ویل: ئایا هزر دەكەیت كە سەركەوتنی زوو گەیشتی تۆ ئەمەی كە 
دوای بڵاوبوونەوەی )ئەفسانەی سیزیف(, خواست یا ناخواست, تۆیان بە 
رابەر و مورشیدی لاویان ناسیوە. ئاراستەیەكی تایبەتی بە ئاسەوارەكانی 
دوای ئەوێت درا بێت؟ بە پوختی, ئایا هزر دەكەیت كە ئەگەر لە نامۆیی 
كە  بنووسیت  پەرتووكانە  ئەم  هەر  دەتوانی  دووبارە  مابایتەوە  نەسەبی 

پاشان نووسیووتە؟ 
ئەلبێر کامۆ: بێ‌ گومان بەناوبانگی, زۆر شتەكانی گۆری, بەڵام لەم لایەوە من بڕوایەكی 
زیادم پێ‌ نییە. تا هەرچییەك رەتكردنەكەی مومكین بێت بێ دەنگە. بە هەرحاڵ نە بەدوای 
بەناوبانگی دەچم و نە پێداگریم بە نامۆیی هەیە. ئەمە یان ئەوە وە لەوانەشە ئەم و ئەویش 
وتنەوە  وانە  بۆ  دەمخەڵەتێنێت.  مورشیدبوونی من  بەڵام  دەكەم.  قبوڵ  دەگەن,  كە  كاتێك 
ئەم  كە  ئێستا  رێكەوی,  بە  خۆت  دەبێت  كردن  رابەری  بۆ  هەبێت,  زانستێكێت  دەبێت 
بیرۆكەیەم وت, ئەمەیشی بڵێم پێش نووسینی هەموو پەرتووكەكانی خۆم دووچاری بەندایەتی 
بەناوبانگی بوویمە. روونترین ئەنجامەكەی ئەمە بوو كە ناچار بووم و هێشتاش ناچارم كە 
لەگەڵ كۆمەڵگا بجەنگم تاوەكو هەلی نووسین بە دەست بێنم. سەركەوتنم بە دەست هێناوە, 

بەڵام ئەمە بۆم بە گران كۆتا دێت.

بریس ویل: ئایا هزر دەكەی كە ئاسەوارەكانی گرنگ و بنەرەتی خۆتت بۆ 
كۆتایی بردووە؟

ئەلبێر کامۆ: من هێشتا ٤٥ ساڵم و خاوەن هێزێكی سەرسورهێنەرم.

بریس ویل: ئایا بڵاوكردنەوەی داستانەكانت پەیڕەوی نەخشەیەكی گشتین 
پەیدا  نەخشەكەی  دەنووسی  كە  هێدی  هێدی  یا  داتهێناون؟  پێشدا  لە  كە 

دەكەیت؟ 
جێبەجێ‌  لاو  یەك  لە  بارودۆخەكەی  كە  هەیە  نەخشەیەك  هەردووکیانن,  کامۆ:  ئەلبێر 

كردنەكەی لە لایەكی ترەوەیە، ئەوەش پڕۆسەکە دەگۆڕێت.

بریس ویل: شێوازی كاری تۆ چۆنە؟    
دوورینەكانی  خەیاڵ  دراوەكان,  وەرەقە  و  پڕكردن  و  نامەكان  یادداشت  کامۆ:  ئەلبێر 
ناروون, هەموو ئەوانە لە تێپەرینی ساڵەكان. رۆژێك بیرۆكەی بنەڕەتی بە ئامانج دەگات و 
مێشكمی باردار دەكات، پاشان كاری درێژخایەن و دژواری رێكخستن دەست پێ‌ دەكات. ئەم 

كارە لەبەر ئەوەیە كە درێژ دەبێت، چونكە نارێكی قوڵی دەروونم بێ‌ كۆتایییە. 

بریس ویل: ئایا هەست بە پێویستییەك دەكەیت كە دەربارەی ئاسەواری 

خۆت لە كاتی نووسینیدا لەگەڵ كەسێك بدوێی؟ 
ئەلبێر کامۆ: نەخێر. هەندێجار كە بێ ویست ئەمەش روودەدات, لە خۆم رازی نیم.

بریس ویل: ئایا كاتێك كە كارەكەت بە كۆتا دێت, رای هاوڕێیەكی خۆت 
وەردەگری یان تەنیا بڕوات بە رای خۆت هەیە؟ 

شوێنێكی  هەر  و  دەخوێننەوە  دەستنووسەكانم  كە  هەیە  هاوڕێم  دوو سێ‌  کامۆ:  ئەلبێر 
نووسینەكەمیان بەدڵ نەبێت بۆم یاداشت دەكەن. لەهەر دە روون كردنەوەیەی راکانیان نۆ جار 

ئەوان راست دەكەن و من چاكسازی دەكەم.

دەزانی؟  بەباشتر  ساتێك  چ  خۆت  بوونی  نووسەر  كاری  لە  ویل:  بریس 
هاتنی بیرۆكە, سەرەتای نەخشەیەك, یان هەوڵی كار؟ 

ئەلبێر کامۆ: هاتنی بیرۆكە. 

بریس ویل: ئایا هیچ پەیوەندی لە نێوان ژیانی جەستەیی هونەرمەند و 
ئیلهامی )یا راستی كارەكەی( دەبینیت ؟ ئەگەر وایە ئەم پەیوەندییە لە لای 

تۆ چۆنە؟ 
ئەلبێر کامۆ: ژیانی جەستەیی لە هەوای ئازاد و ژێر هەتاو, وەرزش و هاوسەنگی پەیكەری 
بۆ من پێویستە بۆ باشترین كاری هزری, لەگەڵ خشتەیەكی رێكوپێك )ئەمەش بەشێكە لە 
ژیانی جەستەیی(. راستییەكەی بڵێم زۆر كەم ئەم بارودۆخە دەست دەكەوێت. بەڵام بە هەر 
حاڵ، دەزانم كە ئافراندنی نەزم و رێكخستنی رروحی و جەستەیی پەڕاوگەی هێزە. هەرگیز، 
جێبەجێ  حاڵیدا  بێ  و  جەستەیی  كەوتنی  نەخۆش  و  لاوازی  یان  بێنەزمی  لە  كارێكم  هیچ 

نەكردووە . 

بریس ویل: ئایا  بە شێوەیەكی رێكوپێك ئیش دەكەی؟ 
ئەلبێر کامۆ: من هەوڵدەدەم رێكوپێكیم هەبێت. كاتێ كە هەموو شتێك لەبار و گونجاو بێت 
چوار یان پێنج كاتژمێر لە دەست پێكی رۆژدا كار دەكەم. بەڵام كاتێ بارودۆخەكە ناگونجاو 

بێت...
 

بریس ویل: ئایا كاتێك كارێكێت خستە سبەی، بێتاقەت دەبیت؟
ئەلبێر کامۆ: بەڵێ‌. هەست بە تاوانباری دەكەم، چۆن بڵێم؟ رقم لە خۆم دەبێت.

كەسایەتییەك  تۆدا  داستانەكانی  پاڵەوانانی  نێوان  لە  ئایا  ویل:  بریس 

هەیە كە لە لای تۆ خۆشەویست و ئازیز بێت؟
ئەلبێر کامۆ: ماری، دۆرا، سەلست.

دوو  بە  سەر  داستانەكانت  پاڵەوانانی  كە  دەدرێت  پێشان  وا  ویل:  بریس 
لە  حەزی  ئاشكرایە  نموونەیەتی،  گالیگۆلا  كە  یەكەم،  خیزانی  خێزانن: 
بێت،  نموونەی  مۆرۆسو  دەشێ‌  كە  دووەم،  خێزانی  بەهێزە.  كەسێكی 
لە  ئاراستەیە  دوو  ئەم  دەتوانی  ئایا  گۆشەگیرییە.  و  نامۆیی  خوازیاری 

دەروونی خۆتدا بیناسییەوە؟ 
ئەلبێر کامۆ: بەڵێ، من شەیدای هێز و رامكردنم. بەڵام لەو شتەی كە بە دەست دێنم زوو 
ماندوو دەبم و وازی لێ دێنم. ئەمە گەورەترین لاوازی و بێ توانایی منە. خوازیاری نامۆیی و 
گۆشەگیریشم. بەڵام شەوق و حەزی ژیان كردن جارێكیتر بەرەو پێشەوە دەمبات. بە تەواوی 

لەم دوو بارەدا دەرنایەم. 

بریس ویل: لە پارچە نووسینێکی تۆدا وا دەردەكەوێت كە نمایش هونەری 
ژیانكردن دەنوێنێت؟ ئایا تێگەیشتنی من راستە؟ 

ئەلبێر کامۆ: كەمێك زیادە رۆیییە لە وەسف كردنی. بەڵام هەندێ‌ جار دێتە مێشكم كە 
دەمتوانی هونەرپیشەیەك بم  و بەم كارە خۆم قایل بكەم. 

بریس ویل: لە ئاسەواری هونەری و ئاسەواری وێژەیی، كام بەها لە لات 
خۆشەویستە؟ 

ئەلبێر کامۆ: راستی. لەو بەها هونەریانەی كە راستی پێشان دەدەن. 
 

بریس ویل: چۆن ئاسەوارە بڵاوبووەكانی خۆت دەبینی؟ 
بە رای من هەموو مردوونە.  ناخوێنمەوە.  ئاسەوارەكانی خۆم دووبارە  ئەلبێر کامۆ: من 

دەمەوێت كارێكیتر جێبەجێ‌ بكەم.

بریس ویل: بە بڕوای تۆ چ خاڵێكە یان بە واتایەكیتر چ شتێكە دەبێتە هۆی 
پلە و پایەی ئافراندنێك؟ 

بەڵام  دەردەخات،  بوونی  ئافراندوێك  هەمیشە  بێگومان  نوێخوازی،  هێزی  کامۆ:  ئەلبێر 
ناقایل.  ماندوویەتی  بە شێوازی  رووخسارەكان دەگۆرێت و سەرلەنوێ هەڵی دەگەرێنێتەوە. 

هونەرمەند بێزارە لە قافیە سازی.

بریس ویل: چ نووسەرێک یارمەتی تۆیان كردووە تا پەی بە وتراوەكانی 

خۆت بەیت؟
پاسكال،   كۆندا:  لە  مۆنترلان.  مالێرۆ،  گرنیتی،  هاوچەرخەكاندا  نێوان  لە  کامۆ:  ئەلبێر 

مولیێر، وێژەدانەرانی سەدەی نۆزدەیەمی رووس. نووسەرەكانی ئیسپانیا.

بریس ویل: ئەگەر ئەوەی ئێستا تێدای نەبووبا، حەزت لە چ هونەرێک 
دەبوو ؟

ئەلبێر کامۆ: زۆر حەزم لێ بوو ببمە پەیكەرساز. بە رای من پەیكەرسازی بەرزترین هونەرە.

بریس ویل: موزیک چۆن؟
ئەمرۆ  دەبووم.  و سەرخۆش  مەست  مۆسیقا  لەگەڵ  بەراستی  لاوێتیمدا  لە  ئەلبێر کامۆ: 
هەموو  موزارت  بەڵام  دەكات،  من  لە  كاریگەری  مۆسیقدانەرەكان  لە  كەمێك  ئاسەوارەكانی 

كاتێک.

بریس ویل: رای جەنابێت لەبارەی سینەما چییە؟
ئەلبێر کامۆ: رای تۆ لەم بارەیەوە چییە؟ 

بریس ویل: هونەرمەندان زۆربەی جار لەبەر خراپ لێكحاڵیبوون دەكەونە 
هەموویان  لە  زیاتر  لێكحاڵیبوون  خراپ  كام  رێزگرتنی.  بارودۆخێكی 

نیگەرانت  دەكات؟
ئەلبێر کامۆ: حەقیقەت، ویژدان، سروشتی مرۆڤانە.

تۆ  بیركردنەوەی  بەرجەستەی  تایبەتمەندی  ئێوە  بڕوای  بە  ویل:  بریس 
كامەیە؟

ئەلبێر کامۆ: بەستراوە بە رۆژ. بەڵام زۆربەی جار ناشرین و قورس و كوێر، كوێرانە...

بریس ویل: بەهای زیاتر بە كام لە تایبەتمەندییەكانی مرۆڤ دەدەی؟ 
ئەلبێر کامۆ: تێكەڵاوییەك لە هۆشمەندی و بە توانایی هەیە، كە تا رادەیەك دەگمەنە و 

من زۆر حەزم لێیەتی.

بریس ویل: دواین پاڵەوانی تۆ، واتە پاڵەوانی چیرۆكی )كەوتن( بێهیوایی 

نیشاندەدات. ئایا ئەمە رەنگدانەوەیی هزر و بیری ئێستای تۆیە؟
ئەلبێر کامۆ: راستە، پاڵەوانەکەی من بێهیوایە. بە ناوی هیچێكی سەردەمیانە گوزارشتی 

بەندایەتی)كۆیلایەتی(ی دەكات. ئایا منیش هەمان شتم هەڵبژاردووە؟!

بریس ویل: جارێكی تریش  نووسیوتە: )رازی جیهانی من: هزركردنی خودا، 
بەبێ هەتاهەتایییەكی روحی( ئایا دەتوانی ئەم بیرۆكەیەت بە شێوازێكی 

روونتر دەربخەی؟ 
ئەلبێر کامۆ: بەڵێ‌. من بڕوام بە لایەنی رووحانیبوون هەیە. بەڵام بە ژیانی رۆژی دوایی 

نا. هەر ئەمەو زیاتر نا.

بریس ویل: لەو قۆناغەی ژیانی خۆتدا چ ئاواتێكێت هەیە؟
موسیبەتەكانیش  قەرەبووی  و  بەخشیی  ژیان  هێزی  )لەپڕ  دەڵێت:  نیچە  کامۆ:  ئەلبێر 
خاوەنی رووناكی خۆر دەبن، ئاسوودەیی تایبەتی خۆیان بە ئاشكرا دەردەدەن( من دەزانم كە 
ئەم قسەیە راستە و خودی ئەوم هەست پێكردووە. تەنیا ئاواتێكم هەیە كە ئەم هێز و ئەم 

سەرشارییە جارێكی تر بە لایەنی كەم هەندێجار پێشكەشم بكرێت. 

لە ژمارەکانی داهاتوو:

* كارەساتەكانی وەرگێڕان لە زمانی كوردیدا.

* كانت و خودئاگایی.

* کافکا وێنەی راستەقینەی مرۆڤی نیگەران.

* گوتوبێژ لەگەڵ شاعیر )پەروێز زەبیع غولامی(.

* دە پەیکەرە بەناوبانگەکەی جیهان.

* باوک، وه‌ك مه‌عشووقێكى ئازارفرۆش. له‌ دەقی )ترۆپكى داڵغه‌(ى  
»سارا  عومه‌ر«دا.

* موراکامی نووسەری هەموو جیهان.
 


